
Cynulleidfa ac arddull

Cynulleidfa  Llywodraeth Cymru, gweithwyr proffesiynol
yn y system addysg yng Nghymru.

Arddull Rhagwelir y bydd y rhan fwyaf o ddarllenwyr yn darllen y ddogfen
hon ar sgrin (naill ai ar-lein neu ar luniadur neu gyfrifiadur). Cyflwynir
y ddogfen felly gan ddefnyddio ffont Swiss maint 10 er mwyn
sicrhau eglurder ar sgrin, yn enwedig wrth chwyddo’r testun.

Cydnabyddiaeth

Diolch yn fawr i aelodau tim Addysg Gychwynnol Athrawon Yr Athrofa,
Prifysgol Cymru y Drindod Dewi Sant am eu mewnbwn hanfodol i'r Grwp
Datblygu ar y Cyd drwy’r model ymchwil cyfranogol yn ogystal &'u gwaith
wrth gasglu tystiolaeth a’u cyfraniadau sylweddol drwy gydol Cam 2.

Diolch yn fawr i Delyth Balman, Natalie Way, a Gemma Gleed
am eu gwaith parhaus i reoli a gweinyddu’r prosiect.

Crynodeb gweithredol

Cefndir

Mae Camau i’r Dyfodol yn brosiect ymchwil ar y cyd
3 blynedd a gynlluniwyd i gefnogi gweithwyr addysg
proffesiynol yng Nghymru i ddatblygu dealltwriaeth
ymarferol o gynnydd mewn dysgu, sy’n agwedd
ganolog i weledigaeth y Cwricwlwm i Gymru (CiG)
newydd. Mae prosiect Camau i’r Dyfodol yn seiliedig
ar yr egwyddor bod newid a arweinir gan y rhai
sydd wrth galon system addysg yn rhoi’r cyfle gorau
i rannu arbenigedd, magu hyder proffesiynol, a
meithrin agwedd gydlynol at CiG ar draws y system.

Mae gan y prosiect bedwar cam: mae’r adroddiad
hwn yn trafod canfyddiadau Cam 2 (2022-23).
Roedd Cam 1 yn archwilio dealltwriaeth o gynnydd
yny system addysg a sut roedd y rhain yn cael

eu rhoi ar waith (mae adroddiad Cam 1 prosiect
Camau i'r Dyfodol ar gael yma). Roedd Cam 2 yn
canolbwyntio ar feithrin gwybodaeth am gynnydd
dysgu gyda phartneriaid addysg mewn ymateb

i feysydd blaenoriaeth a nodwyd ar y cyd.

Mae'r adroddiad hwn yn rhannu ein dulliau a'n
canfyddiadau yng Ngham 2. Fe’i bwriedir ar gyfer
Llywodraeth Cymru a gweithwyr addysg proffesiynol
sy’n ymwneud & throsi’r cwricwlwm newydd o

bolisi i ymarfer. Gall hefyd fod o ddiddordeb i'r
cymunedau ymchwil a pholisi yn ehangach.

Nodau a dulliau ymchwil
Arweiniwyd cam 2 y prosiect gan y nodau canlynol:

B Meithrin gwybodaeth a dealltwriaeth o
gynnydd dysgu gyda phartneriaid addysg
trwy'r broses o ddatblygu ar y cyd

B Cefnogi cydlyniad cwricwlaidd yn y system
yn ehangach trwy greu gwybodaeth ac
adnoddau wedi'u datblygu ar y cyd

Cyflawnwyd yr amcanion hyn trwy waith Grwp
Datblygu ar y Cyd (GDC) a oedd yn cynnwys
gweithwyr addysg proffesiynol o bob lefel o'r system
yng Nghymru ynghyd ag aelodau o dim prosiect
Camau i'r Dyfodol. Cyfarfu'r grwp datblygu ar y cyd
trwy gyfres o gyfarfodydd wyneb yn wyneb ac ar-
lein yn ystod blwyddyn ysgol 2022-23 i ddatblygu
gwybodaeth a dealltwriaeth o gynnydd dysgu a’r
cwricwlwm. Ategwyd y gweithgaredd hwn gan bedair
Sgwrs Rhwydwaith Cenedlaethol a chrynodebau
ymchwil parhaus a mewnbynnau a baratowyd

mewn ymateb i feddwl datblygol y grwp. Arweiniodd
gwaith a meddylfryd y GDC at gyfres o ddeunyddiau
cymorth ymarferol y gellir eu cyrchu yma.

Defnyddiodd Cam 2 gynllun ymchwil deongliadol
ansoddol lle dadansoddwyd tystiolaeth mewn
cylchoedd olynol i lywio meddwl. Casglwyd ystod o
dystiolaeth gyda’r GDC gan gynnwys myfyrdodau
ac arsylwadau, trafodaethau grwp, nodiadau a
deunyddiau a ddatblygwyd gan aelodau’r grwp.
Ategwyd hyn gan adolygiad helaeth o lenyddiaeth
ar wireddu’r cwricwlwm, archwiliad o astudiaethau

achos Hwb a thrafodaethau ag arbenigwyr
rhyngwladol. Roedd y dystiolaeth hon yn ein
galluogi i archwilio’r cwestiynau ymchwil canlynol:

1. Beth sy’n cefnogi datblygu dealltwriaeth
a gwybodaeth ar y cyd am gynnydd
dysgu wrth wireddu’r cwricwlwm?

2. | ba raddau mae'r wybodaeth yn gydlynol ar
draws gwahanol rannau o'r system addysg?

3. Sut y gellir cefnogi partneriaid addysg i
ddatblygu sylfaen wybodaeth i gefnogi
dealltwriaeth barhaus o gynnydd dysgwyr?

4. Beth sy’n cefnogi newid cynaliadwy yn ystod
gwireddu’r cwricwlwm a sut gall y dulliau
hyn roi cyfrif am gyd-destunau lleol tra’n
cynnal uniondeb proffesiynol y system?

5. Sut gall yr hyn a ddysgir o Gam 2 gefnogi
meithrin capasiti ar draws y system?

Model Cwricwlwm

Yn ystod y cyfnod hwn , daeth y GDC, mewn

sgwrs gyda thim prosiect Camau i’r Dyfodol ac a
atgyfnerthwyd gan sgyrsiau gyda’n partneriaid yn
Llywodraeth Cymru, i ddealltwriaeth gyffredinol o CiG
fel un sydd wedi’i alinio agosaf &’r model cwricwlwm
proses. Roedd hyn yn angenrheidiol ar gyfer datblygu
dealltwriaeth gyffredin o gynnydd ac asesu.



https://eprints.gla.ac.uk/298263/2/298263Wel.pdf
https://www.uwtsd.ac.uk/cy/ymchwil/camau-ir-dyfodol

Canfyddiadau allweddol

Mae canfyddiadau o’n dadansoddiad o’r
broses ddatblygu ar y cyd yn awgrymu:

B Roedd cyfranogwyr GDC yn gwerthfawrogi'n
fawr y cyfle i fyfyrio, trafod, herio a chael eu
herio, a gweithio gydag eraill i ddatrys yr heriau
hynny. Nodwyd bod angen cyfleoedd tebyg
i gydweithwyr ar draws y system i fyfyrio a
datblygu’n ddyfnach, yn hytrach nag ychwanegu
rhagor o wybodaeth at y system, er mwyn
gwireddu’r cwricwlwm yn gynaliadwy.

B Yn ystod y datblygu ar y cyd, roedd dealltwriaeth
flaenorol o'r cwricwlwm yn cydfodoli &
dealltwriaethau rhannol newydd. Ystyriwyd bod
ymchwil a theori yn bwysig ar gyfer gwneud
synnwyr, ond roedd angen amser a chymorth arnynt.

B Gall dealltwriaeth o gynnydd ddyfnhau dros
amser trwy ddatblygu, gwerthuso a rhannu
cymwysiadau ymarferol ar draws y system.

Canfu canfyddiadau o’n dadansoddiad o

sut roedd ymarferwyr a phartneriaid addysg

yn gwireddu’r cwricwlwm ac yn meithrin
dealltwriaeth ymarferol o gynnydd y canlynol:

B Cydnabuwyd CiG fel ffordd newydd o feddwil
ac roedd cytundeb cyffredinol na ddylid lleihau
cynnydd i 'flychau ticio' a data cyrhaeddiad.
Mae amrywiaeth o ddulliau wedi'u datblygu'n
ymarferol, gyda rhai cyfranogwyr yn edrych
ar gynnydd yn fwy cyfannol, ond eraill yn
trafod 'mesur’, 'olrhain' a 'mapio’ cynnydd, a
oedd yn anghydnaws a CiG ym marn rhai.

®m Gellir cefnogi dealltwriaeth a rennir o
gynnydd dysgu trwy sgyrsiau proffesiynol
a herio syniadau presennol o fewn a rhwng
ysgolion ac ar draws y system ehangach.

B Roedd cyfranogwyr yn gweld dogfennaeth
CiG a deunyddiau cymorth yn doreithiog, yn
gymhleth ac, mewn mannau, yn aneglur, sy'n
ei gwneud yn heriol i ymarferwyr wireddu CiG
mewn ffordd gydlynol ar draws y system. Gall hyn
arwain at arferion di-fudd yn cael eu defnyddio
i fodloni gofynion ansicr o ran atebolrwydd.

® Nododd y cyfranogwyr bwysigrwydd negeseuon
a chanllawiau effeithlon, clir a chydlynol am CiG er
mwyn hwyluso cydbwysedd rhwng dulliau o’r brig
i lawr ac o’r gwaelod i fyny at wireddu’r cwricwiwm.
Amlygwyd yr angen am gyfleoedd dysgu
proffesiynol digonol, wedi’u halinio ag ymagwedd
gydlynol, i ganiatau digon o amser ar gyfer myfyrio,
datblygu gwybodaeth, ac ymholi gan ymarferwyr.

Awgrymodd ein harchwiliad o Astudiaethau Achos
Hwb y canlynol:

B Rhoddwyd y gallu i athrawon wireddu CiG, ac o
ganlyniad, datblygwyd ystod o ddulliau unigryw,
cyd-destun-benodol ar draws gwahanol sectorau
ac ysgolion. Mae’r astudiaethau achos yn awgrymu
y gallai’r pedwar diben, y MDaPh, neu ddull mwy
thematig fod yn fan cychwyn. Mae cynllunio ysgol
gyfan yn aml yn canolbwyntio ar werthoedd ac mae
cynllunio trawsgwricwlaidd yn thema sy'n codi dro
ar Ol tro, a ategir weithiau gan ailstrwythuro staff.

B Er nad yw bob amser yn glir sut mae cynnydd
yn cael ei gysyniadu, mae’n ymddangos
bod yna symudiad tuag at ddulliau sy’n
canolbwyntio mwy ar y dysgwr.

Mae canfyddiadau ein hadolygiad o'r llenyddiaeth
ymchwil ar wireddu’r cwricwlwm fel a ganlyn:

B Mae risg y gall ‘trosi’ ymarferol cwricwlwm
newydd wyro oddi wrth ei fwriad gwreiddiol gan
arwain at fwich y gellir ei ehangu os oes cam-
aliniad sylweddol rhwng credoau ac arferion
presennol ymarferwyr a’r cwricwlwm newydd.

B Mae galluogi a grymuso athrawon yn ffactorau
pwysig yn y broses ddeinamig a pharhaus
o wireddu cwricwla'r unfed ganrif ar hugain.
Mae hyn yn ei gwneud yn ofynnol i athrawon
feddu ar wybodaeth bynciol ddofn yn ogystal &
gwybodaeth a sgiliau mewn dylunio cwricwlwm,
a gefnogir gan ddatblygiad proffesiynol
parhaus, amser ac adnoddau i fyfyrio, creu a
chydweithio & chydweithwyr yn effeithiol.

B Rhaid sicrhau cydbwysedd gofalus rhwng
dull o’r brig i lawr ac o’r gwaelod i fyny
at wireddu’r cwricwlwm, gan roi digon o
ymreolaeth a pherchnogaeth i athrawon
ddatblygu cwricwla lleol effeithiol, ynghyd &'r
arbenigedd a’r cyfeiriad clir sydd eu hangen i
ganiatau i hynny gael ei wneud yn hyderus.

Yn olaf, datgelodd ein trafodaethau ag arbenigwyr
rhyngwladol o Ganada, Seland Newydd a Norwy:

B Mae gwireddu cwricwlwm angen amser a gofod, a
bydd yn flér. Gall hyn ddatblygu dros gyfnodau wrth
i ymarferwyr symud o 'lythyren'i 'ysbryd'y diwygio.

B Mae angen hinsawdd addysgol sy'n annog
cydweithio a bod yn agored i ffyrdd newydd
o weithio. Mae arweinwyr sy’n gweithio fel
dysgwyr ochr yn ochr & staff, yn gwrando ar
lais y dysgwr, ac yn datblygu gwybodaeth
bynciol gref yn ddulliau defnyddiol.

B Gall tensiynau fodoli rhwng gwahanol bolisiau
a dulliau gweithredu yn y system a all achosi
anawsterau o ran gwireddu’r cwricwlwm. Gall
aliniad cryf a gweledigaeth a rennir rhwng
llunwyr polisi, dylanwadwyr, a gweithredwyr
(ymarferwyr) leihau anghysondebau o ran
gwireddu’r cwricwlwm gan ymarferwyr. Rhaid cael
cydbwysedd rhwng elfennau 'tynn' o bolisi sy'n
cynnig arwyddbyst a chyfeiriad gydag elfennau
'rhydd' sy'n caniatau ar gyfer amrywiadau lleol.

Goblygiadau i ymarferwyr
ac ysgolion

B Gall deall Cwricwlwm i Gymru fel un sy’n cyd-fynd
agosaf & model cwricwlwm proses gynnig rhywfaint
o eglurder ar gyfer deall nodau a chynllun CiG, a
all yn ei dro helpu ysgolion ac ymarferwyr i feithrin
dealltwriaeth ymarferol fwy cydlynol o gynnydd.

® Nid yw'n ymddangos bod dulliau parod (oddi ar y
silff) at y cwricwlwm, asesu ac addysgeg yn cyd-
fynd & nodau CiG. Nid yw cydlyniant yr un peth
a chysondeb—gall cyd-ddealltwriaeth o’r hyn yw
CiG ganiatau amrywiadau mewn arferion ar draws
gwahanol gyd-destunau lleol sy’n dal i rannu
dull cydlynol ar gyfer ymarferwyr a dysgwyr. At
hynny, nod CiG yw i athrawon fod yn ddylunwyr
cwricwlwm yn hytrach nag yn ddarparwyr.

B Pwysleisiodd y rhai a gymerodd ran yn ein
prosiect bwysigrwydd deall seiliau damcaniaethol
y cwricwlwm ar gyfer llywio datblygiad dulliau
gweithredu ar gyfer cyd-destunau lleol sy’n
cyd-fynd & CiG. Mae diwygio yn cymryd amser
i'w ddeall ac mae newid arfer yn anodd, a gall
rhoi cynnig ar strategaeth newydd heb ddeall
ei phwrpas fod yn aneffeithiol. Mae’n bosibl y
bydd meithrin dealltwriaeth o CiG fel cwricwlwm
a arweinir gan ddiben ac sy’n canolbwyntio ar
brosesau yn ei gwneud yn ofynnol i ymarferwyr
ddefnyddio iaith newydd wrth siarad am
gynnydd mewn dysgu ac addysg yng Nghymru
yn ehangach, yn ogystal & dulliau newydd o
ymdrin &'r cwricwlwm, asesu ac addysgeg.

B Er mwyn helpu ysgolion i barhau yn eu
hymdrechion i feithrin dealltwriaeth o CiG a’i
oblygiadau ar gyfer cefnogi cynnydd mewn
dysgu, anogir ysgolion a phartneriaid addysg
i ymgysylltu & deunyddiau cymorth ymarferol
Camau i’r Dyfodol a ddatblygwyd yng Ngham 2.

Goblygiadau i’r Haen Ganol a
Llywodraeth Cymru

B Mae angen i bartneriaid a sefydliadau addysg ar
draws y system fod yn gydnaws a'u dealltwriaeth
sylfaenol o CiG. Mae angen cyfleu'r ddealltwriaeth
gyffredin hon o’r brig i lawr er mwyn i ysgolion
fod yn glir wedyn wrth ddatblygu dealltwriaeth
ymarferol o gynnydd dysgu o’r gwaelod i fyny.

B Rhaid i negeseuon a chanllawiau presennol

CiG fod yn effeithlon, yn glir ac yn gydlynol.
Nid yw ysgolion ac ymarferwyr o reidrwydd
yn ystyried bod gwybodaeth ac arweiniad
ychwanegol yn ddefnyddiol.

Mae angen darparu cyfleoedd strwythuredig

i ymarferwyr ac ysgolion ar draws y system
ddatblygu, myfyrio ar, a rhannu eu harfer a’'u
dulliau. Mae angen rhannu'r rhain nid fel map
manwl gywir o'r hyn i'w wneud, ond fel ffyrdd o
wneud synnwyr o sut y gellir troi dealltwriaeth o
CiG fel cwricwlwm sy'n canolbwyntio ar brosesau
ac a arweinir gan ddiben yn ymarferol.

Mae datblygu ymddiriedaeth ymhlith cyfranogwyr

o wahanol haenau o’r system addysg yn cael ei
amlygu fel elfen allweddol yn y broses ddatblygu ar y
cyd. Efallai y bydd angen ystyried dulliau gweithredu
newydd ar gyfer sut i ail-fframio atebolrwydd mewn
ffyrdd sy'n cyd-fynd & chyfeiriadedd proses.

Mae meithrin y ddealltwriaeth hon a chydlyniad
wrth wireddu'r cwricwlwm yn cymryd amser ac
nid yw gwneud synnwyr yn ddigwyddiad unigol.
Dylid ymgysylltu'n ofalus & gwerthusiadau o
arfer a datblygiad y cwricwlwm er mwyn cynnig
lle diogel i ymarferwyr ddatblygu arfer.

Dylai deunyddiau cymorth, adnoddau a
dysgu proffesiynol anelu at fod yn gydlynol
a CiG fel cwricwlwm a arweinir gan ddiben
sy'n canolbwyntio ar brosesau.



https://www.uwtsd.ac.uk/cy/ymchwil/camau-ir-dyfodol

Goblygiadau i brosiect
Camau i’r Dyfodol

B Clywsom fod gwahanol fathau o gydlyniad a
dealltwriaeth ddamcaniaethol ddyfnach yn hanfodol,
ar bob lefel, er mwyn gwireddu CiG yn llwyddiannus.
Arweiniodd hyn at ddatblygu deunyddiau i helpu
i gyflwyno dealltwriaeth o’'r model cwricwlwm y
tybiwyd ei fod yn cyd-fynd agosaf & CiG. Yn ei
dro, mae’r ddealltwriaeth o CiG, sy’n seiliedig ar
brosesau ac a arweinir gan ddiben, yn sylfaen ar
gyfer meithrin dealltwriaeth ymarferol o gynnydd.

B Roedd y gofod y bu'r prosiect a'r GDC yn
gweithio ynddo yn aml yn llawn ansicrwydd a
chymhlethdod, gan ymgorffori heriau a photensial
y broses o ddiwygio’r cwricwlwm. Gwelsom
hefyd fanteision defnyddio dull iteraidd ac
adfyfyriol, a oedd yn caniatau inni ddadorchuddio
a dechrau gweithio drwy 'glymau’ yn y broses
o feithrin dealltwriaeth ymarferol o gynnydd.

B Cawsom fewnwelediad i ba fathau o gymorth y
gallai fod eu hangen i gefnogi datblygu ar y cyd
yn fwy effeithiol. Clywsom hefyd y bydd angen i
ymarferwyr ac ysgolion gymhwyso, gweithio drwy, a
myfyrio’n ymarferol ar y cwricwlwm yn eu hysgolion
er mwyn gwneud synnwyr o CiG sy’n canolbwyntio
ar brosesau ac a arweinir gan ddiben. Mae angen
cefnogi'r dulliau hyn yn ofalus, er enghraifft, gyda
thimau o ymarferwyr yn gweithio trwy eu harfer
mewn ysgolion ochr yn ochr &'i gilydd yn ogystal ag
ymchwilwyr ac arbenigwyr. Bydd y mewnwelediadau
hyn yn bwydo i mewn i'n cam nesaf o ymchwiil.

Rhestr byrfoddau

CiG Cwricwlwm i Gymru
GDC Grwp Datblygu ar y Cyd
LIC Llywodraeth Cymru

MDaPh Maes Dysgu a Phrofiad

PCYDDS Prifysgol Cymru y Drindod Dewi Sant
PG Prifysgol Glasgow

SRhC Sgwrs Rhwydwaith Cenedlaethol

Termau a ddefnyddir yn yr adroddiad

Partneriaid addysg:

Haen:

Y Pedwar Diben:

Cod Cynnydd:

Hwb:

Cynnydd:

Pawb sy’n rhan o wireddu Cwricwlwm i Gymru gan gynnwys
llunwyr polisi, athrawon, a gweithwyr addysg proffesiynol eraill.

Mae system addysg Cymru wedi’i strwythuro yn dair ‘haen’: Llywodraeth
Cymru sy’n gweithredu o fewn Haen 1 (gan gynnwys ymarferwyr

sydd ar secondiad gyda’r llywodraeth); mae consortia rhanbarthol,
awdurdodau lleol, Estyn, Cymwysterau Cymru a Sefydliadau Addysg
Uwch yn gweithredu o fewn Haen 2 (y cyfeirir ati fel yr ‘haen ganol’);

ac mae ysgolion a lleoliadau yn gweithredu o fewn Haen 3.

Pedwar diben Cwricwlwm i Gymru yw’r weledigaeth a rennir ar
gyfer pob plentyn ac sy’n ganolog i’r cwricwlwm a phrosesau
dysgu. https://hwb.gov.wales/cwricwlwm-i-gymru/cynllunio-eich-
cwricwlwm/datblygu-gweledigaeth-ar-gyfer-cynllunio-cwricwlwm

Mae’r Cod Cynnydd yn amlinellu gofynion gorfodol ar
gyfer cwricwla ysgol mewn perthynas a chynnydd. https://
www.llyw.cymru/cwricwlwm-i-gymru-y-cod-cynnydd

Ystorfa ar-lein Llywodraeth Cymru i gefnogi addysgu
a dysgu yng Nghymru https://hwb.gov.wales/

Rydym yn cyfeirio at ddiffiniad y CiG: ‘Mae cynnydd mewn dysgu yn
broses o ddatblygu a gwella sgiliau a gwybodaeth dros amser. Mae
hyn yn canolbwyntio ar ddeall beth mae’n ei olygu i wneud cynnydd
mewn maes neu ddisgyblaeth a sut dylai dysgwyr ddyfnhau ac
ehangu eu gwybodaeth a’u dealltwriaeth, eu sgiliau a’u galluoedd,

a phriodoleddau a thueddiadau. Mae hyn yn allweddol er mwyn
iddynt ymgorffori’r pedwar diben a symud ymlaen i wahanol lwybrau
y tu hwnt i’r ysgol.” (Llywodraeth Cymru, 2021, t.5). Pan fyddwn yn
defnyddio’r term ‘cynnydd’ yn yr adroddiad hwn, rydym yn s6n am
gynnydd fel y caiff ei ddefnyddio gan gyfranogwyr ac yn y Cwricwlwm
i Gymru, ac fel ffordd gryno o gyfleu cynnydd mewn dysgu.

1. Cyflwyniad

Mae Camau i’r Dyfodol yn brosiect ymchwil
tair blynedd o hyd a luniwyd i gefnogi
gweithwyr addysg proffesiynol yng Nghymru
i wella dealltwriaeth ymarferol o gynnydd
mewn dysgu, rhywbeth sy’n ganolog i
weledigaeth Cwricwlwm i Gymru (CiG).
Mae’r prosiect yn cyfrannu at broses

newid y CiG drwy weithio gyda gweithwyr
addysg proffesiynol o bob rhan o’r system
yng Nghymru i ystyried sut gellir hwyluso
newid yn y cwricwlwm yn gynaliadwy yn

y dyfodol. Bydd yr hyn y byddwn yn ei
ddysgu hefyd yn cyfrannu at ddealltwriaeth
genedlaethol o gynnydd mewn dysgu a
newid addysgol. Mae tim Camau i’r Dyfodol
yn cynnwys ymchwilwyr o Brifysgol Cymru
y Drindod Dewi Sant a Phrifysgol Glasgow
yn gweithio ar y cyd & Llywodraeth Cymru.

Mae pedwar cam i’r prosiect ymchwil: mae Cam 1 yn
archwilio’r ddealltwriaeth bresennol o gynnydd mewn
dysgu ar draws y system a sut mae hyn yn cael ei rhoi
ar waith yn ymarferol. Bydd Camau 2 a 3 yn cynnwys
gweithio gyda gweithwyr addysg proffesiynol i roi
sylw i’r syniadau am gynnydd maent yn eu hystyried
yn flaenoriaethau i'w rhoi ar waith. Bydd Cam 4 yn
canolbwyntio ar weithio gyda chyfranogwyr o bob
rhan o’r system i ganfod yr hyn sydd ei angen er
mwyn parhau i gynyddu capasiti gweithwyr ysgol
proffesiynol i gynnal newid yn y cwricwlwm ar 6l i’r
prosiect ddod i ben. Bydd yr hyn sy’n cael ei ddysgu
o ganlyniad i bob cam yn cael ei fwydo’n 6l i system

addysg Cymru fel rhan o brosesau newid parhaus, a
bydd hefyd yn cyfrannu at ddealltwriaeth genedlaethol
a rhyngwladol o gynnydd a newid cwricwlwm.

Yr adroddiad hwn yw canlyniad Cam 2 y prosiect
(Medi 2022-Awst 2023). Mae’r adroddiad wedi’i
fwriadu ar gyfer Llywodraeth Cymru, sy’n
ariannu’r ymchwil, yn ogystal a chyfranogwyr

i'r system addysg sy’n ymwneud & rhoi polisiau
CiG ar waith. Gallai hefyd fod o ddiddordeb i’'r
cymunedau ymchwil a pholisi ehangach.

1.1 Cyd-destun y gwaith ymchwil

Dechreuodd Cwricwlwm i Gymru ym mis Medi
2022. Deellir bod datblygiad cwricwlwm yng nghyd-
destun CiG yn broses ailadroddol a pharhaus. Mae
hefyd yn adeiladu ar yr egwyddor sybsidiaredd,
sy’n ceisio grymuso’r proffesiwn addysgu i fod

yn rhan weithredol o’r broses benderfyniadau

yn hytrach na derbyn polisi yn unig.

Mae’r Cwricwlwm wedi’i gynllunio i ddarparu addysg
eang a chytbwys i ddysgwyr rhwng 3 ac 16 oed,
gyda Datganiadau o’r Hyn Sy’n Bwysig gorfodol
sy’n nodi datganiadau eang a ddatblygwyd ar y cyd
o’r hyn sy’n bwysig ar gyfer dysgu ym mhob un o’r
chwe Maes Dysgu a Phrofiad (MDaPh). Mae pedwar
diben yn ganolog i CiG ac maent yn darparu’r ‘man
cychwyn a’r dyhead i gynllunio’r cwricwlwm mewn
ysgolion’ (CiG, 2022, heb ei gyhoeddi). Pedwar
diben CiG yw ‘cefnogi pob dysgwr i ddod yn:

B ddysgwyr uchelgeisiol, galluog, sy’n
barod i ddysgu gydol eu bywydau;

B gyfranwyr mentrus, creadigol sy’n barod i
chwarae rhan lawn mewn bywyd a gwaith;

B ddinasyddion egwyddorol, gwybodus
yng Nghymru a’r byd,

B unigolion iach, hyderus sy’n barod i fyw
bywyd cyflawn fel aelodau gwerthfawr o
gymdeithas’ (CiG, 2021, heb ei gyhoeddi).

Mae pwyslais amlwg ar gynnydd yn ganolog i
weledigaeth y cwricwlwm newydd hefyd, a’r hyn
mae’n ei olygu i blant a phobl ifanc dyfu a ffynnu

o dan drefniadau newydd y cwricwlwm. Mae

Pum Egwyddor Cynnydd, sydd wedi’'u nodi yng
Nghod Cynnydd y CiG, yn greiddiol i'r CiG ac
maent yn disgrifio’r hyn mae cynnydd yn ei olygu

i bob dysgwr: cynyddu effeithiolrwydd, cynyddu
ehangder a dyfnder gwybodaeth, dyfnhau’r
ddealltwriaeth o’r syniadau a’r disgyblaethau yn y
meysydd, mireinio a soffistigeiddrwydd cynyddol
wrth ddefnyddio a chymhwyso sgiliau, a chreu
cysylltiadau a throsgwyddo’r dysgu i gyd-destunau
newydd (Llywodraeth Cymru, 2021, 1t.6-7). Mae’r
egwyddorion hyn wedi’u cynllunio i gefnogi
cynnydd ar draws y chwe MDaPh. Pan fyddwn yn
defnyddio’r term ‘cynnydd’ yn yr adroddiad hwn,
rydym yn s6n am gynnydd yn yr ystyr a ddefnyddir
gan gyfranogwyr ac yn y Cwricwlwm i Gymru, ac
fel term byrrach ar gyfer cynnydd mewn dysgu.

Un arall o egwyddorion creiddiol CiG yw y dylai
asesu gael ei ystyried yn ‘rhan annatod o’r broses
ddysgu’, gan gefnogi cynnydd a rhoi dysgwyr
‘wrth wraidd’ y broses asesu fel ‘ymarferwyr
gweithredol’ (CiG, 2021, heb ei gyhoeddi).

1. Cyflwyniad

Yny bén, mae’r CiG yn gofyn am ailystyried sut mae
dysgu yn digwydd a sut mae dysgwyr yn gwneud

cynnydd wrth ddysgu. Mae hefyd yn gofyn am adolygu

ffyrdd sefydledig o weithio — gweledigaeth newydd ar
gyfer addysg yng Nghymru sy’n mynnu bod y system
yn gwneud pethau’n wahanol lle mae achos addysgol
dros wneud hynny. Fel mae’r Sefydliad ar gyfer
Cydweithrediad a Datblygiad Economaidd yn nodi
(2020, t.64), mae trosi’r CiG o bolisi i waith ymarferol
yn ‘golygu bod disgwyl i athrawon ac arweinwyr
ysgolion fod yn ddylunwyr cwricwlwm’. Mae datblygu
ar y cyd yn ganolog i brosesau creu cwricwlwm. Fel
rhan o’r broses barhaus o ddatblygu ar y cyd, mae
athrawon wedi bod yn cydweithio mewn clystyrau

a chonsortia a rhwydweithiau eraill i ddatblygu ar

y cyd eu dealltwriaeth o gynnydd ac asesu.

Dyfarnwyd arian i brosiect Camau i’r Dyfodol ar
y sail y bydd yn chwarae rél allweddol i gefnogi
dealltwriaeth o gynnydd yn y cyd-destun hwn.

1.2 Ffyrdd o weithio yn y prosiect

Mae prosiect Camau i’r Dyfodol yn seiliedig ar yr
egwyddor y gall newid a gaiff ei arwain gan y rhai
sydd wrth galon system addysg yn cynnig y cyfle
gorau i rannu arbenigedd, meithrin hyder proffesiynol,
a datblygu dull gweithredu cydlynol tuag at CiG ar
draws y system. I'r perwyl hwn, mae tim y prosiect

yn gweithio gydag amrywiaeth o weithwyr addysg
proffesiynol — athrawon, gweithwyr proffesiynol haen
ganol, Estyn, Cymwysterau Cymru, a llunwyr polisi

addysg - i hybu dealltwriaeth ymarferol o gynnydd wrth
i’r system symud ymlaen i greu newidiadau cynaliadwy

i’r cwricwlwm ac ymarfer. Yn yr adroddiad, rydym yn
cyfeirio at y grwp hwn fel ‘partneriaid addysg’ yn y
prosiect a’r system sy’n gweithio tuag at wireddu CiG.

Sail resymegol y prosiect felly yw gweithio gydag
ymarferwyr i gasglu ynghyd gwybodaeth a phrofiadau
ategol am ymarfer, damcaniaeth ac ymchwil addysg

i gefnogi dealltwriaeth o gynnydd a’r hyn mae’n ei
olygu i ddysgwyr wrth iddynt symud ymlaen yn eu
gyrfaoedd yn yr ysgol. Bydd hefyd yn ei gwneud

yn haws meddwl am i) yr hyn mae’r newidiadau yn

ei olygu i gyfranogwyr wrth iddynt addasu eu rolau
proffesiynol i'r newidiadau, ii) a’r hyn mae’r newidiadau
yn ei olygu i’r system yn nhermau ffyrdd newydd o
feddwl am atebolrwydd ac ymarfer proffesiynol.

1.3 Strwythur yr adroddiad

Mae’r adroddiad yn disgrifio’r gwaith a
gyflawnwyd yn ystod Cam 2 prosiect Camau
i’r Dyfodol, canfyddiadau’r gwaith hwnnw a’r
goblygiadau. Dyma strwythur yr adroddiad:

B Mae Adran 2 yn disgrifio’r nodau cyffredinol
a’r cwestiynau sy’n llywio Cam 2 y prosiect,
yn ogystal &'n gwaith ymchwil, dylunio
a gweithgareddau yng Ngham 2.

B Mae Adran 3 yn esbonio sut rydym yn diffinio
rhai cysyniadau a ffyrdd o weithio i gynnig rhagor
o gyd-destun ar gyfer ein dull gweithredu.

® Mae Adran 4 yn cyflwyno ein canfyddiadau
sy’n gysylltiedig a dealltwriaeth ddyfnach o’r
broses datblygu ar y cyd &’r partneriaid addysg
y gwnaethom weithio gyda nhw yng Ngham 2.

B Mae Adran 5 yn cyflwyno ein canfyddiadau
yn ymwneud & gwireddu cwricwlwm a sut
roedd partneriaid addysg yn creu dealltwriaeth
o gynnydd mewn dysgu yng Ngham 2.

® Mae Adran 6 yn cyflwyno archwiliad o
astudiaethau achos am arferion ysgol ar Hwb.

B Mae Adran 7 yn cyflwyno safbowynt rhyngwladol am
sut gellid deall prosesau yng Nghymru drwy adrodd
ar ganfyddiadau ein hadolygiad llenyddiaeth o
astudiaethau yn ymwneud & gwireddu cwricwlwm.

B Mae Adran 8 yn rhoi crynodeb o’r
dystiolaeth ryngwladol a gasglwyd yn
ystod sgyrsiau ag arbenigwyr.

B Mae Adran 9 yn cloi’r adroddiad gan roi
crynodeb o ganfyddiadau Cam 2, yn ogystal
a goblygiadau a negeseuon allweddol.

Sylwer. Mae disgrifiad hirach o gyd-destun y prosiect
ar gael yn adroddiad Cam 1. Sylwch fod elfennau

o’r adrannau rhagarweiniol yn adroddiadau Cam

1.a Cham 2 yn rhoi trosolwg o’r prosiect ac felly,

yn naturiol, maent yn debyg iawn. Mae adroddiad
Cam 1 ar gael yma: Cwricwlwm i Gymru: Esblygu
dealltwriaeth o gynnydd mewn dysgu (uwtsd.ac.uk)

1. Cyflwyniad

2. Cam 2 - dyluniad y gwaith ymchwil

2.1 Cyflwyniad i Gam 2

Nod Cam 1 prosiect Camau i’r Dyfodol oedd deall safle
gweithwyr addysg proffesiynol yn y broses newid a
pha gyd-destunau proffesiynol ar gyfer newid a allai
gefnogi gweithgareddau datblygu ar y cyd yn ystod

y prosiect, a thu hwnt. Roedd Cam 1 hefyd yn ceisio
datblygu sail gysyniadaol a damcaniaethol y prosiect
o safbwynt i) datblygu ar y cyd ii) a’r berthynas rhwng
cwricwlwm, asesu, addysgeg, a chynnydd. Yn olaf,

ei nod oedd gweithio gyda chyfranogwyr i feithrin
ymddiriedaeth yn y broses datblygu ar y cyd fel ffordd
o weithio ar gamau nesaf prosiect Camau i’r Dyfodol.

Roedd canfyddiadau Cam 1 yn awgrymu bod awydd
ar draws y system i greu dealltwriaeth gyffredin a
chyson o gynnydd mewn dysgu. Roedd athrawon

ac ysgolion yn gweithio’n galed i ddatblygu ar y cyd

eu dealltwriaeth o gynnydd yn eu hysgolion a rhwng
ysgolion gyda chefnogaeth partneriaid haen ganol.
Fodd bynnag, roedd deall iaith Egwyddorion Cynnydd
a'u ‘trosi’ i leoliadau ysgol yn cymryd amser. Roedd yn
ymddangos bod tensiwn rhwng ymreolaeth ymarferwyr
fel llunwyr cwricwlwm i greu cwricwla yn lleol, a’r angen
i sicrhau cysondeb o ran y ddealltwriaeth o’r cwricwlwm
newydd ar draws y system. Roedd cyfranogwyr

yn deall graddfa’r her o ran newid y diwylliant

asesu o un sy’n cael ei arwain gan atebolrwydd

i ddiwylliant sy’n canolbwyntio ar y dysgwr.

O safbwynt goblygiadau Cam 1 i ddull gweithredu

ein prosiect yng Ngham 2, gwnaethom ddysgu fod
angen gwaith i gysyniadoli a deall y rhyngberthynas/
rhyngberthnasoedd rhwng cwricwlwm, asesu, ac
addysgeg mewn perthynas a chynnydd fel y’i deellir o

fewn CiG. Gwnaethom gysyniadoli datblygu ar y cyd
fel gweithgaredd dysgu a chydnabod heriau’r broses
hon o safowynt yr angen am ddarparu lle deallusol

a ffisegol ar gyfer y dysgu hwn. Gwnaethom ddysgu
hefyd fod datblygu ar y cyd yn broses ailadroddol

a bod dulliau dilys yn arwain at greu gwybodaeth

yn hytrach na chyfnewid gwybodaeth yn unig.

Cam adeiladu gwybodaeth yw Cam 2 prosiect Camau
i’r Dyfodol. Y diben yw adeiladu gwybodaeth am
gynnydd mewn dysgu gyda phartneriaid addysg
mewn ymateb i feysydd blaenoriaeth a nodwyd

ary cyd drwy’r broses datblygu ar y cyd. Fel rhan

o’r broses hon, gwahoddwyd partneriaid addysg i
ddatblygu adnoddau er mwyn galluogi pobl eraill ar
draws y system ehangach i ymwneud &’r wybodaeth
hon i gefnogi’r broses o wireddu’r cwricwlwm a
datblygiad proffesiynol yn eu cyd-destunau lleol.

Rydym yn ystyried bod Cam 2, a’r cwestiynau
ymchwil sy’n dilyn, yn cyd-fynd yn agos a
nodau cyffredinol 2 a 3 y prosiect:

B Datblygu ar y cyd dulliau hawdd eu gweithredu o
greu newid cynaliadwy sy’n ystyried cyd-destunau
lleol ac yn cynnal uniondeb y proffesiwn a’r system.

B Darparu sylfaen wybodaeth gydlynol i hybu
dealltwriaeth barhaus o gynnydd dysgu a fydd yn
gydlynol ar draws rhannau gwahanol o’r system
addysg ac a fydd yn cefnogi cyfranogwyr i archwilio
a datblygu arbenigedd a ffyrdd newydd o feddwil.

2.2 Nodau a chwestiynau
ymchwil Cam 2

Dyma nodau Cam 2 y prosiect:

B meithrin gwybodaeth a dealltwriaeth o
gynnydd mewn dysgu gyda phartneriaid
addysg drwy’r broses datblygu ar y cyd

® cefnogi cydlyniant y cwricwlwm yn y system
yn ehangach drwy greu gwybodaeth ac
adnoddau wedi’u datblygu ar y cyd

Y nodau ymchwil oedd yn llywio cwestiynau
ymchwil Cam 2. Datblygwyd y cwestiynau ymchwil
hyn ar y cyd gan y tim, a hynny gam wrth gam

yn ystod y cyfnod ymchwil, yn dilyn proses o
adfyfyrio (gweler Agee, 2009). Yn dilyn hyn, dyma’r
cwestiynau terfynol y penderfynwyd arnynt:

Beth sy’n cefnogi’r broses o ddatblygu
dealltwriaeth a gwybodaeth gyffredin o
gynnydd dysgu wrth wireddu cwricwlwm?

| ba raddau mae’r wybodaeth yn gydlynol ar
draws rhannau gwahanol o’r system addysg?

Sut gall partneriaid addysg dderbyn cymorth
i ddatblygu sylfaen wybodaeth i gefnogi
dealltwriaeth barhaus o gynnydd y dysgwr?

Beth sy’n cefnogi newid cynaliadwy yn ystod y
broses o wireddu cwricwlwm a sut gall y dulliau
gweithredu hyn ystyried cyd-destunau lleol
wrth gynnal uniondeb y proffesiwn a’r system?

2. Cam 2 - dyluniad y gwaith ymchwil

Sut gall yr hyn a gaiff ei ddysgu yn ystod Cam
2 gefnogi adeiladu capasiti ar draws y system?

2.3 Gweithgareddau ymchwil

Y Grwp Datblygu ar y Cyd a’r Sgyrsiau
Rhwydwaith Cenedlaethol

Ar 6l cwblhau Cam 1, daeth ymarferwyr, partneriaid
addysg, ac ymchwilwyr ynghyd i ffurfio Grwp Datblygu
ar y Cyd (GDC) proffesiynol. Aeth y grwp hwn ati i nodi
a blaenoriaethu meysydd ar gyfer gwella dealltwriaeth
ymarferol o gynnydd mewn dysgu. Nodau'r GDC
oedd cynnwys tystiolaeth o waith ymchwil, polisi,

ac ymarfer er mwyn llunio dulliau gweithredu ac
adnoddau i gefnogi dealltwriaeth ymarferol o gynnydd
mewn ysgolion a lleoliadau ar draws Cymru.

Cafodd y GDC ei drefnu yn is-grwpiau, a
chanolbwyntiodd pob is-grwp ar faes blaenoriaeth
penodol. Mireiniodd yr is-grwpiau eu meysydd
blaenoriaeth dros amser drwy gydol y cam hwn o’r
prosiect. Roedd y meysydd blaenoriaeth hyn yn
cynnwys dealltwriaeth ymarferol o gynnydd mewn
dysgu, dylunio profiadau dysgu i feithrin cynnydd, a
mynegi a chyfathrebu’r cynnydd hwn yn effeithiol.

Cyfarfu’r grwp yn rheolaidd yn ystod y flwyddyn
ysgol 2022-2023, ar-lein ac wyneb yn wyneb, gan
gymryd rhan mewn trafodaethau ar y cyd i herio
ffordd o feddwl pobl eraill ac er mwyn datblygu dulliau
gweithredu cyffredin ac adnoddau i’'w rhoi ar waith yn
ymarferol. Cynhaliwyd chwe gweithdy undydd wyneb
yn wyneb yng Nghymru lle daeth partneriaid addysg
ynghyd, yn ogystal & sesiynau hwyrnos ar-lein yn 'y
cyfnodau rhwng y gweithdai wyneb yn wyneb. Daeth
ymarferwyr ychwanegol o bob rhan o Gymru a oedd
wedi mynegi diddordeb yn y prosiect ynghyd i ffurfio
grwp Partneriaid Dysgu Cysylltiedig, a chawsant

wahoddiad i fynychu’r sesiynau hwyrnos hefyd er
mwyn helpu i lywio gwaith y GDC a dysgu ganddo.

Fel ymchwilwyr, datblygodd ein dealltwriaeth a’n
safbwyntiau wrth i ni ddysgu ochr yn ochr &'n gilydd.
Yn ystod y sesiynau hyn, cafodd nodiadau adfyfyriol
eu cymryd gan aelodau tim Camau i’r Dyfodol, a
chasglwyd mewnwelediad a safbwyntiau yn electronig
yn ystod y sesiynau hwyrnos. Hefyd, casglwyd
nodiadau parhaus a gwaith o’r gweithdai wyneb yn
wyneb ar gyfer y GDC. Roedd yr holl bethau hyn

yn agweddau pwysig ar y broses casglu data.

Yn ystod y gweithdy wyneb yn wyneb olaf, gwnaethom
hefyd gynnal sawl sgwrs adfyfyriol & phob un o’r is-
grwpiau, a chafodd y sgyrsiau hyn eu recordio. Aeth
aelodau tim Camau i’r Dyfodol ati’n ofalus i ddatblygu
protocol ar gyfer trafodaeth lled-strwythuredig.

Y diben oedd ystyried unrhyw ‘glymau’ yr oedd
aelodau’r is-grwp naill ai wedi gorfod eu ‘datod’,

neu roeddent yn credu y gallai pobl eraill ddod ar

eu traws wrth ddatblygu eu dealltwriaeth eu hunain

o gynnydd. Roedd y sgyrsiau hefyd yn ystyried sut
roedd yr is-grwp wedi mynd ati i ddatod y clymau
hyn neu faint o gynnydd a wnaed wrth weithio
arnynt, ynghyd ag unrhyw adnoddau a oedd yn

cael eu hystyried yn ddefnyddiol. O ran datblygu
adnoddau, gwnaethom ystyried sut byddai’r is-

grwp yn dymuno disgrifio ei adnodd, a sut roedd

am weld pobl eraill yn y system yn defnyddio’r
adnodd. Cynhaliwyd y sgyrsiau yn y Gymraeg neu’r
Saesneg, a chawsant eu recordio a’u trawsgrifio.

Cafodd gwaith a phrosesau meddwl parhaus y

grwp eu rhannu ac ychwanegwyd atynt drwy gynnal
trafodaethau ehangach gyda’r gymuned broffesiynol
ehangach. Cyflawnwyd hyn drwy gynnal pedair Sgwrs
Rhwydwaith Cenedlaethol (SRhC) yn ystod y flwyddyn
ddiwethaf, a oedd yn canolbwyntio ar adeiladu

dulliau ymarferol o ystyried cynnydd dysgu. At hyn,
drwy gymryd rhan yn y Rhwydwaith Cenedlaethol,

Camau i’r Dyfodol

cafodd ein timau ac aelodau’r GDC fewnwelediad
i’r ddealltwriaeth ehangach o gynnydd dysgu yn
y CiG a oedd yn datblygu ymhlith y proffesiwn.

Er mwyn cefnogi gweithgarddau’r GDC, datblygodd
tim Camau i’r Dyfodol gyfres o seminarau ar-lein, a
oedd yn ganolog i’r broses datblygu ar y cyd. Trefnwyd
y seminarau hyn i gefnogi’r gwaith o ddatblygu
adnoddau a oedd yn rhoi sylw i’r heriau yn ymwneud
a chysondeb a chydlyniant yn y ddealltwriaeth o CiG,
wrth sicrhau hyblygrwydd ar draws ysgolion. Daeth

y trafodaethau wedi’u cyfarwyddo ag ymarferwyr,
partneriaid addysg, ac ymchwilwyr ynghyd mewn
fformat a oedd wedi’i ddylunio i ysgogi meddwl

yn feirniadol, datblygu methodolegau cyffredin, ac
ystyried adnoddau i’w rhoi ar waith yn ymarferol.
Canolbwyntiodd y seminarau ar dri maes allweddol:
dull sy’n canolbwyntio ar broses wrth ystyried y
cwricwlwm a dysgu, dull sy’n canolbwyntio ar
broses wrth asesu, a dull sy’n canolbwyntio ar
broses o ran cynnydd. Yn ogystal ag elwa ar waith
parhaus y grwp, cyfrannodd y seminarau at y
gwaith, ac roeddent o gymorth i ddatblygu cyfres
gynhwysfawr o adnoddau i gefnogi gweithredu CiG.

Dadansoddiad o weithgareddau’r Grwp Datblygu
ar y Cyd a’r Sgyrsiau Rhwydwaith Cenedlaethol

Trwy gydol y gwaith hwn, gwnaethom ddefnyddio
dull cyfranogol, ailadroddol i adeiladu gwybodaeth a
chasglu tystiolaeth. Yn ystod y cyfarfodydd gwahanol,
fel y gweithdai a’r sesiynau hwyrnos, casglwyd
nodiadau a chynlluniau adnoddau, adborth, a
nodiadau ac arsylwadau’r hwyluswyr ac ymchwilwyr.
Aethpwyd ati i ddadansoddi’n barhaus drwy gydol

y cam hwn gan roi mewnwelediad i’'r ddealltwriaeth
a oedd yn datblygu o fewn y GDC. Roedd hyn

hefyd o gymorth i ddatblygu dulliau i'w defnyddio
mewn gweithdai a sesiynau hwyrnos dilynol.

Ar draws y gwahanol weithgareddau, casglwyd
amrediad eang o ddata cyfoethog er mwyn ein helpu
i fynd i’r afael &’'n cwestiynau ymchwil. Roedd y rhain
yn cynnwys trawsgrifiadau o’r sgyrsiau adfyfyriol

ar ddiwedd y broses datblygu ar y cyd (8 sgwrs
adfyfyriol gan is-grwpiau), nodiadau a chynlluniau
adnoddau ynghyd ag adborth o’r holl is-grwpiau, a
nodiadau arsylwadol gan gyfranogwyr. Gwnaethom
hefyd gasglu trawsgrifiadau dienw o’r pedair SRhC.

Defnyddiwyd Dadansoddiad Thematig Adfyfyriol Braun
a Clarke (2012) (Reflexive Thematic Analysis: RTA) i
ddadansoddi’r data. Mae Dadansoddiad Thematig
yn cyfeirio at grwp o ddulliau o ddadansoddi ystyron
sy’n cael eu hailadrodd ar draws set o ddata gan
olygu bod modd dehongli’r hyn sy’n cael ei astudio
(Vaismoradi et al., 2013). Mae Joffe (2011) yn tynnu
sylw at bwysigrwydd Dadansoddiad Thematig i
ddadansoddi amrywiaeth o ddata (gan gynnwys
cyfweliadau, cynnwys y cyfryngau neu ddelweddau).
Mae Dadansoddiad Thematig Adfyfyriol yn ychwanegu
elfen adfyfyriol gryfach at y broses ddadansoddi

na Dadansoddiad Thematig. Mae Braun a Clarke

yn defnyddio’r term ‘adfyfyriol’ i nodi bod y broses
yn amlygu rél weithredol yr ymchwilydd wrth greu
gwybodaeth gan annog y tim ymchwil i ystyried
goddrychedd a chreadigrwydd fel caffaeliad i’r
broses ddadansoddi (Braun a Clarke, 2019). Roedd
cydnabod r6l ganolog yr ymchwilwyr yn y broses

yn bwysig i ddull lluniadaethol prosiect Camau

i’r Dyfodol ac yn cyd-fynd &’r dull cydweithredol

o ddiwygio’r cwricwlwm yng Nghymru.

Cafodd y data eu dadansoddi gan ddefnyddio
dau Ddadansoddiad Thematig Adfyfyriol. Roedd
un dadansoddiad yn canolbwyntio’n bennaf ar
ddeall y broses datblygu ar y cyd (Adran 4) ac
roedd yr ail yn canolbwyntio’n bennaf ar ddeall

sut roedd partneriaid addysg yn gwireddu CiG
o safbwynt dealltwriaeth ymarferol o gynnydd
dysgu (Adran 5). Mae rhagor o fanylion amy
camau a ddilynwyd wrth gynnal Dadansoddiad
Thematig Adfyfyriol i'w cael yn yr adrannau hyn.

Dadansoddiad o astudiaethau
achos o ymarfer ysgolion

Mae ysgolion wedi bod yn defnyddio amrywiaeth
o ddulliau gwahanol i roi polisiau CiG ar waith yn
ymarferol. Er mwyn rhannu’r ymarfer hwn, mae
rhai ysgolion unigol ledled Cymru wedi darparu
astudiaethau achos penodol o’u harferion ar

Hwb. Liwyfan ar-lein yw Hwb a ddarperir gan
Lywodraeth Cymru er mwyn rhoi lle i athrawon
rannu arferion a deunyddiau gydag athrawon eraill
a chyda disgyblion. Er mwyn cael dealltwriaeth
ehangach o’r dulliau gwahanol o weithredu CiG ar
draws y system, yn ychwanegol at rai’r partneriaid
addysg roeddem yn gweithio gyda nhw yn y GDC,
ac er mwyn ategu ein dadansoddiadau eraill,
gwnaethom edrych ar 44 astudiaeth achos o wahanol
ysgolion cynradd ac uwchradd ar draws Cymru.

Y nod oedd archwilio’r dulliau a rannwyd mewn
ffordd ddisgrifiadol. Cynhaliwyd dadansoddiad
ansoddol o’r cynnwys, ac ar sail hyn nodwyd

4 thema i ddisgrifio’r dulliau a ddefnyddiwyd ar
draws yr achosion hyn (gweler Adran 6).

Adolygiad llenyddiaeth o brosesau
gwireddu cwricwlwm

Yn ystod y cam hwn o’r prosiect, gwnaethom hefyd
gynnal adolygiad llenyddiaeth cynhwysfawr, er

mwyn ehangu ar y gwaith a gyflawnwyd yn ystod

Cam 1 prosiect Camau i’r Dyfodol, a roddodd y salil
gychwynnol i’n dealltwriaeth o gynnydd ac asesu. Mae

hwn yn ganllaw i ddatblygiad dealltwriaeth o gynnydd
yn ystod y cam hwn o’r prosiect. Cynhaliwyd adolygiad
llenyddiaeth naratif, gan edrych ar lenyddiaeth

ymchwil ryngwladol ar ddiwygio cwricwlwm, yn ogystal
a gwaith ymchwil mwy diweddar a gyhoeddwyd

ar CiG, er mwyn deall yn well sut gellir cefnogi’'r

broses o wireddu’r cwricwlwm yng Nghymru.

Tystiolaeth ryngwladol

Yn ystod y cam hwn o’r prosiect, gwnaethom hefyd
chwilio am dystiolaeth ryngwladol. Trwy ystyried
safbwyntiau addysgol amrywiol o wahanol wledydd a
gwladwriaethau, ein nod oedd cyfoethogi dealltwriaeth
partneriaid addysg yng Nghymru. Ystyriwyd
amrywiaeth o ddulliau o gasglu tystiolaeth ryngwladol
a phenderfynwyd recordio sgyrsiau ag arbenigwyr
rhyngwladol. Dewiswyd y dull hwn gan fod sgyrsiau
yn fformat difyr a hefyd er mwyn sicrhau bod modd
ystyried mewnwelediad a mewnbwn perthnasol
gyda’r arbenigwyr mewn ffordd ddyadig a fyddai’n
benodol ac yn ddefnyddiol i’'n partneriaid addysg

yng Nghymru. Cynhaliwyd trafodaethau paratoadol
ymlaen llaw i osod y cyd-destun ar gyfer y sgyrsiau
ac er mwyn sicrhau y byddai’r sgyrsiau, yn ogystal a
chynnig mewnwelediad i gyd-destunau rhyngwladol,
yn gysylltiedig &'r ymdrechion parhaus yng Nghymru
a’r broses o greu dealltwriaeth ymarferol o gynnydd.
Mae’r recordiadau hyn wedi’u hategu gan sesiwn holi
ac ateb anghydamseredig, gan roi cyfle i bartneriaid
addysg gael rhagor o eglurder gan yr arbenigwyr.
Mae’r dull hwn yn golygu bod modd ystyried tystiolaeth
ryngwladol mewn ffordd adfyfyriol a hynny yng
nghyd-destunau penodol ymarferwyr o Gymru.

Er mwyn dewis y testunau a’r arbenigwyr rhyngwladol
ar gyfer y cam hwn, gofynnwyd am fewnbwn arweinwyr
ymchwil y prosiect, aelodau’r GDC, a chynrychiolydd
Llywodraeth Cymru. Arweiniodd yr ymdrech
gydweithredol hon at nodi testunau ac arbenigwyr
perthnasol yr oedd eu gwaith yn cyd-fynd &'r CiG.
Rhoddodd yr arbenigwyr a ddewiswyd fewnwelediad
i'w diwygiadau addysgol cenedlaethol a’'u gwaith
ymchwil a oedd yn berthnasol i Gymru. Gwnaeth

y cyfarfodydd cychwynnol gyda’r arbenigwyr hyn
helpu i'w cyfeirio at gyd-destun diwygiadau addysg
yng Nghymru a’r ymchwil perthnasol. Lluniwyd set o
gwestiynau lled-strwythuredig a gafodd eu dosbarthu
ymlaen llawn, gan arwain at drafodaethau gwybodus
a phenodol iawn. Recordiwyd y cyfweliadau, ac

yna cawsant eu golygu, eu trawsgrifio, a’u cyfieithu.
O ganlyniad i’r broses hon o gasglu tystiolaeth
ryngwladol ar y cyd, gwnaethom gyhoeddi cyfres

o recordiadau fideo o’r sgyrsiau a oedd yn tynnu
sylw at dystiolaeth ryngwladol o dri safowynt
addysgol penodol. Ochr yn ochr &'r rhain, darparwyd
trawsgrifiadau Cymraeg a Saesneg o’r sgyrsiau. Mae
trosolwg ysgrifenedig o’r dystiolaeth ryngwladol hon
wedi’'i gynnwys yn yr adroddiad hwn (Adran 8).

2.4 Moeseg a rheoli data

Cafodd moeseg gweithgareddau ymchwil Cam 2
prosiect Camau i’r Dyfodol ei chymeradwyo gan
bwyllgorau moeseg PCYDDS (Cyfeirnod Cais:
EC974 PG2) a Phrifysgol Glasgow (Cyfeirnod Cais:
400210149). Gofynnwyd am gydsyniad cyfranogwyr
trwy gydol y cam. Mae Cynllun Rheoli Data’r prosiect
yn manylu ar y protocolau a’r dulliau a ddefnyddir er
mwyn sicrhau bod y set o ddata yn cydymffurfio’n
llawn o ran prosesu, storio a rhannu data.

3. Cysyniadau allweddol a ffyrdd o weithio Cam 2

3.1 Cysyniadau a dulliau allweddol

Beth a olygir wrth ‘ddatblygu ar y cyd’?

Gan dynnu arddiffiniadau gwahanol yn y llenyddiaeth,
ein dealltwriaeth ni o ddatblygu ar y cyd yw
gweithgaredd dysgu a phroses o adeiladu gwybodaeth
sy’n datblygu drwy arferion cydweithredol i ddatblygu
mewnwelediadau a ffyrdd newydd o weithio.

Gellir deall y broses datblygu ar y cyd fel un
sy’n cynnwys neu sy’n gofyn am y canlynol:

B awydd dysgu (proffesiynol) o’r newydd sy’n
croesawu meddwl yn hyblyg a pharodrwydd i newid.

B datblygu gwybodaeth gyffredin newydd drwy
gydweithio a chydweithredu. Mae hyn yn golygu
gweithio gyda’n gilydd drwy sgwrsio a thrafod i
gyrraedd safbwynt neu ddull cyffredin sy’n galluogi
pobl i weld safbwyntiau ehangach y tu hwnt i'w
cyd-destun unigol (Hayward et al., 2020).

B creu annibendod a theimlad anghyfforddus,
yn enwedig pan fydd syniadau ac arferion
sydd eisoes yn bodoli yn cael eu herio a/
neu eu hailfeddwl o ganlyniad i gymryd
rhan yn y broses datblygu ar y cyd.

Beth a olygir wrth y syniad bod y prosiect
yn ‘fan ar y trothwy’ (liminal space)?

Yn ein hadroddiad Cam 1, gwnaethom ddefnyddio’r
cysyniad o drothwy er mwyn helpu i ddisgrifio sut
gall gwybodaeth newydd ddod i'r amlwg yn ystod

y broses datblygu ar y cyd ac yn ei sgil. Daw’r
cysyniad o drothwy o faes anthropoleg yn wreiddiol,
ond mae wedi cael ei ddefnyddio i ddisgrifio cyflwr
rhwng dau beth, er enghraifft, y cyfnod pontio rhwng
plentyndod a dod yn oedolyn (Turner, 1985).

Mae’r term wedi cael ei ddefnyddio ym maes addysg
er mwyn helpu i amlygu’r hyn a allai ddigwydd pan
fydd syniadau sydd eisoes yn bodoli yn dod ar draws
ffyrdd newydd o feddwl ac yn cael eu trawsnewid yn
ddealltwriaeth newydd. Gall mannau ar y trothwy fod
yn symbolaidd, yn ddeallusol, ac yn ffisegol. Maent
yn tueddu i gael eu nodweddu gan annibendod

ac anghysur sy’n cael eu hachosi gan wybodaeth
broblematig neu ‘gythruthol’ (nettlesome) (Sibbett a
Thompson 2008). Gall hyn greu teimlad dros dro sy’n
debyg i fod yn “sownd yn yr unfan” (Meyer a Land
2005) ond bydd yn diflannu unwaith y bydd mathau
newydd o wybodaeth fwy sefydlog yn dod i'r amiwg.
Fel dull o feddwl am feddwl, gall y syniad hwn o fod
‘ar y trothwy’ helpu i ddangos sut mae cysyniadau

allweddol yn cael eu derbyn a’u trosi yn ddealltwriaeth.

Mewn ystyr ehangach, gallwn ystyried prosiect
Camau i’r Dyfodol yn ei gyfanrwydd fel man ar y
trothwy lle bydd dealltwriaeth newydd yn ymddangos
wrth i athrawon, ymchwilwyr, llunwyr polisi a
rhanddeiliaid eraill weithio ochr yn ochr &’i gilydd

i ddatblygu ar y cyd ystyr o’r CiG a’n gwahanol
ddehongliadau ohono, o safbwynt theori ac ymarfer.

O ran methodoleg, mae’r dull hwn yn cyd-fynd yn
dda & phwyslais y prosiect ar greu gwybodaeth
drwy broses gydweithredol, ymatebol a sgyrsiol.

Beth a olygir wrth ‘ddatglymu’?

Er mwyn helpu i gysyniadoli’r dysgu a all ddigwydd
drwy ddatblygu ar y cyd yn y mannau ar y trothwy,
gwnaethom hefyd fabwysiadu’r trosiad gweledol a
damcaniaethol o ‘ddatglymu’ a ddatblygwyd gan
Engestrdm (2007, t.24). Fel rhan o’r safbwynt hwn,
mae dysgu syniadau newydd yn gofyn am ‘negodi
a chyfnewid’, wrth i gyfranogwyr ddod o hyd i
ffyrdd o weithio o amgylch y gwahaniaethau yn eu
syniadau ac arferion i greu dealltwriaeth gyffredin.

Mae’r syniad hwn o ddatglymu o gymorth i amlygu’r
ffaith bod dysgu yn broses weithredol lle gall
syniadau problemus neu gymhleth sy’n gwneud i
gyfranogwyr deimlo eu bod yn sownd yn yr unfan

(y clymau) gael eu ‘datod’ gan bawb sy’n cymryd
rhan yn y broses o greu ystyron ar y cyd. Fel hyn,
gall dulliau dysgu newydd ddod i'r amlwg o’r
trafodaethau yn llorweddol, yn hytrach nag yn fertigol
drwy strwythurau trosglwyddo hierarchaidd (gweler
Engestrom, 2004). Ar 6l datod y cwlwm, neu ar 6l
datrys y broblem, hyd yn oed os gwneir hynny’n
rhannol yn unig, gellir parhau i wneud cynnydd wrth
ddatblygu ar y cyd ar sail y syniadau newydd a fydd
wedi dod i'r amlwg yn ystod y broses ddatglymu.

Beth a olygir wrth ‘cydlyniant y cwricwlwm’?

Yn y prosiect hwn, rydym yn deall bod
cydlyniant y cwricwlwm yn golygu:

m cyfeiriad a diben y cwricwlwm

B y synergedd rhwng dulliau cyfarwyddyd,
nodau dysgu, a phrofiadau dysgu
(Sullanmaa et al., 2019, 1.247).

Mae Sullanmaa et al. (2019, t.244) yn awgrymu
tair ‘cydran gyflenwol’ i gefnogi cydlyniant
a thrwy hynny datblygiad disgyblion:

B cysondeb o ran cyfeiriad arfaethedig y cwricwlwm
B dull integredig o addysgu a dysgu

B aliniad rhwng ‘amcanion’ y cwricwlwm,
cynnwys ac asesiadau.

3.2 Ffyrdd o weithio yng Ngham 2

Mae Cam 2 prosiect Camau i’r Dyfodol wedi parhau

i ymgorffori dulliau cynaliadwy wrth newid y system
addysg yng Nghymru drwy gefnogi athrawon

ac arweinwyr ysgolion i ddod yn ‘ddylunwyr
cwricwlwm’ yn unol & disgwyliadau’r Sefydliad ar

gyfer Cydweithrediad a Datblygiad Economaidd
(OCED 2020, t.64) a nodau polisi cenedlaethol. Mae
athrawon wedi bod yn cydweithio mewn clystyrau,
consortia a rhwydweithiau eraill i ddatblygu ary cyd eu
dealltwriaeth o gynnydd ac asesu. Gall y rhwydweithiau
helpu i gynnal a chefnogi dysgu proffesiynol

parhaus ymhell wedi i’r prosiect gael ei gwblhau.

Mae datblygu ar y cyd a rhoi chwarae teg i bob
llais wedi bod yn elfennau canolog yn nyluniad
prosiect Camau i’r Dyfodol. O’r dechrau, rydym
wedi pwysleisio natur luosog y gwaith hwn: yr
haenau a'r lefelau o ddehongli ac ymgysylitu sydd
ar waith, a'r ffaith na fydd un dull ‘cywir’ yn dod

i'r amlwg. Yn unol &’r dystiolaeth ryngwladol a
gasglwyd ar gyfer y prosiect hwn, disgwylir y bydd
ffactorau lleol a rhanbarthol cyd-destunol yn llunio
ymatebion i newid a gweithredu’r cwricwlwm.

Mae’r dulliau a fabwysiadwyd gan y tim ymchwil yn
adlewyrchu ymrwymiad y prosiect i ‘roi llais’ i sawl
cyfranogwr (Schenkels a Jacobs, 2018). Dewiswyd y
ffyrdd o weithio gydag athrawon er mwyn annog sgwrs
a hybu’r broses o greu mannau i gefnogi’r broses o
ddatblygu dealltwriaeth ar y cyd drwy ddulliau sgyrsiol.

Yn ogystal & hyn, mae’r prosiect wedi mabwysiadu dull
ailadroddol sydd wedi galluogi ymchwilwyr i ymateb

i faterion sy’n codi o weithgareddau rhwydwaith a
grwpiau trafod sy’n canolbwyntio ar yr athro. Yn hytrach
na dadansoddi’r data ar ddiwedd y prosiect mae’r
broses wedi bod yn barhaus er mwyn sicrhau bod

y prosiect yn ymateb i ddealltwriaeth a chyfeiriadau
newydd, ac yn cael eu llywio ganddynt, wrth iddynt
ddod i'r amlwg. Mae hyn wedi ein galluogi i fireinio

ein dulliau ar sail adborth a mewnwelediad parhaus y
partneriaid addysg, gan ein helpu i gael dealltwriaeth
mwy ffres o’r broblem ymchwil a’n galluogi i weithio
gyda’r cyfranogwyr mewn ffyrdd mwy ymatebol.

4. Deall datblygu ar y cyd

4.1 Cyflwyniad

Er mwyn cyflawni nodau Cam 2, sefydlwyd y GDC
i ddod & phartneriaid ar draws y system addysg
ac ymchwilwyr o’r ddwy brifysgol ynghyd. Yn
ogystal & chyfarfodydd GDC wyneb yn wyneb,
cynhaliwyd sesiynau hwyrnos ar-lein a Sgyrsiau
Rhwydwaith Cenedlaethol er mwyn i bobl eraill
gymryd rhan yn y sgyrsiau pwysig hyn i rannu
dealltwriaeth o gynnydd dysgwyr a’r broses o
wireddu’r cwricwlwm. Trwy gydol y prosesau hyn,
cafodd sgyrsiau ac adnoddau eraill eu casglu fel
tystiolaeth er mwyn ein helpu i ddeall datblygu ar y
cyd a sut i gefnogi’r dasg o wireddu’r cwricwlwm.

Dechreuodd y cyfranogwyr ar eu gwaith datblygu

ar y cyd drwy nodi meysydd blaenoriaeth y gallent
weithio arnynt a fyddai’n helpu i egluro syniadau yn
ymwneud & chynnydd yn ymarferol. Gwnaethant rannu
yn is-grwpiau, a chanolbwyntiodd pob is-grwp ar un
maes blaenoriaeth. Dyma’r meysydd blaenoriaeth:
cefnogi ysgolion i ddatblygu dealltwriaeth o gynnydd
ar y cyd; llunio cwestiynau adfyfyriol am y cwricwlwm
a chynnydd i gefnogi ysgolion ac ymarferwyr i
werthuso ac adolygu newid; cynllunio ar gyfer
cynnydd o ran disgyblaeth; cefnogi dysgwyr i drafod
eu cynnydd; sut i gyfathrebu cynnydd i randdeiliaid;
a deall taith y dysgwr drwy sgiliau cyfannol. Y bwriad
gwreiddiol oedd y byddai pob grwp yn llunio adnodd
a allai helpu eraill yn y system i wireddu CiG.

Wrth i’r is-grwpiau weithio ar yr adnoddau, arweiniodd
yr amser a’r lle ar gyfer meddwl a thrafod, ynghyd &’r
angen i ddarparu gwybodaeth y gofynnwyd amdani
am ddyluniad a datblygiad y cwricwlwm, at newid

meddylfryd o ran sut i gynhyrchu adnoddau. Daeth

y broses o ddatblygu gwybodaeth a meddylfryd
cyffredin yn bwysig i’r cyfranogwyr ac roeddent

yn awyddus i rannu hyn & phobl eraill ar ddiwedd

y prosiect. Yn hytrach na chanolbwyntio ar greu
adnoddau, newidiodd y pwyslais ar greu deunyddiau
cefnogol i gefnogi meddylfryd cyffredin a’r broses

o ‘wneud synnwyr’ o’r cwricwlwm a chynnydd.

Casglwyd amrediad o ddata gwahanol ar draws y
gweithgareddau datblygu ar y cyd: trawsgrifiadau o’r
sgyrsiau adfyfyriol ar ddiwedd y broses datblygu ar
y cyd (8 sgwrs adfyfyriol gan is-grwpiau), nodiadau
a chynlluniau adnoddau ynghyd ag adborth gan yr
holl is-grwpiau, a nodiadau arsylwadau cyfranogwyr.

4.2 Dadansoddiad

Ar gyfer y dadansoddiad hwn, roedd y pwyslais ar
ddeall y broses datblygu ar y cyd. Defnyddiwyd
Dadansoddiad Thematig Adfyfyriol (Reflexive
Thematic Analysis - RTA) Braun a Clarke (2012) i
ddadansoddi’r data. Cam cyntaf RTA yw trawsgrifio’r
data ymchwil (Braun a Clarke, 2006). Yn dilyn y

cam hwn, cydweithiodd ymchwilwyr y tim ar y
Dadansoddiad Thematig Adfyfyriol. Fel mae Byrne yn
nodi (2022), mae cael mwy nag un dadansoddydd
yn fuddiol ar gyfer proses dadansoddi adfyfyriol, er
enghraifft, i wirio syniadau, ystyried rhagdybiaethau
ynglyn &’r data, neu ddehongliadau o’r data. Fodd
bynnag, elfen ganolog o ddadansoddiad thematig
adfyfyriol yw ‘ymgysylltiad adfyfyriol a meddylgar’ &’r
broses ddadansoddol (Braun a Clarke, 2019, t.594).
Arweiniodd ein cyfuniad o ymgysylltiad adfyfyriol ac

estynedig a phroses ddadansoddol at ‘ddehongliad
mwy cyfoethog a ffres o’r data’ (Braun a Clarke,
2019, 1.594) gan gryfhau natur drosglwyddadwy a
dibynadwyedd ein canfyddiadau (Maher et al., 2018).

Gwnaethom ddefnyddio codio anwythol fel cam

nesaf y dadansoddiad. Mae codio diddwythol yn
rhagddiffinio codau cyn i’r dadansoddiad ddechrau a
gall arwain at ddadansoddiad ‘llai cyfoethog’ (Byrne,
2022, 1.1397). I'r gwrthwyneb, mae codio anwythol yn
dechrau drwy ddarllen ac ailddarllen y trawsgrifiadau
ac amlygu geiriau neu ymadroddion byr sy’n ystyrlon
i’r ymchwilydd ac, yn yr achosion hynny lle mae’r data
yn gysylltiedig a lleisiau’r cyfranogwyr, roedd defnyddio
geiriau’r cyfranogwyr i gynhyrchu codau cychwynnol
yn bwysig. Roedd cynnwys lleisiau cyfranogwyr

yn y dadansoddiad yn bwysig o ystyried delfrydau
cydweithredol a chynhwysol prosiect Camau i’r Dyfodol
sy’n ceisio cynnwys lleisiau’r holl randdeiliaid sy’n
gysylltiedig. Yn unol &’r drefn gyffredin (Braun et al.,
2019), datblygodd y broses codio anwythol yn ystod
y darlleniadau a chafodd codau eu mireinio wrth i ni
nodi patrymau ystyr newydd. Yna cafodd themau eu
creu drwy ystyried sut gellid didoli, coladu, a chyfuno
codau perthnasol i ffurfio thema eang (Nowell et

al., 2017). Cafodd themau a chodau eu rhestru a’u
trefnu ar fapiau thematig er mwyn ein helpu i feddwil
am “y berthynas rhwng codau, themau, a lefelau
gwahanol o themau” (Braun a Clarke, 20086, t. 89).

Dyma’r themau a nodwyd o ganlyniad
i’r dadansoddiad hwn:

B Dod ynghyd — gweld pethau’n
wahanol a herio ffyrdd o feddwil

B Gwneud synnwyr o gymhlethdod
— pwysigrwydd amser a lle

B Rhannu’r broses — ‘mae’r broses o
feddwl yn bwysicach na’r cynnyrch’

Defnyddiwyd y themau hyn, a'r data a oedd
wedi arwain at greu’r themau, er mwyn ateb
dau o gwestiynau ymchwil Cam 2:

B Sut gellir cefnogi partneriaid addysg i
ddatblygu gwybodaeth er mwyn cefnogi
dealltwriaeth barhaus o gynnydd dysgwyr?

B Beth sy’n cefnogi newid cynaliadwy wrth
wireddu’r cwricwlwm a sut gall y dulliau
hyn ystyried cyd-destunau lleol wrth gynnal
uniondeb y proffesiwn a’r system?

Mae disgrifiadau o’r themau wedi’u nodi isod,
ynghyd & chrynodeb mewn ymateb i'r cwestiynau
ymchwil. Wrth drafod y canfyddiadau, mae’r holl
ddyfyniadau yn ddienw i'r graddau bod hynny’n
bosibl. Defnyddir byrfoddau ar gyfer y cyfranogwyr
canlynol lle gallai cynnwys y cyd-destun hwnnw
fod yn ddefnyddiol: cynrychiolydd Haen 1 (H1);
cynrychiolydd proffesiynol haen ganol (PHG);

a chynrychiolydd proffesiynol ysgol (PY).

4.3 Thema 1: Dod ynghyd -
gweld pethau’n wahanol
a herio ffyrdd o feddwl

Yn ystod y broses datblygu ar y cyd, roedd gweld sut
roedd cyfranogwyr eraill ar draws y sector addysg

yn deall y cwricwlwm newydd a chynnydd o gymorth

i feithrin hyder, gwneud synnwyr, herio ffyrdd o
feddwl, ac annog ystyriaeth adfyfyriol o’r cwricwlwm

a chynnydd. Pwysleisiodd y cyfranogwyr pa mor
bwysig oedd deialog, cwestiynu, ac adborth yn'y
broses o ddatblygu eu deunyddiau a’r ffordd o feddwl
a oedd yn sail i’r rhain. Roeddent yn credu ei bod

yn fuddiol gweithio yn eu his-grwpiau eu hunain, yn
ogystal & chymryd rhan yn y trafodaethau undydd,
gan dderbyn adborth gan bawb yn y GDC. Roedd
adborth o’r broses yn awgrymu y byddai wedi bod yn
fwy buddiol i’r cyfranogwyr petai’r is-grwpiau wedi cael
eu cymysgu yn fwy llawn ar gyfer rhai gweithgareddau
er mwyn cynnig mwy o amrywiaeth o ran safbwyntiau
a lleisiau. Fodd bynnag, mynegodd rhai cyfranogwyr
bryderon ynglyn &'r posibilrwydd y gallai hynny arwain
at ddyblygu deunyddiau. Cyfeiriodd cyfranogwyr at yr
heriau o ran gwybod sut i ddechrau meddwl am ffocws
a diben y deunyddiau y byddent yn eu cynhyrchu.

Yn 6l un cyfranogwr, roedd clywed am
ymagweddau gwahanol tuag at y cwricwlwm a
chynnydd mewn gwahanol ysgolion, lleoliadau
ac awdurdodau lleol, a chael cyfle i'w hystyried,
yn golygu eu bod yn gallu edrych ar eu hymarfer
eu hunain drwy ‘lygaid gwahanol’. Roedd
cyfranogwyr eraill yn rhannu’r farn honno:

Rydyn ni wedi bod yn mynd o amgyich ac wedi
edrych ar y pethau mae’r grwpiau eraill wedi bod
yn eu gwneud, ac wedi rhannu eu ffordd o feddwl,
ac yna, i ni, wel mae fel mynd i ffwrdd ac yna

defnyddio hynny ... i weld ein hysgol a’n lleoliad ...
Ac weithiau mae’n rhoi ychydig bach o sicrwydd i
ni ein bod ni’n gwneud pethau yn y ffordd iawn, ein
bod ni’n fodlon & hynny. Ond rwy’n meddwl bod
hyn wedi ysgogi llawer o sgyrsiau yn ein hysgol.

Oherwydd, o ran bod yn y sector uwchradd,
ac arwain ar yr agweddau hyn, yn amlwg mae
wedi bod yn fuddiol iawn i gael safbwyntiau
gwahanol a mewnbwn gwahanol. Ond, ie, mae
gallu mynd & hynny yn 6l i’r ysgol, a’i weld yn
cael ei roi ar waith wedi bod yn ddiddorol.

O’r diwrnod cyntaf, rydyn ni wedi bod yn agored
ac rydyn ni wedi herio ein gilydd ac rydyn ni wedi
wynebu materion gwahanol ac mae pawb wedi
derbyn hyn. Rydyn ni wedi bod yn grwp da iawn
o ran bod yn agored, yn onest ac yn adfyfriol.

Roedd cael cymysgedd o ymarferwyr o ysgolion
cynradd ac uwchradd yn werthfawr: dywedodd
cyfranogwr o’r sector uwchradd fod y safbwyntiau
gwahanol yn ei helpu i ‘edrych ar y darlun mwy’ yn
hytrach na gweld pethau o safbwynt un sector neu
leoliad. Roedd cael cyfleoedd i greu cysylltiadau ar
draws haenau’r system yn fuddiol hefyd. Er enghraifft,
dywedodd un ymarferydd ei bod o gymorth i gael
Estyn a Chymwysterau Cymru yn y cyfarfodydd:
‘roedd yn ddiddorol iawn gwrando ar eu safowyntiau
ac rwy’n meddwl bod hynny wedi ein helpu i herio
ein ffordd o feddwl. Roedd yn ddefnyddiol iawn.’

Roedd y sgyrsiau datblygu ar y cyd yn cefnogi’r broses
o feddwl yn y cyfnodau rhwng cyfarfodydd hefyd.
Dywedodd un ymarferydd sector uwchradd ei fod wedi
cymryd syniadau i'w datblygu yn ei ysgol: ‘mae’r ffordd
roedd [cynnydd] yn edrych ... mae wedi newid yn

llwyr erbyn hyn ... Y cyfarfodydd hyn ac yna mynd a’r
syniadau’n 6l a thrafod yn yr ysgol, mae hynny wedi ein
galluogi ni i ddatblygu, mireinio a gwella [cynnydd].’

Dywedodd ymarferydd sector cynradd fod y ffyrdd o
feddwl! wedi ‘ysgogi sawl sgwrs ar lefel ein hysgol’;
dywedodd un arall bod y cyfle i ystyried materion fel
grwp, wedi helpu eraill i newid eu ‘meddylfryd’ ac
‘annog eraill i feddwl yn wahanol’; ac yn 6l cyfranogwr
arall, roedd yn ‘uchelgais bersonol’ i ymuno &'’r prosiect
a ‘chael gwybodaeth am gynnydd ac asesu’ er mwyn
rhannu hyn &’r ysgol a’r clwstwr ar ddiwedd y broses.
Fodd bynnag, nid oedd bob amser yn hawdd dod

o hyd i amser rhwng cyfarfodydd. Dywedodd un
ymarferydd o’r sector addysg ei bod yn her ceisio cael
yr amser yn y gwaith i ‘edrych yn iawn ar y dogfennau
hyn a darllen popeth’, yn enwedig gan ei fod yn
arweinydd a ‘does dim amser i wneud dim gan fod
angen cynnal gwers chwaraeon ac yna mae hannery
dosbarth allan, a phwy sy’n mynd i ofalu am y dosbarth
arall? A wyddoch chi, dyna realiti bywyd ysgol, ynde?’

Yn 6l y cyfranogwyr, roedd cael mewnbwn ar

waith ymchwil a theori yn ddefnyddiol. Dywedodd

un ymarferydd fod ‘deall pam’ drwy ddatblygu
gwybodaeth ddamcaniaethol yn bwysig; dywedodd
un arall fod y broses datblygu ar y cyd wedi bod o
gymorth i gael gwybodaeth am arbenigedd cyffredin i
‘ddod yn fwy gwybodus am gwricwlwm.” Croesawyd
yr wybodaeth am waith ymchwil a theori a ddarparwyd
yny sesiynau hwyrnos: yn ystod y gweithdai hyn,
trafodwyd modelau cwricwlwm, asesu a chynnydd.
Dywedodd un cyfranogwr haen ganol fod y gweithdai
wedi bod yn ‘ddiddorol iawn’ a’u bod wedi ategu’r hyn
roedd eisoes wedi bod yn ei feddwl a’i deimlo am y
cwricwlwm newydd gan ‘gynnig sicrwydd’. Cynigiwyd
sesiynau seminar dewisol ar bynciau fel theori ac
ymchwil yn ymwneud &’r cwricwlwm, addysgeg

ac asesu, fel gweithgaredd ar-lein ychwanegol a
chawsant dderbyniad da iawn. Datblygwyd y rhain
mewn ymateb i geisiadau gan rai cyfranogwyr am
ragor o wybodaeth am ymchwil a theori ond hefyd
mewn ymateb i arsylwadau’r ymchwilwyr bod lle

i ddatblygu gwybodaeth am ddylunio ac alinio

cwricwlwm. Yn ystod sgyrsiau adfyfyriol yr is-
grwpiau am y broses, dywedodd y cyfranogwyr:

O ran y sesiynau seminar, wel, dydw i
ddim yn gwybod beth oedd y bwriad

a’r cynllun ar ddechrau’r prosiect, ond
roeddwn i’n credu eu bod nhw’n werthfawr
iawn ac roedden ni’n falch o’u cael.

Roedd y seminarau dilynol yn dda iawn. Doeddwn
i ddim yn gallu mynychu un o’r rhain ac roeddwn
yn chwilio am recordiad ohono, ond doeddwn i
ddim yn gallu dod o hyd iddo, ac mae hynny’n
drueni, achos roedden nhw’n wirioneddol wych.

Roedd y seminarau dewisol hefyd yn cynnig
adnoddau i'r cyfranogwyr eu defnyddio a’u hystyried,
a chael rhagor o fanylion amdanynt os oeddent

yn dymuno. Nid oedd y seminarau hyn yn rhan o’r
cynllun gwreiddiol, ond y bwriad oedd y byddai’r tim
ymchwil a hwyluso yn ymateb i’r broses datblygu

ar y cyd, gan gynnig mewnbwn yn 6l y galw neu’r
angen i gefnogi gwybodaeth am ddatblygu ar y cyd.

Daeth un agwedd allweddol ar greu gwybodaeth
i’ramlwg yn sgil meddwl a chael eglurder am natur
CiG. Roedd yn amlwg o waith a sgyrsiau’r is-grwpiau
datblygu ar y cyd bod ymagweddau amrywiol o

fewn yr is-grwpiau tuag at addysgu, dysgu a dylunio
cwricwlwm a’r broses o greu cwricwlwm yn lleol.
Cafwyd trafodaeth am feistrolaeth o ddysgu, defnyddio
tacsonomi SOLO, dylunio am yn 0l, defnyddio
amcanion dysgu, defnyddio dull cysyniadol o ymdrin
a’r cwricwlwm, neu ddulliau thematig. Yr hyn a oedd
yn drawiadol oedd bod y dulliau hyn yn seiliedig ar
athroniaethau addysgol gwahanol sy’n dylanwadu ar y
ffordd maent yn cael eu defnyddio yn ymarferol, ac sy’n
cyd-fynd &'r modelau cwricwlwm gwahanol. Nid oedd
y tensiwn hwn yn amlwg yn yr is-grwpiau, yn bennaf
oherwydd nad oedd y model dylunio cwricwlwm y

cafodd CiG ei alinio ag ef yn amlwg i’r cyfranogwyr ar
y dechrau. Cyfeiriodd rhai cyfranogwyr at y ffaith eu
bod yn gorfod ‘croesawu’ neu ddod yn ‘gyfforddus’ &'r
‘amwysedd’ a oedd yn gysylltiedig &'r cwricwlwm a’r
dull 0’i wireddu, ond roedd eraill yn poeni mwy ynglyn
a’r ffaith bod y cwricwlwm mewn ‘cyflwr annelwig’ neu
fod athrawon ‘yn gorfod meddwl gyda'’r fath amwysedd
fel nad ydyn nhw’n siwr iawn a yw’r hyn maen nhw’n
ei wneud yn gywir neu’n anghywir’. Cyfeiriodd un
cyfranogwr haen ganol at y ffaith bod ‘digonedd o
bethau yn y system yn barod sy’'n gwrth-ddweud ei
gilydd. Neges gyson yw’r hyn sydd ei angen arnon ni.

Er mwyn cynorthwyo’r broses o feddwl, gwnaeth

y seminar dewisol cyntaf ystyried modelau neu
gyfeiriadau cwricwlwm gwahanol, a’r cysyniad o alinio
pob model & dulliau addysgeg ac asesu penodol.
Roedd y rhai a oedd yn bresennol yn cytuno bod CiG
yn fwyaf tebyg i ddull proses o ddylunio cwricwlwm.
Bu’r cyfranogwyr yn ystyried effaith y ffordd o feddwl
honno yn ystod sgyrsiau adfyfyriol yr is-grwp:

Yn bersonol, yr her fwyaf oedd y pwyslais ar
broses, oherwydd roedd yn ein galluogi ni i
fframio hynny mewn ffordd gadarnhaol, a bod yn
gyfforddus &'r ffaith nad oes amrywiaeth eang o
ymchwil i gefnogi hyn — dydy hyn ddim yn rhywbeth
rydyn ni wedi’i ddyfeisio, roedd yn rhoi fframwaith
i fynegi beth yn union oedd y Cwricwlwm i Gymru
ac roedd hefyd yn rhoi ychydig o eiriau i chi 'y
gallech chi eu defnyddio mewn ffordd ymarferol
... Felly mae’n rhoi rhyw fath o gysur i allu dweud,
iawn, mae popeth yn iawn, rydyn ni’n hapus gyda
hyn nawr gan fod gennym ni ryw fath o ffocws.
Rydyn ni’n gwybod ble rydyn ni’n mynd nawr.
Mae’n rhaid i ni ymateb yn ymarferol i anghenion
hyn, i’r proffesiwn. Felly mae hynny wedi bod

yn broses ddysgu go iawn yn fy marn i. (PHG)

Rhywbeth sydd wedi bod yn ddefnyddiol o’n
safbwynt ni ac wrth gyfeirio’n 6l at gwestiwn
ffocws y [cwricwlwm], mae hynny wedi bod

yn ddefnyddiol dros ben oherwydd mae wedi
rhoi fframwaith i ni gynnal sgwrs wedyn gyda’n
rhanddeiliaid, a thrafod disgwyliadau am bethau
fel adnoddau a chymorth i ysgolion.” (H1)

‘Yn bersonol, roedd y pwyslais ar broses yn
sioc hefyd. Dyna’r peth sydd wedi amharu
fwyaf yn fy marn i ... petawn i wedi bod eisiau
treulio mwy o amser ar rywbeth, yna bydden ni
wedi hoffi trafod y ffocws ar broses.’ (PHG)

Yn fy marn i, roedd y ddogfen y gwnaethon ni ei
rhannu yng Nghasnewydd, wyddoch chi, ffocws
y cwricwlwm. Roeddwn yn credu bod y ddogfen
honno’n werthfawr tu hwnt. | lawer ohonon ni,
roedd bron fel petai rhywun wedi troi switsh

ac yn sydyn iawn roedd popeth yn glir ... Ac fe
wnaeth esbonio’n glir i ble’r oedden ni’n mynd
a’n cyfeiriad. Felly roedd hynna’n wych. (PY)

Er bod y math hwn o fewnbwn ar sail ymchwil yn
ddefnyddiol, roedd rhai cyfranogwyr yn credu y gallai
fod yn heriol. Dywedodd un cyfranogwr ‘ein bod wedi
teimlo ar sawl achlysur fel petaen ni'n boddi mewn
llawer o bethau.” Dywedodd un arall fod rhywfaint o’r
mewnbwn academaidd ar ‘lefel eithaf uchel’ ac roedd
yn gallu bod yn ‘anodd ac yn heriol ei ddeall.” Fodd
bynnag, gwnaethant nodi bod y grwp wedi ‘cyrraedd
pwynt drwy drafod’ lle roeddent yn cymhwyso’r
theori a’r gwaith ymchwil ‘at safbowynt ymarferol’.
Roedd yn bwysig cydbwyso mewnbynnau ag amser
i weithio fel grwp hefyd. Roedd hyn yn fater pwysig
i’'r cyfranogwyr, a gwnaethant ofyn am ragor o amser
i feddwl yn eu grwpiau. Dywedodd un cyfranogwr,

‘ar un pwynt tyngedfennol roeddwn i bron iawn &
gadael ... gwnaethon ni ddweud wrth ein gilydd yn
breifat un amser cinio, mae angen i ni allu eistedd

fel grwp oherwydd roedden ni’n gwybod beth roedd
arnon ni angen ei wneud, ond doedd dim amser i
wneud hynny’. Defnyddiwyd adborth y cyfranogwyr i
gynnig gwell cydbwysedd rhwng ‘eistedd a gwrando’
a chael amser a lle i gynhyrchu eu deunyddiau.

4.4 Thema 2: Gwneud synnwyr o
gymhlethdod - pwysigrwydd
amser a lle

Mae newidiadau radical mewn ffyrdd o feddwl yn
cymryd amser, ac roedd dealltwriaeth flaenorol
o’r cwricwlwm yn bodoli ar y cyd & dealltwriaeth
newydd a rhannol wrth i gyfranogwyr y broses
datblygu ar y cyd weithio gyda’i gilydd:

Roedd yna foment yn Wrecsam, lle gwnaeth
pawb rannu eu gwaith ... Roeddwn i’n poeni
faint o’r hen ffordd o feddwl oedd yn dal i

fodoli wrth i chi edrych o amgylch yr ystafell,

a gwnaeth hynny wneud i mi sylweddoli bod
angen i waith y grwp fod yn wahanol ... Mae’'n
rhan o’r cwricwlwm newydd. Mae cysylltiad
anorfod rhwng hyn & beth mae’r cwricwlwm
newydd yn ceisio ei gyflawni ... nid cynnydd yw’r
man cychwyn: y man cychwyn yw’r cwricwlwm
newydd ac mae angen deall y cwricwlwm newydd
cyn i chi ddechrau deall cynnydd. (PHG)

Trafododd un ymarferydd uwchradd bwysigrwydd
newid dealltwriaeth o gynnydd yn ystod y daith
datblygu ar y cyd o ‘gael y dysgwr o un wers

i'r llall’ i ‘gefnogi ein hathrawon i ddeall yn

iawn beth yw anghenion unigol y dysgwr’.

Gwelwyd sawl newid yn agwedd a phwyslais yr
is-grwpiau naill ai o safbwynt eu ffordd o feddwl
am gynnydd yn gyffredinol neu’r ffordd roeddent
yn meddwl am y deunyddiau roeddent yn eu

cynhyrchu. Ym mis Hydref, roedd un griwp wedi
dechrau ystyried sut i gyfathrebu cynnydd, ond
datblygodd ddealltwriaeth newydd am gymhlethdod
yr hyn roedd yn ceisio ei wneud, a hynny drwy
drafod ac adfyfyrio. Dywedodd un cyfranogwr fod

y grwp wedi gorfod meddwl am y canlynol:

...pa wybodaeth mae ei hangen arnon ni ar lefel
system i ateb y cwestiwn, i ddeall cymhlethdod yr
hyn roedden ni’n ceisio ei gyflawni? Cafwyd llawer
o drafodaethau am y pedwar diben ... a beth rydyn
ni’n ei ystyried yn werthfawr. Fe wnaethon ni siarad
cryn dipyn am y sSyniadau sy’n cystadlu yn erbyn

el gilydd — arholiadau, polisi, dysgwyr — yndo?
Disgwyliadau rhieni, wyddoch chi? Fe wnaethon
ni siarad am gynnydd dysgu yn erbyn camau
cynnydd. Roedd hynny’n eithaf allweddol, ac fe
wnaeth ein cwestiwn ddatblygu wedyn i ystyried pa
enghreifftiau o ddulliau gweithredu mae angen i ni
eu cyflwyno er mwyn rhoi sicrwydd i asiantaethau
allanol fod dysgwyr yn gwneud cynnydd?

Daeth datblygu ar y cyd yn gyfle i wneud synnwyr
o bethau yn ogystal & datblygu dealltwriaeth
gyffredin a datblygu ffyrdd o feddwl. Dywedodd
aelodau un is-grwp eu bod wedi newid eu ffordd
o feddwl am gynnydd ac yn hytrach na’i ystyried
yn gysyniad unionlin roeddent bellach yn ei

weld fel rhywbeth y gellid ei rannu’n gamau neu
gyfnodau i gyrraedd safbwynt mwy cyfannol.

Roedd cael amser i fiwrdd o’r gweithle yn

cael ei ystyried yn werthfawr hefyd. Yn 6l un
ymarferydd cynradd, roedd wedi dweud ‘fel joc’
bod mynychu cyfarfodydd datblygu ar y cyd

yn ‘ddiwrnod iechyd meddwl a lles ... gan fy
mod i'n canolbwyntio ar un peth, ac yn siarad a
phobl debyg iawn sydd wedi ymroi i'r mater’.

Cyfeiriodd at y ffaith y gall fod yn anodd canolbwyntio
ar un peth yn fanwl yn ystod dyddiau hyfforddiant
mewn swydd, a dywedodd mai’r agwedd bwysicaf ar
ddatblygu ar y cyd oedd ‘ein bod wedi cael yr amser
i ganolbwyntio o ddifrif.” Dywedodd cyfranogwr arall
fod ‘treulio amser yn ystyried a myfyrio o ddifrif ...
mae hynny’n bwysig iawn.” Roedd cael amser i feddwl
yn golygu bod modd cael y trafodaethau manwil

sy’n angenrheidiol i newid safowyntiau. Datblygodd
un is-grwp adnodd a oedd yn canolbwyntio ar y
syniad o greu ‘man seicolegol diogel’ lle gallai’r

holl leisiau gyfrannu. Fel man cychwyn i greu
dealltwriaeth gyffredin yn lleol, roedd y deunyddiau
hyn yn annog meddwl am y cwestiynau canlynol:
‘pwy sy’n cymryd rhan? Pwy sydd ar goll? Pwy
fydden ni’n hoffi ei wahodd i gymryd rhan.’

Roedd cael amser i ystyried y gwahanol ffyrdd o
feddwl yn bwysig hefyd. Cyfeiriodd un cyfranogwr at
y ffaith bod rhai o aelodau’r is-grwp yn ystyried bod
safbwyntiau gwahanol yn broblem ar y dechrau, ond
ym marn y cyfranogwr hwn roedd gwahaniaethau yn
arwydd o ‘broses iachach’ lle gellid cynnal trafodaethau
a gweithio ar syniadau gwahanol. Dywedodd un arall
bod cynnal y trafodaethau a’r cyfarfodydd y tu allan
i'r ysgol wedi bod yn ‘ddefnyddiol iawn’, gan fod
pobl o’r tu allan i leoliad yr ysgol yn bresennol ‘yn
gofyn cwestiynau i ni sy’n dal i arwain at ddyfhnau’r
ffordd o feddwl a’r ddealltwriaeth honno.’

Dywedodd un ymarferydd ei bod yn ‘cymryd amser i
wneud synnwyr o gymhlethdod’ a bod dealltwriaeth
broffesiynol yn ‘tyfu ac yn dyfnhau yn barhaus’. Roedd
sgwrsio a gweithio & chyd-weithwyr wedi arwain at
sylwadau na fyddai wedi cael eu hystyried fel arall

o bosibl - roedd hyn wedi bod o gymorth i newid
dealltwriaeth. Fodd bynnag, dywedodd ymarferydd
arall y gallai deimlo’n heriol pan oedd cynnydd yn araf:

Ar rai adegau, rydyn ni wedi pendroni weithiau,
wel beth wnaethon ni ei gyflawni mewn
diwrnod cyfan? Ac weithiau dim ond un peth
bach oedd hynny ... Wyddoch chi, ydyn ni am
fuddsoddi mewn diwrnod llawn arall i siarad
am hyn? Ac mae hynny’n anodd, yn dydy?

Dywedodd yr ymarferydd cynradd hwnnw y byddai
wedi bod yn hawdd iddo ef ac aelodau staff eraill yr
ysgol beidio & mynd oherwydd ‘wyddoch chi, mae
gennym ni dal 200 o adroddiadau i’'w cwblhau a’u
troi’n ddogfennau PDF a’u prawfddarllen’. Fodd
bynnag, roedd y cyfranogwr yn cydnabod bod cael
y lle a’r cyfle i feddwl yn ‘elfen mor bwysig, mae’n
werth y buddsoddiad’. Cyfeiriodd cyfranogwr arall at
ba mor werthfawr oedd y trafodaethau a’r amser, ond
nad oedd hynny bob amser wedi arwain at rywbeth
cadarn yn y tymor byr: ‘yn y diwedd, beth mae’r ysgol
yn ei gael o hyn?’ Dywedodd cyfranogwr arall:

Fe wnes i feddwl y byddwn i’n dechrau ar
brosiect CAMAU ac yn dod yn 6l gyda llwyth
o atebion, ond rwy’n medadwl fy mod i wedi
dod yn 6l gyda mwy o gwestiynau ... Felly
mae trio gwerthu hynny i’m staff, ie, wel beth
yw eich barn chi am hyn a gwneud i bawb
gymryd anad| ac aros i feddwl, ac ystyried y
cwestiynau lefel uchel hyn er bod dim ateb o
reidrwydd, mae’n anodd iawn gwerthu hynny i
athrawon sy’n brin o amser, ac o dan straen.

Roedd sawl grwp hefyd yn cydnabod bod cael amser
i ffwrdd o’r gwaith yn golygu ‘ymrwymiad enfawr’, yng
ngeiriau un cyfranogwr, a bod disgwyliadau ynghlwm
a hynny. Dywedodd cyfranogwr Llywodraeth Cymru
fod yr ymrwymiad ‘i ryw raddau, yn bwysig iawn i’'r
ymarferwyr, oherwydd, er enghraifft, mae pennaeth
neu rywun yn yr ysgol yn aros i weld beth ddaw o’r
arian sydd wedi cael ei fuddsoddi yn hyn i gyd.” Ar

y cyfan felly, roedd y broses datblygu ar y cyd yn
cynnig amser a lle i feddwl yn ddwfn a herio ffyrdd
o feddwl ac roedd hynny’n cael ei werthfawrogi,
ond roedd yr anawsterau a oedd yn gysylltiedig a
darparu’r amser hwnnw yn cael eu cydnabod hefyd.

4.5 Thema 3: Rhannu’r broses
- ‘mae’r broses o feddwl yn
bwysicach na’r cynnyrch’

Erbyn diwedd y cyfnod datblygu ar y cyd, cytunodd
cyfranogwyr y broses fod cynhyrchu deunyddiau
wedi dod yn llai pwysig na dyfnder ac ansawdd y
broses o feddwl a’r wybodaeth gyffredin roeddent
wedi llwyddo i’'w chreu yn ystod y broses datblygu ar
y cyd. Ar wahanol adegau, bu’r grwpiau yn gweithio
drwy’r ‘clymau’, gyda chymorth hwyluswyr y tim, yn
ystod trafodaethau datblygu ar y cyd. Er enghraifft, yn
ystod cyfarfod mis Mawrth o’r GDC cafodd y clymau
canlynol eu nodi: yr angen am well cydlyniant ac
eglurder o ran alinio’r cwricwlwm & dulliau addysgu
a dysgu; sut i ddangos tystiolaeth o gynnydd;
dylanwad dulliau gwahanol a chyngor yn y system,
yn aml o ffynonellau masnachol; sut i gysoni hyn

a fframwaith y cwricwlwm gan aros yn effro i gyd-
destunau a llecliadau lleol; y gwahaniaethau rhwng
y lleoliadau cynradd ac uwchradd, o ystyried bod yn
rhaid i ddisgyblion sefyll arholiadau TGAU o hyd a
sut gallai hyn ddylanwadu ar y ffordd mae cynnydd
yn cael ei weld ar y lefel uwchradd. Ar adegau eraill
roedd yn ymddangos bod cyfranogwyr yn parhau

i weithio drwy ‘glymau’ rhwng cyfarfodydd.

Dywedodd y cyfranogwyr nad oeddent yn dymuno
defnyddio’r gair ‘adnodd’ i ddisgrifio’r hyn roeddent
wedi’i gynhyrchu gan eu bod eisiau creu rhywbeth
a oedd yn helpu ymarferwyr yn y system i gael
profiad o broses adfyfyriol debyg i’r un roeddent
wedi’i rhannu wrth ddatblygu ar y cyd.

Roedd syniadau fel herio ffyrdd o feddwl, ystyried,

a gwerthuso dulliau o wireddu’r cwricwlwm yn
bwysig i’r cyfranogwyr, ac roedd y deunyddiau
ategol y gwnaethant eu cynhyrchu yn canolbwyntio
ar gwestiynau adfyfyriol i gefnogi’r dasg o wireddu
yn lleol. Roedd rhai cyfranogwyr yn awyddus i osgoi
creu gwybodaeth ychwanegol a allai arwain at
orlwytho, ac felly gwnaethant gynhyrchu deunyddiau
i gefnogi adfyfyrio. Roeddent hefyd eisiau i'w
deunyddiau gynnig arweiniad i ddogfennaeth y
cwricwlwm fel eu bod yn haws eu defnyddio, ac
annog barn broffesiynol mewn lleoliadau lleol ar

sail elfennau hanfodol o fframwaith y cwricwlwm.
Canolbwyntiodd un is-grwp ar elfen ddisgyblaethol
gan weithio yn y lle cyntaf i greu adnodd i hybu
dealltwriaeth o gynnydd disgyblaethol. Fodd bynnag,

penderfynodd yr is-grwp newid hyn yn ddiweddarach:

Fe wnaethon ni symud wedyn pan wnaethon

ni gyfarfod ym mis lonawr ac yn hytrach na
meddwl! — pa enghreifftiau o ddulliau gweithredu
mae eu hangen arnon ni? — sef ein ffordd o
feddwl am ein hadnodd, wyddoch chi, rydyn
ni’n mynd i helpu pobl a chael rhai enghreifftiau
o sut rydyn ni wedi adrodd am hyn i rieni, a hyn
a’r llall. Ond lle wnaethon ni gyrraedd mewn
gwirionedd oedd, na, mae’r broses o feddwl/
yn bwysicach na’r cynnyrch. Y broses, nid y
canlyniad a daeth hynny’n amlwg iawn ...

Dywedodd cyfranogwr arall ei fod eisiau i'r
deunyddiau a gynhyrchwyd gan ei grwp annog ‘ar
lefel ysgol, y cwestiynu, y drafodaeth sydd wedi
digwydd o fewn y grwp hwn [datblygu ar y cyd]’.

Ary cyfan, roedd y cyfranogwyr yn teimlo’n gryfy
gallai creu rhagor o adnoddau llawn gwybodaeth
fod yn wrthgynhyrchiol. Fel y dywedodd un
cyfranogwr, mae’r wybodaeth am y cwricwlwm mae
ei hangen ar bobl eisoes ‘ar wefan Hwb’. Roedd

cyfranogwr arall o’r farn mai’r hyn roedd pobl yn ei
wneud &'r deunyddiau a gafodd eu cynhyrchu gan
y grwp oedd yn bwysig, yn hytrach na ‘chyhoeddi
adnodd’. Roedd sylwadau eraill yn cynnwys:

Y ffordd o feddwl a’r dysgu — dyna beth sy’ wir

ei angen, yn hytrach na rhoi rhagor o stwff i

mewn gan eich bod chi’n cydbwyso hynny &
phroffesiwn sy’n dweud wrthoch chi, plis peidiwch
a rhoi rhagor i mi. Mae’n anodd iawn gwybod
beth allai rhywun ei wneud i helpu heb greu
rhagor o broblemau mewn gwirionedd.’ (PHG)

...ein bod ni’n siarad am, ac yn rhyw fath o bwyntio
i gyfeiriad dweud, edrychwch, mae angen i chi
feddwl am yr agweddau hyn, ond yn eich lleoliad,
mae’n rhaid i chi fynd i ffwrdd, gwerthuso’r
pethau sydd gennych chi. Meddyliwch am y peth.
Dydyn ni ddim yn mynd i ... eu harwain nhw i
ddweud ‘dyma sut mae gwneud hyn’ ... Rydyn
ni’n dweud, mae angen i chi ystyried o fewn eich
ysgol eich hun, yn eich cwricwlwm eich hun,

ac yna cynnal trafodaethau gyda’ch Uwch Dim
Arwain ... ac yna dod i’ch penderfyniadau eich
hun a symud ymlaen ar eich pen eich hun.’ (PY)

‘Wrth i ni ddod tuag at ddiwedd hyn,
wyddoch chi, yn fy marn i, allwch chi ddim
gwahanu’r adnodd oddi wrth y broses
rydyn ni wedi bod drwyddi.” (H1)

Yn sicr, yn fy meddwl i, [roedd yna] densiwn
o ran beth fydd gyda ni ar y diwedd? A fydd
gyda ni gynnyrch ar y diwedd, rhyw fath o
enghraifft, astudiaeth achos? Neu a fyddwn
ni’'n gorffen gyda phroses y gall gweithwyr
proffesiynol gymryd rhan ynddi? (PHG)

Roedd y penderfyniad i beidio & chynhyrchu rhagor o

‘adnoddau’ ar gyfer y system yn seiliedig yn rhannol
ar sylwadau na ddylai ffyrdd newydd o weithio

gynnwys cynnyrch ‘oddi ar y silff. Fodd bynnag, yr
elfen bwysicaf oedd pa mor bwysig oedd y broses
gydweithio er mwyn annog proses adfyfyrio gyffredin
a datblygu dealltwriaeth gyffredin o gynnydd.

Yn y pen draw, roedd y deunyddiau a gynhyrchwyd
gan y rhan fwyaf o’r is-grwpiau yn canolbwyntio ar
gwestiynau adfyfyriol y gellid eu defnyddio’n lleol

i greu proses datblygu ar y cyd debyg er mwyn
galluogi pobl nid yn unig i feddwl am gynnydd ond am
wireddu’r cwricwlwm. Canolbwyntiodd rhai is-grwpiau
ar hwyluso’r broses o ymdopi &’r wybodaeth a dod o
hyd iddi, er enghraifft, roedd deunyddiau un is-grwp
yn ceisio ‘dileu’r swn cefndir’ sy’n gysylitiedig &'r
cwricwlwm. Roedd y grwp hwn eisiau darparu ‘proses
a fydd yn eich arwain at y dogfennau allweddol a
rhywfaint o’r drafodaeth am waith ymchwil sydd wedi
cael ei rannu yn y gweithdai.” Nod y deunyddiau hyn
oedd darparu ‘arweiniad mawr, eang, ymarferol, os
hoffwch chi, sy’n dwyn ynghyd rhai o’r elfennau sy’n
angenrheidiol i wneud gwahaniaeth yn y Cwricwlwm

i Gymru.” Roedd un cyfranogwr yn teimlo braidd yn
rhwystredig bod pob is-grwp wedi ‘gwneud rhywbeth
tebyg iawn yn y pen draw’ a disgrifiodd sut roeddent
yn teimlo braidd ‘ar ein pen ein hunain fel grwp’, a’u
bod wedi gobeithio y byddai pobl ‘0’r un anian’ wedi
gallu ymuno & nhw i gynhyrchu eu deunyddiau.

Roedd teimlad cryf bod yr ymddiriedaeth a oedd
wedi datblygu ar draws y cyfranogwyr amrywiol
o’r gwahanol haenau yn bwysig i’r broses
datblygu ar y cyd. Dywedodd un cyfranogwr:

Dydw i ddim yn medadwl y gallwn ni bwysleisio
hynny’n ddigonol o safbwynt yr ymddiriedaeth
mae datblygu ar y cyd wedi’i rhoi i ni, ac mae’r
rheini sydd wedi elwa ar hynny, dydyn ni ddim
yn ofni cael y sgwrs gyda’r bobl wahanol sy’'n
gweithio gyda sectorau gwahanol. Ond sut
mae cyflwyno hynny i’r system ehangach i
symud i ffwrdd o’r elfen hierarchaidd a bod ag
ofn rhai chwaraewyr? Yn fy marn i, mae angen
bod yn ystyrlon o hynny neu fel arall byddwn i
ddim wedi cael y profiad datblygu ar y cyd ac
mae’n teimlo fel petai’n ran o ryw ymgynghoriad
a dyna beth rydyn ni’n ceisio ei 0sgoi.

Esboniodd ymarferydd arall sut roeddent wedi
mynd &’r gwaith meddwl| a wnaed yn ystod y GDC
yn 6l i’'w llecliadau er mwyn ystyried ‘sut gallwn

ni annog pobil eraill i feddwl yn wahanol?’

4.6 Rhoi sylw I’r cwestiynau
ymchwil

Roedd yn ymddangos bod newidiadau o ran ffyrdd

o feddwl wedi cael eu hwyluso mewn trafodaethau
agored a thrwy gyfnewid syniadau & gweithwyr
proffesiynol ar draws y system. Gall y proses datblygu
ar y cyd helpu i hwyluso gwaith cydweithredol ac
adborth ar y deunyddiau roedd yr is-grwpiau yn eu
cynhyrchu. Cyfeiriodd cyfranogwyr at bwysigrwydd
rhannu eu myfyrdodau, eu ffordd o feddwl a’u
profiadau ag eraill er mwyn cael safbwyntiau newydd
ar y cwricwlwm a’r hyn roedd hynny’n ei olygu er
mwyn gwireddu’r cwricwlwm yn ymarferol. Cyfeiriodd
ymarferwyr at bwysigrwydd cael amser i gymryd
rhan mewn trafodaethau manwl gan ei bod yn
cymryd amser i wneud synnwyr o newid cymhleth.

Roedd y dadansoddiad o’r data yn ein galluogi
i ymateb i’r cwestiynau ymchwil canlynol:

Sut gall partneriaid addysg dderbyn cymorth
i ddatblygu sylfaen wybodaeth i gefnogi
dealltwriaeth barhaus o gynnydd y dysgwr?

Mae angen rhoi lle ac amser ar gyfer dysgu proffesiynol
ac ar gyfer proses datblygu ar y cyd sy’n hwyluso

ac yn gofyn am adfyfyrio dwfn, trafodaeth a gweithio
drwy heriau a gwahaniaethau & chyd-weithwyr ar
draws y system. Mae cydbwysedd o ran profiadau a
gwybodaeth yn bwysig er mwyn cefnogi dealltwriaeth
o aliniad a chydlyniant cwricwlwm: heb ddeall y
cwricwlwm, gall fod yn anodd datblygu dealltwriaeth o
gynnydd. Mae mewnbwn gwaith ymchwil a theori yn
bwysig felly i ddeall y cwricwlwm a chynnydd ond mae
angen cydbwyso’r rhain ag ystyriaethau ymarferol a’r
amser ar gyfer deialog a chyd-weithwyr. Os darperir lle
digonol ar gyfer deialog o’r fath, mae dealltwriaeth o
gynnydd dysgwyr yn debygol o wella dros amser wrth
i ddulliau o gymhwyso’r ddealltwriaeth yn ymarferol
gael eu datblygu, eu gwerthuso, a’u rhannu.

Beth sy’n cefnogi newid cynaliadwy wrth
wireddu cwricwlwm a sut gall y dulliau hyn
ystyried cyd-destunau lleol wrth gynnal
uniondeb y proffesiwn a’r system?

Mae newid cynaliadwy yn gofyn am amser a lle i

bawb ymwneud yn llawn ac mewn dyfnder digonol &'r
cwricwlwm newydd. Er gall darparu hyn yn barhaus
fod yn heriol, mae’n angenrheidiol er mwyn cefnogi’r
mathau o ddatblygiad proffesiynol, adfyfyrio a’r dyfnder
meddwl sydd eu hangen ar gyfer gwireddu cwricwlwm
newydd a gwahanol iawn. Cafodd y prosesau meddwl,
cyfnewid a thrafod a hwyluswyd yn ystod y broses
datblygu ar y cyd eu hystyried yn hollbwysig er mwyn
gwneud synnwyr o gymhlethdodau’r dasg o wireddu’r
cwricwlwm. Oherwydd hynny, aeth y cyfranogwyr ati

i gynhyrchu deunyddiau i gefnogi’r fiyrdd o feddwl
roeddent wedi’'u profi yn ystod y broses datblygu ar y
cyd a thu hwnt yn eu harferion eu hunain. Yn y ffordd

hon, gellir lleoli’r dasg o wireddu’r cwricwlwm
mewn ffordd ddilys yn ystafelloedd dosbarth

ysgolion a lleoliadau, a rhoi ystyriaeth lawn i gyd-

destunau lleol wrth gynnal uniondeb y system.

Crynodeb o’r canfyddiadau

B Roedd y cyfranogwyr yn ystyried bod y cyfle
i adfyfyrio, trafod, herio a chael eu herio, a
gweithio gydag eraill i ddatrys yr heriau hynny
yn werthfawr iawn. Roeddent o’r farn bod
angen i ymarferwyr ar draws y system fynd
drwy’r broses hon, yn hytrach na bod rhagor o

wybodaeth yn cael ei hychwanegu at y system.

B Roedd dealltwriaeth flaenorol o’r cwricwlwm
yn bodoli ar y cyd & dealltwriaeth newydd
a rhannol wrth i gyfranogwyr y broses
datblygu ar y cyd weithio gyda’i gilydd.

B Mae angen lle, amser, a chydbwysedd
o ran profiadau a gwybodaeth er mwyn
datblygu ar y cyd. Mae mewnwelediadau o
waith ymchwil a theori yn bwysig ar gyfer y
broses datblygu ar y cyd ond mae angen
eu cydbwyso ag ystyriaethau ymarferol.

B Gall dealltwriaeth o gynnydd ddyfnhau
dros amser drwy ddatblygu, gwerthuso,
a rhannu dulliau ymarferol o’u
defnyddio ar draws y system.

B Mae angen darparu cyfleoedd i gyd-weithwyr
ar draws y system gymryd rhan mewn
profiadau adfyfyrio a datblygu dwfn tebyg er
mwyn gwireddu’r cwricwlwm yn gynaliadwy.

4. Deall datblygu ary cyd

5. Deall gwireddu’r cwricwlwm: datblygu dealltwriaeth
ymarferol o gynnydd

5.1 Diben a dull

Casglwyd amrediad o ddata ar draws gweithgareddau
Cam 2 er mwyn ein helpu i ddeall y dasg o wireddu’r
cwricwlwm o safbwynt cyfranogwyr. Roedd y
gweithgareddau hyn yn cynnwys trafodaethau yn y
GDC, mewn cyfarfodydd wyneb yn wyneb neu yn
ystod sesiynau hwyrnos ar-lein, a Sgyrsiau Rhwydwaith
Cenedlaethol. Gwnaethom ddefnyddio’r data hyn

i ystyried y cwestiynau ymchwil Cam 2 canlynol:

B Beth sy’n cefnogi’r broses o ddatblygu
dealltwriaeth a gwybodaeth gyffredin o
gynnydd dysgu wrth wireddu cwricwlwm?

B | ba raddau mae’r wybodaeth yn gydlynol ar
draws rhannau gwahanol o’r system addysg?

B Sut gall partneriaid addysg dderbyn cymorth
i ddatblygu sylfaen wybodaeth i gefnogi
dealltwriaeth barhaus o gynnydd y dysgwr?

Bydd yr wybodaeth a gesglir o’r dadansoddiad
hwn yn sail i Gam 3 prosiect Camau i’r Dyfodol.

Defnyddiwyd Dadansoddiad Thematig Adfyfyriol (RTA)
Braun a Clarke (2012) i ddadansoddi’r data, gan ddilyn
y broses codio anwythol a ddisgrifiwyd yn Adran 4.2.
Cafodd y themau canlynol eu creu ar sail y codio:

B Pwysigrwydd lleisiau amrywiol i wireddu’r cwricwlwm
B Y daith i ddealltwriaeth gyffredin
B Ymdopi & newid ac ansicrwydd

Yna gwnaethom ateb y cwestiynau ymchwil ar sail
canfyddiadau’r dadansoddiad hwn. Trwy wneud hyn,
cafodd lleisiau’r cyfranogwyr le amlwg yn y broses,

yn hytrach na bod y cwestiynau ymchwil yn gyrru’r
dadansoddiad, sef yr hyn a fyddai’'n digwydd wrth
ddefnyddio dull codio diddwythol. Wrth drafod y
canfyddiadau, mae’r holl ddyfyniadau wedi’u cyflwyno
yn ddienw mor llawn & phosibl. Defnyddir byrfoddau ar
gyfer y cyfranogwyr canlynol lle gallai cynnwys y cyd-
destun hwnnw fod yn ddefnyddiol: cynrychiolydd Haen
1 (H1); cynrychiolydd proffesiynol haen ganol (PHG);

a chynrychiolydd proffesiynol ysgol (PY) ynghyd &’r
sector (e.e. Cynradd, Uwchradd, Addysg arbennig).
Gellir darparu gwybodaeth ychwanegol hefyd drwy
ddangos a ddaeth y dyfyniad o un o sgyrsiau’r Grwp
Datblygu ar y Cyd (GDC) (boed hynny mewn cyfarfod
wyneb yn wyneb neu yn ystod un o’r sesiynau hwyrnos
ar-lein), neu o’r Sgyrsiau Rhwydwaith Cenedlaethol
(SRhC) gan fod aelodau’r GDC a’r SRhC yn wahanol.

5.2 Thema 1: Pwysigrwydd
lleisiau amrywiol i
wireddu’r cwricwlwm

Roedd myfyrdodau’r cyfranogwyr yn amlygu
pwysigrwydd rhannu dealltwriaeth am CiG ag
amrywiaeth eang o ymarferwyr a rhanddeiliaid eraill
(gan gynnwys gwrando ar ddysgwyr). Mae rhannu
profiadau ac arbenigedd wedi helpu ymarferwyr

yn benodol i greu cysyllitiadau & gwybodaeth ac
arferion ac adfyfyrio ar yr hyn y mae’n ei olygu er
mwyn gwireddu CiG yn eu llecliadau eu hunain.

Dywedodd y cyfranogwyr fod safbwyntiau amrywiol yn
cyfoethogi eu dealltwriaeth o gynnydd. Gwnaethant
gyfeirio at bwysigrwydd herio eu ffyrdd o feddwl

a chlywed safbwyntiau gwahanol mewn sgyrsiau
rhwydwaith ac wrth rannu arferion mewn clystyrau ac
ysgolion. Ystyrid bod rhoi adborth i’'w gilydd ar draws
sectorau ysgolion gwahanol yn hybu rhwydweithio
iach a deialog ddefnyddiol rhwng rhanbarthau:

Rwy’n meddwl mai’r hyn sydd wedi helpu yw
cael grwp mor amrywiol yn y sectorau addysg
rydyn ni’n gweithio ynddyn nhw ... Yr enghreifftiau
gyda’r ysgol arbennig ... y syniad erbyn hyn

bod cynnydd yn golygu rhywbeth gwahanol i

bob unigolyn ... Ac mae torri’r syniad hwnnw o
gynnydd i lawr, mae hynny’n fwy na rhywbeth
academaidd yn unig. (PY — Uwchradd/ GDC).

Mae ein dealltwriaeth yn tyfu ac yn dyfnhau
yn barhaus ... mae deialog broffesiynol wedi
bod yn hanfodol ... dydych chi ddim yn mynd
i gael hynny drwy ddarllen y cod cynnydd ar
eich pen eich hun. (PY — Cynradd/ GDC).

Ac yn fy marn i, sgwrsio yw’r peth pwysicaf

ar hyn o bryd, boed hynny’n sgwrsio gyda’r
disgyblion, sgwrsio gyda staff yn yr ysgol, gyda
rhieni, a hefyd dod & hynny’n 6l i’r sgyrsiau

yn y clwstwr (PY — Cynradd / SRhC).’

Roedd y cyfranogwyr yn cydnabod yr angen

i roi arferion yn eu cyd-destun lleol: ‘efallai na

fydd y syniad hwn yn gweithio yn ein hysgol ni,
efallai na fydd yn gweithio yn eich ysgol chi, ond
mae’n beth da ein bod ni’n siarad amdano ... Y
gweithio gyda’n gilydd gyda’r clwstwr i ddefnyddio
arbenigedd pawb ..."” (PY - Cynradd/ SRhC).

Roedd cyfranogwyr hefyd yn cydnabod yr angen i
ysgolion greu cwricwlwm yn lleol ar gyfer eu disgyblion
eu hunain yn hytrach na dibynnu ar adnoddau

parod ‘oddi ar y silff'. Roedd trafodaeth a deialog yn
cefnogi hyn, gan fod ymwneud &’r cwricwlwm a’r hyn
mae’n ei olygu yn ymarferol yn gofyn i ymarferwyr
adfyfyrio ac ailymweld &’u dealltwriaeth eu hunain.

Roedd cyfranogwyr wedi croesawu eu r0l fel llunwyr
cwricwlwm: ar wahanol adegau gwnaethant drafod
yr angen i ymarferwyr ac ysgolion ddatblygu eu
ffyrdd eu hun o feddwl am y CiG a chynnydd,

er bod hynny’n seiliedig ar sgyrsiau a syniadau
cyffredin. Ym marn un cyfranogwr, roedd y dull
newydd yn golygu ‘gwireddu’r hyn allai weithio
i'rysgol ... 3 milltir i lawr y ffordd ... gallai fod yn
wych a chael ei ystyried yn arfer da ond efallai na
fyddai’'n gweithio i chi ...” (PY — Uwchradd/ GDC).

Yn 6l cyfranogwr arall, gallai prynu cynnyrch i mewn
fod yn demtasiwn ond byddai gwneud hynny’n golygu
‘nad oedd y meddwl y tu 6l i’r ddealltwriaeth yno ...
Rhaid cael dealltwriaeth gyffredin ... felly mae’n rhaid
i’r broses honno fod yn ei lle cyn y cynnyrch. Ond

os byddwch chi’'n prynu’r cynnyrch, dydy’r broses
ddim wedi digwydd' (PY — Uwchradd / GDC).

Cafodd y dasg o ddylunio cwricwlwm ei chefnogi drwy
drafod, gwerthuso, a chwestiynu’r hyn oedd yn fwyaf
priodol ar gyfer pob ysgol a’i dysgwyr. Dywedodd
cyfranogwr o ysgol arbennig a oedd yn aelod o’r

GDC ei fod wedi ‘symud at gwricwlwm sy’n cael ei
arwain gan gysyniadau a bod hyn yn rhoi llawer o

ryddid’ ond roedd yn ‘her i berswadio pobl i roi’r
gorau i ganolbwyntio ar gynnwys drwy’r amser’.

Cyfeiriodd rhai o gyfranogwyr y Sgyrsiau Rhwydwaith
Cenedlaethol at ddefnyddio dull dylunio ‘am yn 6I:
‘Beth rydych chi eisiau i’r plant ei gyflawni? Edrych
ar y gwaelodlin i weld lle maen nhw nawr, yna
cynllunio’r dysgu yn y bwich ac yna ailasesu ar y
diwedd i weld y cynnydd.” (PY — Cynradd/ SRhC).

Roedd y cyfranogwyr yn cydnabod hefyd, ni waeth
pa ddull a ddefnyddir, fod angen rhoi pwyslais
allweddol ar anghenion dysgwyr yn y broses o lunio
cwricwlwm, ynghyd & mabwysiadu safowynt cyfannol
tuag at gynnydd a lles, yn enwedig yng ngoleuni
effaith pandemig COVID-19 a’r effaith ar ddysgu ac
‘anghenion emosiynol’ disgyblion (PHG/ GDC).

5.3 Thema 2: Y daith i
ddealltwriaeth gyffredin

Roedd y data yn awgrymu bod y daith i ddealltwriaeth
gyffredin o CiG a chynnydd yn un barhaus. Roedd
teimlad cadarnhaol ynglyn &’r newidiadau a’r ffyrdd
newydd o feddwl roedd y rheini wedi’'u hysgodgi,

ond roedd cyfranogwyr yn credu bod ymarferwyr,
ysgolion a lleoliadau ar wahanol gamau ar y daith.
Ffordd wahanol o feddwl: o roi ‘ticiau mewn blychau’
i ddefnyddio ‘iaith wahanol ar gyfer cynnydd’

Roedd y cyfranogwyr yn cydnabod bod CiG yn golygu
‘ffordd wahanol o feddw!’ (PY — Uwchradd / GDC), o’i
gymharu & Cwricwlwm 2008, a ‘newid diwylliannol o ran
addysg’ (PY — Cynradd / GDC), ac roedd y ddau beth
hyn yn cael eu croesawu. Dywedodd un cyfranogwr
fod y newid yn ‘braf iawn ... ac yn rhoi teimlad o ryddid’
(PY — Cynradd / GDC), dywedodd cyfranogwr arall fod
y cwricwlwm newydd fel ‘dychwelyd i hanfod dysgu’
(PY — Uwchradd/ GDC). Roedd llawer o gyfranogwyr yn

teimlo bod pethau’n wahanol a bod y newid er gwell. Er
enghraifft, roedd geiriau ac ymadroddion fel ‘cyffrous’,
‘newid meddylfryd’, ‘ymddiried mewn athrawon’, ‘rhoi
amser i athrawon archwilio’ yn rhoi teimlad o gysylltiad
ac ymwneud proffesiynol &'r ffyrdd newydd o weithio.

Roedd cyfranogwyr hefyd yn croesawu’r newid o
system atebolrwydd uchel i un yn seiliedig ar fwy
o gyfrifoldeb proffesiynol ac ymddiriedaeth:

Mae’n golygu annog staff i arafu ... bod gwerth
yn y sgyrsiau hyn gyda’n dysgwyr, a hefyd mae’n
debyg, cael gwared &’r ofn sy’n gysylitiedig ag
atebolrwydd gan fod ganddyn nhw obsesiwn & rhoi
sylw i bethau — dydw i ddim wedi rhoi sylw i hyn,
dydw i ddim wedi rhoi sylw i’r llall ... Cymerwch
gam yn Ol ... dyna neges bwysig rydyn ni’n ceisio
ei chyfleu, sef ‘gadewch i ni edrych o ddifrif ar
gynnydd y dysgwr’. Yn hytrach na’n bod ni’n rhoi
ticiau mewn blychau i ddangos ein bod ni wedi
rhoi sylw i bopeth. (PY — Cynradd /| SRhC).

Cyfeiriodd rhai at eu profiadau cadarnhaol o weithio
gydag Estyn yn ystod ymweliadau ysgol. Dywedodd
un o gyfranogwyr y GDC fod Estyn eisiau deall sut
roedd plant yn gwneud cynnydd dros amser, drwy
siarad a dysgwyr ac edrych ar eu gwaith a thystiolaeth
ddigidol o gynnydd. Dywedodd cyfranogwr arall, ‘[yn

y gorffennol] ... byddech chi eisiau cael eich llyfrau
[ysgrifennu] gorau ar gyfer Estyn’ i ddangos tystiolaeth
o gynnydd, ond roeddent bellach yn teimlo’n hyderus i
ddangos gwaith sydd ar y gweill (PY — Cynradd / GDC).

Ary cyfan, roedd y cyfranogwyr yn cydnabod na ddylai
cynnydd dysgwyr gael ei gyfyngu i dicio blychau

a data cyrhaeddiad. Dywedodd un o gyfranogwyr

y GDC, ‘dydy plentyn ddim yn rhif mwyach’, a
dywedodd un arall fod newid wedi bod ‘o weld
disgyblion fel rhifau neu bwyntiau canrannol i'w gweld
fel pobl sy’n datblygu tuag at y pedwar diben’.

Dywedodd cyfranogwr arall ‘mae’n dathlu cynnydd
pob un ohonyn nhw oherwydd, wrth gwrs, y tu 6l i bob
ystadegyn mae wyneb, mae enw ... mae’n golygu
adnabod y dysgwyr ar lefel uwch na’r lefel academaidd
yn unig — eu hadnabod fel unigolion ... yn hytrach

na mynd ar 0l y data, y lefel, y radd’ (PY — Uwchradd

/ GDC). Roedd rhai cyfranogwyr yn dymuno 0sgoi
defnyddio’r term ‘asesu’ oherwydd gallai hynny arwain
at ganolbwyntio ar fesur a chynhyrchu data. Yn hytrach
nag asesu, roedd un grwp GDC wedi argymell y term
‘cipio cynnydd’ fel ffordd o ganolbwyntio ar ddysgu

yn hytrach na data. Dywedodd cyfranogwr o’r sector
uwchradd yn y Sgwrs Rhwydwaith Cenedlaethol:
‘Mae’n rhaid i hyn fod yn gyfannol. Mae’n rhaid i hyn
fod yn deg, ac mae’n rhaid iddo fod yn rhywbeth

lle mae pob plentyn yn teimlo ei fod yn cael ei
werthfawrogi a’i fod yn gallu cyflawni. Felly, yn fy marn
i , dyna’r peth pwysig i gael y cynnydd yn gywir.’

Cafwyd trafodaeth am ddod o hyd i iaith newydd
i drafod cynnydd gyda dysgwyr a rhieni a

rhwng athrawon mewn ysgolion a lleoliadau.
Roedd yr iaith hon yn arwydd o newid o
‘adrodd’ am gynnydd i wneud y canlynol:

®m cefnogi dealltwriaeth o gynnydd
drwy sgyrsiau & dysgwyr;

B rhoi teimlad ‘cyfannol’ o gynnydd i rieni yn
nhermau cynyddu ehangder a dyfnder dysgu;

B rhoi darlun mwy ‘naratif o gynnydd, osgoi
iaith negyddol (‘boddhaol, lle i wella’).

Yn ystod y sesiynau hwyrnos, cafwyd tystiolaeth hefyd
fod ymarferwyr yn ystyried yn ofalus ‘pa wybodaeth
sy’n adlewyrchu’r hyn rydyn ni’n ei ystyried yn
werthfawr o safbwynt cynnydd dysgwyr ar draws

y cwricwlwm 3-16’ a pha wybodaeth ystyrlon am
‘gynnydd cyfannol’ y gellid ei darparu am gynnydd i

rieni, disgyblion, a chyfranogwyr eraill y system. Roedd
teimlad cryf hefyd fod angen i ddisgyblion ymfalchio
yn eu cyflawniadau, ac y dylid annog dysgwyr i rannu
eu cynnydd gyda’u cyd-ddysgwyr, a chyda’u gofalwyr
a’u teuluoedd. Cafodd y sefyllfa ei chrynhoi fel hyn

gan un cyfranogwr: ‘Mae’r plant wrth eu bodd pan
fydd pobl yn dod i mewn i weld y pethau rydyn ni’n

eu gwneud a rhannu pethau’. (PY - Cynradd/ SRhC)

‘Mae pob un ohonon ni ar gamau
gwahanol’: gweithio tuag at ddealltwriaeth
o’r cwricwlwm a chynnydd

Awgrymodd data cyfranogwyr y GDC a’r grwpiau
Sgyrsiau Rhwydwaith Cenedlaethol fod ymarferwyr,
ysgolion a lleoliadau ar gamau gwahanol o ran eu
dealltwriaeth o’r cwricwlwm a chynnydd. Roedd
sgyrsiau’r grwpiau gwahanol yn amlygu barn debyg:

A wyddoch chi, mae pawb wedi dechrau
o fan gwahanol, maen nhw’n dal i fod ar
fannau cychwyn gwahanol nawr ac ar eu
taith.” (PY — Addysg arbennig/ GDC)

...mae llawer o leoliadau ar gam gwahanol ar eu
taith gyda’r cwricwlwm (PY — Cynradd /| GDC)

Rwy’n meddwl mai’r peth mwyaf hefyd, y
daith rydyn ni wedi bod arni, mae wedi dod
mor amlwg i ni nad yw ysgolion yng Nghymru
ar lefelau gwahanol o ran eu dealltwriaeth o
gynnydd dysgwyr. (PY — Uwchradd | GDC)

Hyd yn oed yn [ein] hysgol ... gallaf eich sicrhau
bod rhai aelodau staff sy’n ymwneud fawr ddim

a’r holl beth, wyddoch chi, ni waeth faint o waith
rydyn ni wedi’i wneud gyda nhw. Mae ganddyn
nhw ... ddealltwriaeth waelodlin o Cwricwlwm i
Gymru. Ac yna mae rhai aelodau staff ar lefel uchel
ac yn gyrru’r holl beth ... (PY — Uwchradd /| GDC)

Oherwydd rydyn ni i gyd ar deithiau gwahanol, ac
efallai fod yr ysgol drws nesaf mewn lle gwahanol
iawn i chi ... Mae'n broses ... Does neb yn dweud
beth ddylai ddigwydd. Felly, ar rai dyddiau, gall
deimlo fel petaech chi’n cymryd dau gam ymlaen,
ac yna tri cham yn él. (PY — Cynradd /| SRhC)

Dywedodd cyfranogwr arall ei fod wedi ymuno &’r GDC
er mwyn deall mwy am gynnydd ac asesu, ond daeth
i'r casgliad ‘mai’r realiti yw nad yw Cwricwlwm i Gymru
wedi cyrraedd y cam hwnnw eto, nid yn fy marn i beth
bynnag, mae’n dal i fod ar gam eithaf annelwig ar hyn
o bryd’ (PY - Cynradd /GDC). Roedd cynrychiolydd
Haen 1 ar secondiad yn y GDC yn teimlo ei bod yn
‘fraint fawr i gymryd rhan yn y broses hon ers amser
hir’ ond roedd yn ‘teimlo’n ansicr’ oherwydd ei fod

‘yn methu & mynegi’r hyn yw’r Cwricwlwm i Gymru,
gan fy mod yn dweud o hyd, wel, nid dynaywe ...".

Roedd angen gwybodaeth am ddylunio cwricwlwm
ar y cyfranogwyr, ac amser ar gyfer ymwneud

a hynny. Dywedodd aelod o’r GDC o’r sector
cynradd: ‘mae rhagdybiaeth bod pob athro ac
arweinydd erbyn hyn, am wn i, wedi cael cyfle i
ymwneud yn llawn &'r Cwricwlwm i Gymru ond
rydyn ni’'n gwybod nad yw hynny’n wir.’

Dywedodd cyfranogwr arall fod ysgolion yn dal

i ddefnyddio cynnyrch sy’n gysylltiedig a ffyrdd
blaenorol o weithio: ‘maen nhw’n dal i ddefnyddio
adnoddau fel Oxford Tree, ond gallan nhw ddim
datblygu eu gweledigaeth drwy gael gafael ar gynnyrch
o unrhyw le.” (PY — Cynradd/ CCG). At hyn, cyfeiriodd
rhai cyfranogwyr at y defnydd o ymgynghorwyr

i gefnogi dylunio cwricwlwm mewn ysgolion. Er
enghraifft, esboniodd un cyfranogwr cynradd yn y
SRhC fod ei ysgol wedi cyflogi ymgynghorwyr ac,

o ganlyniad, roedd yr ysgol wedi mabwysiadu dull
cwricwlwm yr ‘enfys’ lle’r oedd lliwiau yn cael eu
cysylltu & chynnydd. Dywedodd y cyfranogwr:

...ar 6l ystyried hyn, rwy’n meddw! bod hynny’n
colli’r pwynt o gael y 3 phwynt cynnydd yn

y [sector] cynradd. Ond rwy’n credu bod

pobl eisiau rhywbeth y gallan nhw ei rannu
yn'y MDaPh fel ein bod ni’n gallu gwneud yn
Siwr ein bod ni’n gwneud cynnydd ar draws
dosbarthiadau a grwpiau blwyddyn. Felly, yn

fy marn i, dyma mae pobl yn teimlo mae ei
angen arnyn nhw, oherwydd maen nhw eisiau
gallu ticio blychau. (PY — Cynradd | SRhC)

Cyfeiriodd dau gyfranogwr arall yn yr un SRhC at gael
cyngor ymgynghorwyr ar ddefnyddio amcanion dysgu.
Roedd y cyfranogwr cyntaf o’r farn bod ‘meddwl am
amcanion dysgu yn torri’r cynnydd i lawr yn ddarnau
haws eu trin, yn hytrach na defnyddio’r disgrifiadau
dysgu.” Ymatebodd yr ail gyfranogwr fel hyn: ‘ein
hamcanion dysgu yw’r pethau rydyn ni’n eu defnyddio i
fesur [cynnydd] ar hyn o bryd. Dyma beth rydyn ni wedi
bod yn ei addysgu yn y wers hon ... ydy’r plant wedi
deall? Beth mae angen iddyn nhw ei wneud nesaf?’

Cyfeiriodd cyfranogwyr eraill at ‘roi cynnig ar bethau’
a ‘phroses o roi cynnig ar rywbeth’ ac yna adfyfyrio a
gwerthuso. Fodd bynnag, cafodd y pryderon ynglyn
a’r dull hwn eu crynhoi gan gyfranogwr arall:

...mae pobl yn siarad am fod ar reid mewn ffair,
yn mynd i fyny ac i lawr, a gall hynny wneud

i chi deimlo’n ansicr iawn. A hefyd, rydych
chi’n gwybod bod y plant hyn ... wel, un cyfle
sydd ganddyn nhw i wneud hyn. Mae’n iawn i
dreialu a gwneud camgymeriadau, ac mae’n
iawn i gael y sgyrsiau hyn ... ond dyw hi ddim
yn deg arnyn nhw ein bod ni’n newid pethau
ar hyd y daith nes i ni gael pethau’n iawn, yn 6/
pob sén. Felly mae’r math yna o beth yn mynd
drwy eich medadwl. (PY — Cynradd / SRhC)

Roedd gan gyfranogwr cynradd yn y SGRh bryder
tebyg: ‘rydyn ni eisiau gweld cwricwla cyffrous

ar gyfer y plant, ond dydyn ni ddim eisiau dweud
‘O, bydd yno mewn 2, 3, 4, 5 mlynedd pan fydd

yr holl blant hyn wedi mynd a’'n gadael ni.’

Roedd dulliau gwahanol yn cael eu defnyddio i wireddu
cynnydd yn ymarferol. Roedd cydnabyddiaeth yn

y GDC a’r Sgyrsiau Rhwydwaith Cenedlaethol nad
oedd cynnydd yn unionlin ac y byddai cynnydd pob
dysgwr yn digwydd ar raddfeydd gwahanol ac mewn
ffyrdd unigol. Er bod rhai cyfranogwyr yn edrych ar
gynnydd mewn ffordd gyfannol, cafwyd trafodaeth
hefyd am ‘fesur’ cynnydd, ‘olrhain’ cynnydd, a
‘mapio’ cynnydd. Cyfeiriodd cyfranogwr cynradd yn

y SRhC at y ffaith bod ei glwstwr yn gweithio i grwpio
camau cynnydd gyda’i gilydd i nodi ‘edafedd aur’
mewn cynnydd ar gyfer pob MDaPh er mwyn cael
rhyw fath o gysondeb ar draws ysgolion. Dywedodd
cyfranogwr arall fod ei glwstwr yn creu mapiau
cysyniad ar gyfer MDaPh i sicrhau cysondeb ar draws
ysgolion. Cyfeiriodd cyfranogwr arall at greu mapiau
cynnydd — gan weithio gydag ymgynghorydd unwaith
yn rhagor — i fapio cysyniadau yn gamau cynnydd.
Mynegwyd y teimlad bod risg yn gysylltiedig ag
ystyried cynnydd yn y ffordd hon: ‘[mae risq] ... o
ddychwelyd i’r sefyllfa roedden ni ynddi o’r blaen, sef
disgrifiadau lefel. Waeth inni fynd yn 6l i gwricwlwm
2008 gyda disgrifiadau’ (PY — Cynradd / SRhC).

Ar draws y data, roedd yn ymddangos bod dwy
agwedd gysylltiedig yn bwysig i'r gwahanol ffyrdd

o ddeall a’r teimlad o ‘roi cynnig ar bethau’: yn

gyntaf, mae’r cwricwlwm yn agored i ddehongliad

ac yn gymhleth o ran ei ddyluniad, gan olygu bod
dealltwriaeth gyson yn anodd; yn ail, roedd lefelau’r
rhyddid i ddehongli’r cwricwlwm a chynnydd yn golygu
bod sicrhau cydlyniant o ran ymarfer yn heriol. Yn
ystod y trafodaethau datblygu ar y cyd am vy ffaith

bod y cwricwlwm newydd yn cyd-fynd yn fwyaf agos

a dull proses o ddylunio cwricwlwm, dywedodd un
cyfranogwr: ‘mae’r syniad hwn bod y Cwricwlwm i
Gymru yn gwricwlwm proses ... does dim byd i ddweud
ei fod yn gwricwlwm proses’ (PHG/ CCG). Roedd

gan gyfranogwr gwahanol o’r haen ganol yn y GDC
farn debyg: ‘... gallwch chi ddehongli’r Cwricwlwm

i Gymru fel un sy’n rhoi pwyslais ar gynnyrch neu
gynnwys os nad ydych chi’n gwybod am y broses [y
dull proses]...” Fel y dywedodd un arall o gyfranogwyr
y SRhC: ‘mae’r cyfan yn agored iawn i ddehongliad a
bydd athrawon gwahanol yn ei ddehongli’n wahanol’.

Roedd cymhlethdodau o ran deall sut gellid deall
elfennau gwahanol CiG mewn perthynas &'i gilydd.
Yn 6l un grwp yn sesiwn hwyrnos mis Tachwedd,
‘gall fod yn anodd dod o hyd i ffordd i mewn’ i
fframwaith y cwricwlwm a’r cydgysylltiad rhwng y
gwahanol elfennau. Dyma rai sylwadau eraill:

...ar draws y bwrdd, rwy’n meddwl bod llawer

0 bobl wedi drysu braidd o ran sut gall yr
Egwyddorion Cynnydd gael eu cysylitu &’r pethau
maen nhw’n eu gwneud gyda’r disgrifiadau
dysqu, a dydw i ddim yn credu bod llawer o bobl
wedi gwneud llawer gyda hyn. (PHG/ SRhC)

‘A bod yn onest, wyddoch chi, rydyn ni wedi bod
yn sgwrsio ... am gymhlethdod hyn ... rwy’n dal
i gael trafferth &’r holl haenau yn y cwricwlwm.
Ac mae’n wych, mae’n wirioneddol gyffrous, ac
mae’n gyfle i ni. Ond mae’n gymhleth iawn ... ydyn
ni’n edrych ar yr Egwyddorion Cynnydd mewn
pob MDaPh? Ydyn ni’n edrych ar Egwyddorion
Cynnydd cyffredinol? Ydyn ni’n edrych ar y
Disgrifiadau Dysgu sydd hefyd yn dangos i ni
sut mae pob disgybl yn gwneud cynnydd? Sut
mae mynd ati i gydbwyso’r holl bethau hyn — sut
mae gwneud yn siwr eich bod chi wedi’u mapio
nhw? Eich bod chi wedi rhoi sylw iddyn nhw

... yn eich cynnwys? (PY — Cynradd/ SRhC)

Fe wnaethon ni ddod ar draws brawddeg yn

y ddogfennaeth oedd yn dweud mai sgiliau
cyfannol yw’r sail i’r dibenion, felly fe wnaethon ni
siarad tipyn am hynny yn ystod dau o’n dyddiau
yn gynnar iawn [yn y broses], hynny yw, beth
mae hynny’n ei olygu? Felly, os na fyddwn ni’n
addysgu’r sgiliau cyfannol, a fydd eich plant yn
gallu gwireddu’r pedwar diben?’ (PHG/ SRhC)

Roedd ymarferwyr yn tueddu i ddweud eu bod yn
canolbwyntio ar elfennau penodol o’r cwricwlwm cyn
symud ymlaen i weithredu mewn dull mwy cyfannol.
Er enghraifft, dywedodd cyfranogwr uwchradd yn y
SRhC, ‘rydyn ni’n ceisio gwneud yn siwr ein bod ni’'n
deall Egwyddorion Cynnydd yn gyntaf .... a dydy

hi ddim yn dasg hawdd.” Dywedodd cyfranogwr
cynradd yn yr un SRhC: ‘yn y bon, dywedwyd wrthon
ni i ganolbwyntio ar ein Hegwyddorion Cynnydd ac i
beidio & chanolbwyntio ar y datganiadau o’r hyn sy’n
bwysig. Felly mewn ffordd i newid ein pwyslais yn
llwyr ... ac i ganolbwyntio’n gyfan gwbl ar ddiben.’

Cyfeiriodd y cyfranogwyr at yr heriau sy’n gysylltiedig
a sicrhau cysondeb yn y broses wireddu ar draws
ysgolion a chlystyrau. Dywedodd cyfranogwr cynradd
y SRhC fod ei glwstwr wedi cael cefnogaeth ‘wych’
gan yr awdurdod lleol, ond ei bod ‘yn eithaf diddorol

i weld y gwahanol ddulliau sy’n cael eu defnyddio
gan bob ysgol unigol o fewn ein clwstwr o ysgolion.
Mae rhai ysgolion wedi dilyn eu trywydd bach eu
hunain mewn rhyw ffordd.” Roedd hyn yn destun
pryder i’r cyfranogwr o safbwynt trosglwyddo o’r
cynradd i’r uwchradd: ‘...rydyn ni’n bwydo’r ysgol
gyfun, ac ... mae’r carfan o blant ... maen nhw wedi
cael profiad o ddull hollol wahanol o ran eu dysgu.’
Dywedodd cyfranogwr uwchradd y SRhC: ‘Mae pawb
wedi cael rhyddid i archwilio’r cwricwlwm newydd
hwn a mynd ati i ddilyn eu trywydd eu hunain.’

5.4 Thema 3: Ymdopi a newid
ac ansicrwydd

Trafododd ymarferwyr yr heriau a’r ansicrwydd ynghyd
a’r elfennau cadarnhaol wrth newid o system roeddent
yn ei hystyried a oedd wedi’i ‘dad-broffesiynoli’ i un yn
seiliedig ar ymddiriedaeth broffesiynol. Awgrymwyd
bod y system newydd yn gofyn am barodrwydd i
ddysgu a dod yn gyfforddus a pheidio & chael atebion
pendant i ddysgu a chynnydd, ond i dderbyn y bydd
gwybodaeth yn tyfu dros amser drwy brosesau
ailadroddol. Roedd y cyfranogwyr yn credu bod angen
am fwy o eglurder ar lefel y system i gefnogi’r broses
o wireddu’r cwricwlwm ac roeddent o’r farn bod dysgu
proffesiynol yn bwysig i gefnogi newid yn y system.
Ystyrid ei bod yn bwysig hefyd osgoi cynhyrchu
gormodedd o wybodaeth os yw’r ymarferwyr am
ddefnyddio’r adnoddau mae eu hangen arnynt.

Mae newid i’'w groesawu ond mae’n
anniben: ‘Mae’n rhaid i chi dderbyn y
bydd yn teimlo’n anghyfforddus’

Roedd dadansoddiad o’r data yn dangos bod
ymarferwyr yn croesawu’r newid i'r system addysg:

® Wyddoch chi, yn fy marn i, mae’n hen bryd i ni
ei gael. Mae angen i ni wneud hyn fel cenedl,
rwy’n meddwl bod angen i brofiadau mewn
ysgolion fod yn hollol wahanol ac mae’r holl
beth yn teimlo’n gyffrous iawn.” (PHG/ GDC)

B fel ymarferydd a rhiant ... rydw i wir yn gweld gwerth
hyn felly, mae wir ei angen, ac mae’n gyffrous. Yn
wir, mae’n rhodd.” (PY — Addysg arbennig | GDC)

Dywedodd un ymarerfydd cynradd yn y SRhC fod y
dull newydd yn cynrychioli ‘addysg sy’n fwy cyflawn
ac mae’n adlewyrchiad mwy cywir o’r hyn yw dysgu
mewn gwirionedd’, yn hytrach na’r safowynt cul

o gyflawniad roedd yr hen gwricwlwm yn ei hybu.
Roedd cyfranogwr arall o’r farn ei fod yn eu galluogi
i gefnogi dysgu yn llawer mwy: ‘...mae mor braf

ein bod ni’n s6n am gamau, ac nid oedran ar hyn

o bryd. Felly o ran rhoi addysg sydd wedi’i theilwra
i'r plant, mae’n wych, yn hytrach na dweud “rwyt ti
ym mlwyddyn 4, mae’n rhaid i ti allu neidio drwy’r
cylchoedd hyn i mi” (PY — Cynradd/ SRhC).

Roedd y cyfranogwyr yn cydnabod bod newid system
ar y raddfa hon yn gymhleth, ac yn cymryd amser.
Fodd bynnag, roedd teimlad cryf bod y newid yn
anniben ac yn arwain at deimlad anghyfforddus.
Dywedodd rhai ymarferwyr eu bod yn teimlo eu bod y
tu allan i’'w ‘man cyfforddus’, a’u bod yn gorfod ‘derbyn
eu bod yn teimlo’n anghyfforddus y rhan fwyaf o’r
amser’. Roedd sylwadau tebyg yn cynnwys y canlynol:

... mae’n anniben iawn ar hyn o bryd, ac fel
arweinydd ysgol mae hynny’n anodd. | ni, mae’n
golygu creu hinsawdd i gefnogi staff pan maen
nhw’n gwneud camgymeriadau — oherwydd mae
pob un ohonon ni’n mynd i wneud camgymeriadau
—ond mae’n golygu cael diwylliant yn yr ysgol

i ddweud, ‘reit, beth am fyfyrio ar y pethau

rydyn ni’n mynd i'w cadw, a’r pethau rydyn ni’n
mynd i gael gwared arnyn nhw a dechrau o’r
newydd gyda nhw’ (PY — Cynradd/ SRhC).

Mae hynny’n faen tramgwydd i lawer o bobl mewn
ysgolion, yn fy marn i, oherwydd maen nhw eisiau
... ‘dangoswch un da i mi’, sut fath o beth fydd
hynny? Oherwydd dyna beth rydyn ni wedi’i gael.
Ac mae hynny’n gofyn am gam mewn ffydd mewn
rhai achosion, i feddwl, wel, does dim byd y gallwn
ni ei ddangos i chi — does dim byd cyffyrddadwy o
reidrwydd ... mae’n rhaid i chi newid eich ffordd o
feddwl. Ac mae hynny’n teimlo braidd fel cerdded
ar wifren uchel mewn rhai achosion’ (PHG/ GDC).

5. Deall gwireddu’r cwricwlwm: datblygu dealltwriaeth ymarferol o gynnydd

29



Cynnwys

Weithiau, gan fod newid yn anniben ac yn
anghyfforddus, rwy’n meddwl ein bod ni’n
anghofio’r ffaith bod hyn yn rhodd, ac rwy’n
credu ein bod ni’n broffesiwn sy’n brin o
amser yn dydyn ni? Felly, ie, mae’n gallu bod
yn anodd. (PY — Addysg arbennig | GDC).

Yn ystod un sgwrs yn y GDC, dywedodd yr ymarferwyr
fod rhoi syniadau newydd ar waith yn gofyn am

amser, meddwl, a ‘dewrder’. Fodd bynnag, cyfeiriodd
un cyfranogwr yn un o’r SRhC nad yw ymatebion
proffesiynol i newid yr un peth bob amser: ‘Yn fy
mhrofiad i, mae rhai athrawon ... yn croesawu hyn

yn llwyr ac wrth eu bodd, ac roedd eraill yn teimlo

bod [y newid] yn anodd iawn ... cael y rhyddid a’r
hyblygrwydd, a ... dod &’r cwricwlwm yn fyw.’

Trafododd y cyfranogwyr yr heriau wrth symud o un
system wahanol i un arall hefyd. Yn 6l un cyfranogwr,
roedd ei ffordd o feddwl am gynnydd wedi cael ei
‘gwreiddio’ yn y system flaenorol o ‘gynnydd unionlin,
cyrhaeddiad, asesu, deilliant’ a bod y ffordd hon o
feddwl wedi ei herio i ystyried y pethau roedd yn dal
gafael arnynt a’r hyn roedd arno angen symud oddi
wrthynt (PY — Cynradd / GDC). Dywedodd cyfranogwr
arall: 'Y peth mwyaf heriol i'm tim yw nad ydyn ni’'n ticio
blychau ... Yr ofn yw, dydyn ni ddim eisiau i’'n safonau
ostwng oherwydd nad ydyn ni’n ticio blychau.” (PY -
Cynradd/ SRhC). Roedd cael amser a lle i feddwl yn
faterion a gafodd eu codi’n gyson fel ffactorau a oedd
yn hanfodol er mwyn gwneud synnwyr o gymhlethdod
newid. Yn ystod sesiwn hwyrnos mis Hydref,
dywedodd un grwp ei bod yn bwysig ‘arafu pethau’

a rhannu gwybodaeth er mwyn ystyried yr hyn oedd
yn gweithio’n dda ac i feddwl yn feirniadol am hyn.

Trafododd cyfranogwyr yn sesiwn hwyrnos y GDC
yr heriau o ddod o hyd i amser a ‘lle i feddwl’
(headspace) yn enwedig wrth roi’r cwricwlwm ar

waith. Cefnogwyd capasiti’r ymarferwyr i newid drwy
roi amser i feddwl a gwneud synnwyr o’r cwricwlwm:
‘treulio amser yn edrych o ddifrif ar hynny, siarad
amdano, mae hynny’n bwysig iawn yn fy marn i.’

(PY — Cynradd/ GDC). Dywedodd cyfranogwr arall:
‘yr hyn rydyn ni’n ei weld yn fewnol wedyn, yn achos
unrhyw beth lle mae angen newid meddylfryd, yw
bod angen i ni fuddsoddi llawer 0 amser mewn pobl,
yn syml iawn, er mwyn siarad’ (PY — Uwchradd/
GDC). Fodd bynnag, fel y dywedodd un cyfranogwr
cynradd yn y GDC, nid amser yn unig oedd ei angen
ond ‘lle seicolegol’, ac ‘nid mater bach’ yw creu’r lle
hwnnw. Dywedodd: ‘os ydych chi eisiau ymwneud &’r
broses o ddylunio cwricwlwm ... mae llawer iawn o
ddeunydd ar gael i'ch cefnogi, ond ... dydy llawer o
ysgolion ddim yn ymwneud & hyn a dydyn nhw ddim
eisiau gwneud hynny gan fod eu hamser mor brin.’

Pwysigrwydd eglurder y system
a dysgu proffesiynol

Trafodwyd pwysigrwydd negeseuon clir a rheoli
systemau i gefnogi newid y cwricwlwm a chydnabod
pwysigrwydd dysgu proffesiynol i wireddu’r
cwricwlwm. Ar y cyfan, roedd ymarferwyr y GDC

yn ystyried bod ‘dealltwriaeth glir yn hanfodol

i wireddu’r CiG, ond roedd cydnabyddiaeth

bod pandemig COVID-19 wedi arafu cynnydd o
safbwynt cael lle ac amser i feddwl am gynnydd.

Yn ystod un sesiwn hwyrnos, cyfeiriodd cyfranogwyr
y GDC at yr angen am fwy o eglurder o ran canllawiau
‘ar bob lefel o’r system’ i leihau ‘gorgyffwrdd’ a
‘gwrth-ddweud’. Roedd un cyfranogwr o’r farn

bod ‘angen amserlen arnon ni bron iawn fel bod
pawb yn gweithio gyda’i gilydd am y chwe mis

cyntaf ar gynnydd ... fel bod pawb yn siarad

am yr un peth’. Dywedodd cyfranogwr arall:

Dylai fod llawer mwy o waith wedi cael ei wneud
ar y lefel hon cyn i’r cwricwlwm gael ei lansio.
Wyddoch chi, mae pawb yn gweithio arno nawr
— rydyn ni’n gwneud yr un peth yn yr un clystyrau.
Wyddoch chi, rydyn ni wedi treulio cymaint o
ddyddiau HMS, a chymaint o sesiynau hwyrnos,
yn gwneud wel ... yr un peth & phob ysgol arall.
Wel, does bosib y byddai wedi bod yn well i
gael pawb sy’n gweithio gyda’i gilydd i ddod
ynghyd cyn y lansiad, i wneud y gwaith yma i

roi rhywfaint o ... fframwaith i ni y gallen ni fod
wedi’i ddefnyddio er mwyn dechrau ar y daith yn
llawer, llawer cyflymach ... Rwy’n gwybod bod y
pandemig wedi drysu popeth ... ond wyddoch
chi, rwy’n meddwl y gallai mwy o waith fod wedi
cael ei wneud yn gynt. (PY — Cynradd/ SRhC)

Yn ystod SRhC, dywedodd cyfranogwr uwchradd

mai un o ‘rwystredigaethau’ y ‘tair blynedd diwethaf a
mwy’ yr oeddent wedi bod yn gweithio ar y cwricwlwm
newydd oedd y ffaith bod newidiadau’n cael eu
cyflwyno ‘fesul dipyn’: ‘dyma’r newid newydd, dyma
syniad newydd, dyma beth yw cynnydd nawr.” Roedd
hyn yn golygu bod yr ysgol a’r clwstwr wedi gorfod
‘ailedrych yn barhaus’ ar eu dulliau: ‘mae bron fel falle
y dylsen ni fod wedi cael y math yma o sgwrs amser
maith yn 6l, ynglyn & phawb yn gweithio ar yr un syniad
o’r hyn oedd y cwricwlwm?’ (PY — Uwchradd/ SRhC).

Roedd cyfranogwyr yn croesawu’r ffaith bod
mwy o ymddiriedaeth yn y proffesiwn, ond roedd
angen cydbwyso hyn & negeseuon mwy eglur
yn y system. Dywedodd un cyfranogwr:

Rydych chi’n gwybod ei fod yn gyfle gwych, ond
rwy’n meddwl pan fyddwn ni’n cael y sgyrsiau
unigol hyn yn ein hysgolion, yn ein clystyrau

... Rwy’n meddwl y dylse hynny gynnwys mwy
o strwythur ... Rwy’n deall yn iawn fod angen

i bob ysgol ddylunio ei chwricwlwm ei hun,
ond rwy’n meddwl! bod angen rhywbeth ... er
mwyn rhoi ychydig o strwythur i ni weithio ar
ein cwricwlwm ... A’r neges sy’n dod yn 6/ o
hyd yw ewch ati i ddatblygu ar y cyd yn eich
clystyrau. Ond bob ysgol — wel, faint sydd yna?
Tua 2,000 o ysgolion yng Nghymru? ... Rwy’'n
meddwl mai fy mhryder yw fy mod i’n gallu
gweld y peth yn gwegian, a wyddoch chi, mae
pethau’n mynd i dorri. (PY — Cynradd/ SRhC)

Dywedodd un ymarferydd cynradd yn y GDC nad
oedd yn credu bod ‘arweinyddiaeth y system’ yn ei lle
‘i gyflawni Cwricwlwm i Gymru ... mae’n ymddangos
mai’r ateb yw rhowch bopeth ar Hwb’ (GDC). Yn 0l
cyfranogwr uwchradd, ‘yn y bdn, mae’n ymwneud
a’r negeseuon sy’n cael eu rhoi uwch ein pennau ar
lefel genedlaethol.” Roedd ei dim arweinyddiaeth yn
pryderu ‘nes bod y [negeseuon] yn cyrraedd, rydyn
ni bob amser yn mynd i gael sefylifa lle mae gan
bawb safbwyntiau gwahanol a meddylfryd gwahanol
am Cwricwlwm i Gymru’ (PY — Uwchradd / GDC).

Roedd y data hefyd yn awgrymu bod angen rhagor
o eglurder ynghylch sut roedd y system atebolrwydd
yn newid a disgwyliadau rhanddeiliaid ynghylch
cynnydd. Dywedodd cyfranogwr haen ganol y GDC
fod her wrth symud ‘o’r system atebol honno ... i
system hollol wahanol heb lawer o bethau yn eu

lle, a bod yn onest, ... Rydyn ni wedi gorfod creu
llawer o’n ffyrdd a’n dulliau ein hunain o ran sut
rydyn ni’n gwneud cynnydd ...". Roedd ymarferwyr
yn cydnabod bod y system atebolrwydd yn newid,
ond cyfeiriodd rhai at yr ansicrwydd ynghylch sut i
ddangos tystiolaeth o gynnydd. Roedd ymarferwyr yn

gweithio i ddod o hyd i ddulliau ansoddol o asesu a
chyfathrebu cynnydd dysgwyr, ond, fel y dywedodd

un cyfranogwr y GDC, gallai fod yn anodd gwybod
beth fyddai’'n darparu ‘gwybodaeth gyfoethog i'w
defnyddio fel tystiolaeth.” Roedd un is-grwp GDC

am wybod a fyddai gan rai mathau o dystiolaeth

fwy o bwysau nag eraill a gwnaethant drafod eu
hansicrwydd ynglyn &'r hyn y gallai rhanddeiliaid
allanol ofyn amdano fel tystiolaeth o gynnydd dysgwyr.

O ran newid y system, roedd cydnabyddiaeth o

rol dysgu proffesiynol i gefnogi’r dasg o wireddu’r
cwricwlwm. Cyfeiriodd un cyfranogwr haen ganol y
GDC at bwysigrwydd dysgu proffesiynol i rannu a
datblygu gwybodaeth ac arbenigedd drwy ddeialog.
Dywedwyd bod dysgu proffesiynol yn fforwm pwysig
lle gall gweithwyr proffesiynol ar draws ysgolion a
chlystyrau ddod ynghyd fel bod deialog yn ymestyn ‘y
tu hwnt i’'n rhanbarth, y tu hwnt i’'n clwstwr.” Cyfeiriodd
un cyfranogwr cynradd y SRhC at y ffaith bod ymholi
proffesiynol wedi bod yn ffordd bwerus o gefnogi eu
ffyrdd o feddwl. Cyfeiriodd cyfranogwr arall at y ffaith
bod ei ysgol wedi ‘annog pawb i gymryd rhan mewn
ymchwil gweithredol [ac] wedi darparu amser a lle ar
gyfer hynny. Felly os oes ganddyn nhw gwestiynau
neu bryderon, maen nhw wedi cael amser i ddarllen,
ac edrych i mewn i hynny i ... weld y dulliau gorau.’
Dywedodd un cyfranogwr y GDC sy’n gweithio mewn
ysgol arbennig: ‘Felly, ar brynhawn Llun rydyn ni
wedi cael sesiynau datblygu athrawon bob prynhawn
yn ystod tymor y gwanwyn ... mae hynny wedi bod
yn gyfle gwerthfawr iawn i ni gael y sgyrsiau hyn

a chael amser i feddwl mewn gwirionedd.” Roedd
cael yr hawl i ddysgu proffesiynol yn bwysig, ond
gallai fod yn anodd dod o hyd i'r amser i ddysgu,

neu roedd cyfleoedd dysgu yn digwydd y tu allan i
oriau’r ysgol gan olygu ei bod yn anodd cymryd rhan.
Nid oedd sesiynau hwyrnos yn cael eu hystyried yn
ddefnyddiol o gwbl: ‘Dylai sesiynau hwyrnos ddim
cael eu cynnal ... Mae athrawon yn mynd i’r ysgol

erbyn 8:00 o’r gloch, wyddoch chi, yn gweithio o 8
tan hanner awr wedi pedwar neu bump neu beth
bynnag. A wyddoch chi, gyda llaw, arhoswch am
ddwy awr, bydd yn fuddiol i chi’ (PHG/ GDC).

Osgoi gormodedd o wybodaeth

Cyfeiriodd cyfranogwyr y GDC a’r SRhC at ormodedd
o wybodaeth hefyd fel ffactor sy’n creu heriau yn
ystod y broses wireddu. Soniwyd am ansawdd

ac amrywiaeth y deunyddiau a’r adnoddau sydd

ar gael ond dywedwyd bod dod o hyd iddynt a’u
defnyddio yn llafurus ac yn cymryd amser. Yn Ol
sawl cyfranogwr, roedd gwybodaeth ddefnyddiol ar
Hwb ond roedd cymaint o ganllawiau ar gael roedd
yn anodd ymdopi & nhw ac roedd ansawdd rhai o’r
adnoddau yn amrywio. Dywedodd un cyfranogwr
cynradd y SRhC fod ceisio dod o hyd i wybodaeth
berthnasol a defnyddiol ar Hwb fel ‘mynd i lawr

twll cwningen’. Dywedodd cyfranogwr arall:

mae stwif da iawn yn cael ei gynhyrchu gan
Lywodraeth Cymru ar Hwb [ond] mae llawer
iawn ohono. Dydy e ddim bob amser yn hawdd
dod o hyd iddo ac mae athrawon yn bobl
brysur beth bynnag, felly mae gofyn iddyn nhw,
yn eu hamser eu hun o bosibl, neu yn ystod
awr ginio neu hyd yn oed mewn cyfarfod staff
neu HMS, i gael yr egni a’r awydd i fynd yna

a dod o hyd i’r dogfennau hyn, rwy’n meddwl!
bod hynny’n gofyn gormod. (PHG/ GDC)

Roedd cyfranogwyr yn cydnabod yr angen

i ddefnyddio a deall elfennau ‘sylfaenol’ y
canllawiau fel y cod cynnydd, a bod agweddau
ar yr adnodd cenedlaethol yn ddefnyddiol o
safbwynt meddwl am werthuso a gwella.

Fodd bynnag, roedd yn cael ei gydnabod hefyd y
gallai canllawiau newid a datblygu, ac felly byddai’n
ddefnyddiol petai modd cyfeirio pobl mewn ffordd
fwy clir at yr elfennau allweddol. Oherwydd ‘swmp
yr adnoddau’ (PHG/ GDC) roedd yn anodd ‘ymdopi
a llawer o’r dogfennau canllaw’ (PY — Cynradd

/ GDC) ac roedd yn anodd gweld beth fyddai’'n
fwyaf defnyddiol. Cyfeiriodd un is-griwp GDC, a
oedd yn gweithio i esbonio rél disgyblaethau yn y
cwricwlwm at sut gellid helpu i wella dealltwriaeth:

...'wy’n meddwl mai meddwl! a dysgu sydd ei
angen mewn gwirionedd, yn hytrach na rhoi mwy
o stwff i mewn oherwydd rydych chi’n cydbwyso
hynna & phroffesiwn sy’n dweud wrthoch chi, plis
peidiwch & rhoi rhagor i mi. Mae’n anodd gwybod
beth gellid ei wneud i helpu i osgoi achosi rhagor
o broblemau mawr mewn gwirionedd. (PHG/ GDC)

Ary cyfan, y teimlad oedd bod ‘deunydd da iawn’

yn mynd ar goll yng nghanol y swmp o adnoddau
sydd ar gael ar Hwb, ond hefyd roedd yn anodd

i ymarferwyr prysur gael yr amser i edrych drwy’r
adnoddau a’r wybodaeth. Gallai fod yn anodd gwybod
hefyd beth fyddai’n fwyaf defnyddiol ‘gan ein bod

ni i gyd ar daith wahanol’ (PY — Cynradd / SRhC).

5.5 Deall gwireddu’r cwricwlwm:
ateb y cwestiynau ymchwil

Ar draws y tair thema a ddaeth i'r amlwg wrth
ddadansoddi’r data, roedd tystiolaeth bod

newid diwylliannol sylweddol ar droed: newid

o system sy’n seiliedig ar berfformiad i un sy’n
seiliedig ar ymddiriedaeth broffesiynol. Mae’r
canfyddiadau thematig yn awgrymu bod ymarferwyr
yn gweithio’n galed, dros amser, i greu newid
ystyrlon, yn datblygu teimlad mwy cymhleth o
gynnydd dysgwyr ac yn ymateb i’r heriau y gall
newid addysgol ar raddfa fawr eu cynnig.

Beth sy’n cefnogi’r broses o ddatblygu
dealltwriaeth a gwybodaeth gyffredin o
gynnydd dysgu wrth wireddu cwricwlwm?

Mae sgyrsiau proffesiynol ar draws ysgolion, clystyrau
a’r system yn cefnogi rhannu arbenigedd a’r gallu i
weld mentrau cwricwlwm lleol drwy lygaid gwahanol,
yn ogystal & rhannu syniadau a herio meddwl. Mae
osgoi gormodedd o wybodaeth yn bwysig pan mae
angen i weithwyr proffesiynol prysur ymwneud &
fframwaith cwricwlwm a dogfennaeth ategol. Dylai
mwy o eglurder ynglyn & chynnydd ar draws y system
leihau gorgyffwrdd a gwrth-ddweud yn y negeseuon
a’r canllawiau, ac arwain at wella’r cydbwysedd
rhwng cwricwlwm o’r brig i lawr ac o’r gwaelod i fyny
wrth wireddu’r cwricwlwm. Mae dogfennaeth am y
cwricwlwm yn gymhleth o ran cysylltu’r gwahanol
elfennau &’i gilydd i greu dull cyfannol: mae’n
ymddangos bod dehongli’r CiG yn arwain at roi'r lle
blaenllaw i gynnydd yn hytrach na dealltwriaeth fwy
cyfannol o gynnydd drwy’r cwricwlwm, addysgeg ac
asesu. Mae eglurder yn bwysig ar gyfer atebolrwydd
hefyd: mae ymarferwyr yn tynnu sylw at ansicrwydd
ynghylch pa fath o gyfathrebu ynglyn & chynnydd
fydd yn dderbyniol i randdeiliaid. Mae hyn yn arwain
at ‘olrhain’ cynnydd, gan gynnwys torri’r camau
cynnydd yn elfennau llai y gellir eu holrhain, a gallai
hyn o bosibl arwain at ddychwelyd i’r aferion ‘ticio
blychau’ mae ymarferwyr yn ceisio eu hosgoi.

| ba raddau mae’r wybodaeth yn gydlynol ar
draws rhannau gwahanol o’r system addysg?

Mae gweithwyr proffesiynol yn y system yn gweithio i
greu cydlyniant ar draws ysgolion a chlystyrau. Mae
teimlad cyffredin yn system y cwricwlwm newydd
bod angen ffyrdd newydd o feddwl am ddysgu a
chynnydd dysgwyr, a’r angen i ailfeddwl am ffyrdd o
drafod cynnydd gyda dysgwyr, rhieni a rhanddeiliaid.
Fodd bynnag, mae amrywiadau yn y dehongliadau

a’r ddealltwriaeth o fframwaith y cwricwlwm a’r
canllawiau yn amlwg, ac nid oedd yn ymddangos
bod gwybodaeth am ddulliau o ddylunio cwricwlwm
yn ymddangos yn y data. Roedd pwyslais ar ‘roi
cynnig’ ar ddulliau o lunio cwricwlwm, dysgu ac
addysgu, a’u gwerthuso, heb roi rhesymeg glir i
esbonio pam roedd y dulliau hyn yn cyd-fynd &'’r
CiG. Roedd rhai cyfranogwyr yn ymwybodol nad yw
mewnbynnau allanol yn ymddangos yn gyson &’r
system newydd. Mae’n ymddangos bod yr amrywiadau
o ran dehongliad ac ymarfer o ganlyniad i ddwy
elfen: yn gyntaf, mae’r cwricwlwm yn gymhleth ac yn
agored i ddehongliad sy’n golygu bod dealltwriaeth
gyson yn anodd; yn ail, mae’r lefelau uchel iawn o
ryddid i ddehongli’r cwricwlwm a chynnydd yn lleol
yn golygu bod cydlyniant o ran arferion yn heriol ar
draws ysgolion, clystyrau a’r system ehangach.

Sut gall partneriaid addysg dderbyn cymorth
i ddatblygu sylfaen wybodaeth i gefnogi
dealltwriaeth barhaus o gynnydd y dysgwr?

Gall cyfleoedd dysgu proffesiynol ac ymholi ymarferwyr
fod o gymorth i ddatblygu gwybodaeth berthnasol
ymarferwyr. Mae cael amser i feddwl yn ddwfn yn
bwysig: er bod dyddiau hyfforddiant mewn swydd yn
bwysig, nid ydynt yn cynnig dyfnder digonol ar gyfer y
dyfnder meddwl neu’r ‘lle seicolegol’ angenrheidiol i
ddatblygu gwybodaeth am lunio cwricwlwm a
chynnydd dysgwyr. Nodwyd y gallai meddwl yn
arafach, adfyfyrio gyda chyd-weithwyr, ac archwilio
gwaith ymchwil sy’n fwy agos at arferion drwy ymholi,
oll gefnogi’r broses o ddatblygu gwybodaeth. Mae’'n
anodd cymryd rhan mewn sesiynau hwyrnos ar
ddiwedd diwrnod ysgol hir, ac efallai y byddai’n well eu
hosgoi. Byddai rhagor o eglurder yn nogfennaeth y
cwricwlwm a’r canllawiau hefyd o gymorth i gefnogi
sylfaen wybodaeth fwy cydlynol a chydlynus.

Crynodeb o’r canfyddiadau

B Roedd y cyfranogwyr yn cydnabod bod y CiG
yn ffordd newydd o feddwl ac roedd cytundeb
cyffredinol na ddylai cynnydd gael ei droi yn
ymarfer ‘ticio blychau’ a data cyrhaeddiad.
Datblygwyd amrywiaeth o ddulliau yn
ymarferol; roedd rhai cyfranogwyr yn edrych
ar gynnydd mewn ffordd fwy cyfannol, ond
roedd cyfranogwyr eraill yn trafod ‘mesur’,
‘olrhain’ a ‘mapio’ cynnydd, ac roedd eraill
yn gweld hyn yn anghydnaws &'’r CiG.

B Gellid cefnogi datblygu dealltwriaeth gyffredin
0 gynnydd mewn dysgu drwy gynnal
sgyrsiau proffesyniol a herio syniadau sy’n
bodoli o fewn a rhwng ysgolion ac ar draws
y system ehangach, gan arwain at ffyrdd
newydd o feddwl ac arferion newydd.

B Roedd cyfranogwyr yn credu bod dogfennaeth
bresennol CiG a deunyddiau ategol ar Hwb
yn niferus, yn gymhleth ac, mewn mannau, yn
anneglur, a bod hyn yn ei gwneud yn heriol i
ymarferwyr wireddu CiG mewn ffordd gydlynol
ar draws y system. Gall hyn arwain at arferion

ansicr o ran atebolrwydd yn cael eu bodloni.

B Rhaid i negeseuon a chanllawiau am CiG fod
yn effeithlon, yn glir ac yn gydlynol i hwyluso’r

cwricwlwm o’r brig i lawr ac o’r gwaelod i fyny.

B Yn ogystal & hyn, mae angen darparu
cyfleoedd dysgu proffesiynol digonol, sy’n
cyd-fynd & dull cydlynol, er mwyn rhoi digon
o0 amser i adfyfyrio a datblygu gwybodaeth,
a rhoi chyfle i ymarferwyr ymholi.

nad ydynt yn ddefnyddiol i sicrhau bod gofynion

cydbwysedd angenrheidiol rhwng dull o wireddu’r

6. Archwilio arferion ysgolion

6.1 Diben a dull

Ers cyhoeddi’r CiG, mae athrawon (yn enwedig

y rhai sy’n cymryd rhan yn y Prosiect Ymholi
Proffesiynol Cenedlaethol a’r Rhwydweithiau Dysgu
Proffesiynol) wedi bod yn rhannu eu hymdrechion

i wireddu’r cwricwlwm newydd. Er mwyn ategu
elfennau eraill o waith Cam 2, dadansoddwyd
astudiaethau achos i ddeall sut roedd ysgolion
sy’n cymryd rhan yn y mentrau hyn yn mynd ati

i ddatblygu ar y cyd ddealltwriaeth o gynnydd
dysgu. Roedd y pwyslais ar archwilio sut mae
dulliau gwahanol yn ystyried cyd-destunau lleol

a pha fewnwelediadau mae’r astudiaethau achos
hyn yn eu cynnig fel sylfaen ar gyfer nod ehangach
adeiladu capasiti ar draws y system addysg.

Dewiswyd cynnal dadansoddiad ansoddol o
gynnwys yr astudiaethau achos. Fel y nododd
Graneheim a Lundman (2004), gall dadansoddiad
ansoddol arwain at archwiliad disgrifiadol a
dehongliadol o ddata. Mae’r astudiaeth achos hon yn
ddadansoddiad disgrifiadol a gyflwynir yn thematig.

Mae’r set data yn cynnwys 44 astudiaeth achos a
rannwyd gan ysgolion cynradd ac uwchradd ledled
Cymru, ac mae’n cynnwys cyfryngau amrywiol fel
testunau, fideos, cyfweliadau a sleidiau Pwerbwynt.
Gwnaethom ddefnyddio codio anwythol gan lunio
pedair thema ddisgrifiadol. Ar gyfer pob thema

a amlinellir isod, mae enghreifftiau o arferion

sy’n gysylltiedig &’r thema wedi’u darparu o’r
astudiaethau achos dienw i ddangos y themau.

6.2 Thema 1: Ailddychmygu
rél ymarferwyr

Mae’r thema gyntaf yn ymwneud ag ailddychmygu

rol aelodau staff mewn ysgolion i gefnogi’r broses o
weithredu CiG yn fwy effeithiol. Yn hytrach na dibynnu
ar dimau arweinyddiaeth, mae llawer o ysgolion wedi
bod yn awyddus i rannu’r cyfrifoldeb dros wella’r ysgol
ymhlith yr holl staff. Mae un lleoliad cynradd wedi
canolbwyntio ar hyn yn benodol, gan gyflwyno dull
mwy hyblyg o gynllunio er mwyn rhoi’r amser roedd

ei angen ar staff i ddatblygu’r gallu i ysgwyddo mwy o
gyfrifoldeb dros yr ysgol gyfan. Yn 0l y staff, roedd y
dull hwn wedi bod o gymorth i sicrhau cysondeb yn yr
addysgu ar draws yr ysgol. Yn bwysicach fyth o bosibl,
y teimlad oedd bod y disgyblion wedi dod i ystyried y
staff fel pobl sy’n poeni am eu haddysg. Ystyrid bod y
berthynas rhwng aelodau staff wedi gwella hefyd, ac
roedd hyn yn ei dro wedi arwain at gefnogaeth cyd-
weithwyr ar gyfer datblygiad proffesiynol. Roedd darlun
tebyg i'w weld mewn ysgol gynradd arall lle’r oedd
arsylwi ystyrlon ar wersi cymheiriaid a thrafodaethau
dilynol ymhlith y staff wedi hwyluso cysondeb.

Mae rolau staff yn datblygu mewn ffordd arall
hefyd, a hynny drwy sefydlu grwpiau ymarfer yn
seiliedig ar ymchwil. Mewn un ysgol uwchradd, er
enghraifft, cafodd pob athro ei ddynodi i grwp o dri
o ymarferwyr a fu’n cydweithio i ddatblygu cynllun
gwella syml un dudalen, a sefydlwyd yn unol &
model newid penodol. Y prif nod oedd gwneud
datblygiad yn broses fwy personol i bob ymarferydd.
I’r perwyl hyn, penderfynodd y staff ddechrau
defnyddio’r term ‘Dysgu Proffesiynol Parhaus’ yn
hytrach na ‘Datblygiad Proffesiynol Parhaus’.

Roedd un ysgol gynradd yn awyddus i annog
ymchwil mewn grwpiau, ac aeth ati i ddatblygu
‘Podiau’ o ymarferwyr a oedd yn addysgu camau
tebyg. Gwnaethant awgrymu bod y math hwn o
gynnydd a chefnogaeth a oedd yn caniatau deialog
benodol ar bob cam yn galluogi staff i fireinio dysgu
ac addysgu yn benodol i anghenion y cam hwnnw.

Sefydlodd ysgol gynradd arall grwpiau dysgu ar sail
ymholiad gyda’r nod o annog ymchwil gweithredol.
Cafodd pob un o’r grwpiau hyn gymorth i nodi
meysydd ymchwil cyn mynd allan o’r ysgol i archwilio
arferion newydd. Fel yr esboniodd y staff uwch,
roedd y fenter wedi hybu pwyslais ar y broses
ddysgu yn hytrach na phwyslais ar y canlyniadau.

6.3 Thema 2: Datblygu dulliau
mewn cyd-destunau penodol
ar gyfer addysgu a dysgu

Mae’r ail thema yn ymwneud & datblygu dulliau
mewn cyd-destunau penodol ar gyfer addysgu a
dysgu a luniwyd gan ysgolion er mwyn gwireddu
CiG. Er enghraifft, mewn un ysgol roedd y staff yn
teimlo eu bod yn glynu’n rhy gaeth at yr arfer o
gynnal trosolwg bob hanner tymor a bod hyn yn
gwrthdaro a gwerthoedd cwricwlwm a arweinir gan
ddibenion. Yn 6l y pennaeth ‘ar ei orau ... roedden
ni’n ceisio rhoi’r pedwar diben newydd ar waith
gan ddefnyddio hen arferion’. Mewn ymateb i hyn
aeth yr ysgol ati i lunio rhestr ‘50 peth’ — rhestr o
50 o brofiadau y dylai’r plant eu cael yn ystod eu
hamser yn yr ysgol. Er mwyn sicrhau dysgu dilys, a
oedd yn berthnasol i gyd-destunau, cafodd y plant
gyfle i gymryd rhan yn y broses o greu’r rhestr.

Yn yr un modd, er mwyn osgoi cwricwlwm wedi’i
gynllunio am yn 6l o’r arholiadau TGAU, datblygodd
un ysgol uwchradd ei model cwricwlwm ei hun

ar sail tri chwestiwn: Beth ddylem ni ei addysgu?
Pam ddylem ni ei addysgu? Beth yw’r ffordd orau o
ddysgu hyn, a pha bryd fyddai orau? Fel dywedodd
yr ysgol; ‘Os nad ydyn ni’'n gwybod pam mae testun,
gwers neu uned yn cael ei dysgu yna a oes diben
gwneud hynny? Mae gwybod pam yn arwain wedyn
at y beth a’r sut.’ Roedd yr ysgol hon hefyd yn teimlo
bod gan arweinwyr pwnc rél ganolog i'w chwarae
wrth ddylunio cwricwlwm. Roeddent wedi ymuno

&'i gilydd i ffurfio grwpiau cwricwlwm yn dibynnu ar
gaffaeliad gwybodaeth nodweddiadol mewn pwnc neu
ddisgyblaeth. Yn sgil hyn, dywedodd yr ysgol fod gan
y staff mwy o arbenigedd am ddylunio cwricwlwm.
Roeddent hefyd wedi defnyddio ‘cyfeillion beirniadol’
a fu’n gweithio gyda’r arweinydd pwnc, ac yn gofyn
cwestiynau treiddgar am y cwricwlwm ar bob cam
yn y broses o’i ddylunio, ei weithredu a’i werthuso.
Roedd hyn wedi sicrhau bod y cwricwlwm yn cael

ei drafod, ei werthuso a’i ddiwygio yn 6l yr angen.

Roedd ysgol uwchradd arall wedi sylwi ar broblemau
ymarferol a oedd yn gwrthdaro & gweledigaeth CiG.
Nid oedd gan y dysgwyr yr annibyniaeth i drosglwyddo
sgiliau rhwng cyd-destunau, felly aeth yr ysgol ati i greu
ffordd newydd o addysgu a rhaglen newydd gyda’r
nod o atgyfnerthu dysgu gydol oes. Yn y rhaglen hon,
byddai dysgwyr yn astudio pob un o’r chwe MDaPh
bob hanner tymor ar ffurf carwsél o chwe gwers

bob pythefnos. Byddent yn cael eu haddysgu gan
arbenigwyr pwnc o bob un o’r chwe MDaPh mewn
dosbarthiadau gallu cymysg, yn hytrach na setiau
academaidd. Wrth fyfyrio ar y drefn hon, dywedodd

y staff eu bod yn datblygu dysgwyr a oedd yn fwy
gweithgar ac yn ymddiddori yn y gwaith, ac roedd staff
hefyd yn datblygu eu gallu i addasu a rhoi arferion

addysgegol newydd ar waith yn eu hystafelloedd
dosbarth a oedd yn cyd-fynd yn fwy agos a CiG.

Roedd ysgolion eraill wedi dibynnu ar gefnogaeth
allanol i greu dulliau addysgu a dysgu. Roedd un ysgol
gynradd wedi cymhwyso gwybodaeth ymchwil at ei
model addysgegol ar 6l cymryd rhan mewn prosiectau
ymchwil gweithredol ar asesu ffurfiannol gan ddilyn
model allanol. Yn ogystal & hyn, yn 2019, roedd

holl staff addysgu’r ysgol wedi cymryd rhan mewn
hyfforddiant yn seiliedig ar ddrama benodol a oedd
wedi golygu creu byd ffuglennol lle’r oedd dysgwyr

yn esgus bod yn arbenigwyr mewn maes penodol.

Yn dilyn treial llwyddiannus, datblygodd yr ysgol hon
system o grwpiau traws-ddosbarth gan ddefnyddio’r
testun eang ‘y byd mawr’. Rhoddwyd cyd-destun
bywyd ‘go iawn’ i'r dysgwyr, sef helpu amgueddfa

leol a oedd mewn trafferthion, ac yna aethant ati

i nodi meysydd o ddiddordeb personol iddynt yn
gysylltiedig & hyn cyn symud ymlaen i weithio mewn
‘grwpiau arbenigol’ i ymchwilio i'w maes penodol.

Roedd tim arweinyddiaeth ysgol gynradd arall
wedi cymryd rhan mewn prosiect cydweithredol
yn canolbwyntio ar ddatblygu dyheadau

dysgwyr a’'u gwneud yn fwy dilys. Ar sail hyn,
datblygodd yr ysgol ddyddiau sgiliau a gyrfacedd
i ehangu profiadau’r dysgwyr i gyd-destunau
penodol y byd gwaith o’'u hamgylch.

6.4 Thema 3: Pwysigrwydd
gwerthoedd a llais y dysgwr

Mae’r drydedd thema yn ymwneud a thimau
arweinyddiaeth yn datblygu dulliau cynllunio ar
gyfer yr ysgol gyfan sy’n seiliedig ar y gwerthoedd a
ystyrir yn fwyaf perthnasol i anghenion eu dysgwyr.
Penderfynodd un ysgol gynradd, y mae angen

cymorth dysgu ychwanegol ar dros 50% o’r garfan,
y dylai lles fod yn ganolog i’'w pholisiau a’i gwaith
cynllunio. Datblygwyd sawl menter o ganlyniad

i hyn. Cyflwynwyd un o’r rhain, y Ddarpariaeth
‘Grwp Troi’, er mwyn atal dysgwyr ag anghenion
sylweddol rhag cael eu heithrio o brofiadau dysgu
prif ffrwd. Mae’r dysgwyr hyn yn dechrau ac yn
gorffen y diwrnod mewn canolfan arbenigol ond
yna’n cael eu hintegreiddio i ddosbarthiadau prif
ffrwd. Nid ydynt yn cael eu rhoi mewn dosbarthiadau
ar sail eu hoedran o reidrwydd — bydd y dysgwyr yn
gweithio yn y dosbarthiadau hynny y mae’r ysgol
wedi canfod eu bod yn dysgu orau ynddynt.

Roedd lleoliad arall a oedd wedi canolbwyntio ar
les wedi mynd ati i gysylltu hyn & gwell defnydd o
asesu. Gan ddefnyddio blog CiG fel sail ar gyfer
meddwl am y cyswillt anorfod rhwng lles ac asesu,
cynhaliodd yr ysgol ddiwrnod HMS er mwyn annog
y staff i ailystyried pwysigrwydd hyn. Nododd yr
ysgol fod gorbwyslais ar farn ‘untro’ a deilliannau a
disgrifiadau lefel, a gorddibyniaeth ar ddata meintiol
wrth ddisgrifio ‘cynnydd’ dysgwyr at ddibenion
atebolrwydd. Newidiodd staff i ddefnyddio dull
meddylfryd twf i gefnogi cydnerthedd dysgwyr

fel rhan o’r broses o ailfeddwl am asesu.

Gwerth arall sy’n greiddiol i gynllunio ar draws yr ysgol
gyfan yw dinasyddiaeth fyd-eang, drwy hybu nodau
byd-eang. Er enghraifft, mewn un ysgol gynradd, aeth y
staff ati i gyfuno delfrydau Confensiwn y Cenhedloedd
Unedig ar Hawliau Plant (CCUHP), nodau byd-eang,
meithrin egwyddorion, ac adeiladu sgiliau pwer dysgu i
greu ‘Cwricwlwm Tosturiol’. Y nod oedd seilio dysgu ar
chwilfrydedd bob amser, ac roedd pob gweithgaredd
ar draws pob cam yn dechrau & thri chwestiwn: ‘Pam’
ein bod ni’n chwilfrydig am abc? ‘Beth’ fyddwn ni’'n ei
wneud a ble bydd ein chwilfrydedd yn ein harwain?
‘Sut’ byddwn ni’'n ymchwilio, darganfod a dysgu?

Cafodd y cwricwlwm hwn ei ddylunio i greu profiadau
dysgu cyfoethog, yn ymwneud &’r byd go iawn, ar
gyfer pob dysgwr. Roedd ysgol gynradd arall wedi cael
syniad tebyg, ond yn yr achos hwn, roedd y cynllunio
yn seiliedig ar ‘Cynefin’ — datblygu teimlad o falchder
o’u cymuned a’u gwlad ymhlith y dysgwyr, rhywbeth
sy’n ganolog i’r pedwar diben. Roedd yr ysgol gyfan yn
canolbwyntio ar bentref yr ysgol ei hun, ac wedi astudio
hyn drwy bob un o’r dyniaethau, a’r canlyniad oedd
map cynnwys a oedd yn ymdrin & holl gamau dysgu.
Dywedodd y tim arweinyddiaeth: ‘roedd cyflwyno’r map
testunau dyniaethau newydd ... yn ffordd o rymuso
staff a dysgwyr gan roi mwy o gyfleoedd i weithio

o’r brig i’r gwaelod, a throchi plant yn eu dysgu.’

Llais y dysgwr oedd prif ffocws rhai ysgolion.
Penderfynodd staff un ysgol gynradd ofyn am fewnbwn
y dysgwyr i ddatblygu’r pedwar diben. O ganlyniad

i weithgareddau’r dysgwyr, datblygwyd cymeriad
‘archarwr’ a oedd yn cefnogi’r pedwar diben.

6.5 Ailstrwythuro’r cwricwlwm

Roedd y bedwaredd thema yn ymwneud ag
ailstrwythuro’r cwricwlwm, er enghraifft, drwy
ddefnyddio dull trawsgwricwlaidd wrth gynllunio

a chreu amserlenni. Mewn un ysgol uwchradd,
cyflwynwyd cyfarwyddwyr MDaPh yn lle’r strwythur
penaethiaid adran er mwyn hwyluso’r gwaith o
gynllunio dysgu trawsgwricwlaidd. Lluniwyd ‘prif
thema’ ar gyfer pob tymor fel bod y dysgwyr yn
teimlo bod cyswillt rhwng yr holl gwricwlwm. Cafodd
y dysgu ei gysyllitu ar draws 6 phennawd MDaPh.
Cafodd hyn sawl effaith gadarnhaol: roedd y dysgu
yn fwy dilys; roedd y staff yn dysgu gan ei gilydd;
roedd mwy o ddyfnder i’r dysgu; ac roedd y berthynas
rhwng y disgyblion &’r athrawon dosbarth yn well
gan eu bod yn gweld y disgyblion yn amlach.

Penderfynodd ysgol uwchradd arall fabwysiadu dull
dysgu thematig ar draws y cwricwlwm er mwyn annog
cydweithio. Roedd pynciau’r cwricwlwm yn parhau

i gael eu dysgu, ond cafodd cydweithio thematig,
trawsgwricwlaidd ei hwyluso drwy roi cyfleoedd i rannu
cynlluniau o fewn MDaPh ac yna drwy gyfarfodydd
‘Teachmeets’ — sef cyfarfodydd anffurfiol o ymarferwyr
o’r gwahanol MDaPh. Er i’r fenter hon ddechrau yn
2018, dywedwyd bod y gwaith yn mynd rhagddo o
hyd, a chyfeiriwyd at rai problemau cychwynnol o
safbwynt cynllunio thematig: roedd gormod o themau
ar gyfer yr amser a oedd ar gael; roedd y gwahaniaethu
o ran yr addysgu yn yr ystafell ddosbarth yn waeth;
roedd anawsterau wrth bontio rhwng camau cynnydd.
Roedd rhai atebion posibl i’r materion hyn yn cael

eu rhoi ar waith, er enghraifft: dysgwyr yn mynd ati

i ddatblygu themau a chwestiynau o ddiddordeb
iddynt; rhoi mwy o gyfleoedd i ddysgwyr wneud
penderfyniadau, ynghyd a thrafod a datblygu sgiliau
gwerthuso; a mwy o bwyslais ar wahaniaethu effeithiol.

Roedd ysgol uwchradd arall wedi creu menter a
fyddai’n cael ei rhoi ar waith dros gyfnod o bythefnos,
yn seiliedig ar ryddid ac angen canfyddedig i ddileu
‘rheolau’ er mwyn gwella ymreolaeth. Cynlluniwyd
deg gwers drawsgwricwlaidd mewn MDaPh yn
seiliedig ar ‘daith’, ynghyd a ‘sesiwn arddangosfa’ i'w
chynnal ar ddiwedd y cyfnod hwn gan roi rhyddid i
ddefnyddio unrhyw fath o ddull dysgu neu gyflwyno
cynnwys. Cyfeiriwyd at sawl mantais a oedd wedi
deillio o hyn, gan gynnwys cydweithio rhwng adrannau
a gwelliant o ran creadigrwydd a hyder dysgwyr. Ar
adeg ysgrifennu’r astudiaeth achos, nodwyd bod
problem wedi codi gan nad oedd rhai disgyblion

yn gallu ymdopi &’r diffyg trefn a strwythur penodol.
Roedd staff yr ysgol yn bwriadu cyflwyno'r fenter
fesul tipyn ar gyfer pob MDaPh er mwyn cynnal
rhywfaint o strwythur ac osgoi llethu’r disgyblion.

6.6 Crynodeb

Mae’r themau a ddaeth i’r amlwg drwy ddadansoddi’r
astudiaethau achos yn amlygu ymdrechion pwysig ar
ran ymarferwyr sy’n gweithio ledled Cymru i wireddu
CiG yn llwyddiannus. Mae’r astudiaethau achos yn
dangos y dulliau difyr, cydweithredol, a chreadigol
sydd ar waith mewn ysgolion ledled Cymru. Mae’r
dulliau yn cynnwys ailddychmygu rél staff mewn
ysgolion er mwyn gwireddu’r cwricwlwm, datblygu
dulliau unigryw, mewn cyd-destunau penodol, ar
gyfer addysgu a dysgu wedi’u creu gan ysgolion

ar gyfer eu dysgwyr, dulliau ysgol gyfan o gynllunio
ar sail gwerthoedd mewn cyd-destunau penodol,

a llais y dysgwr, ac ailstrwythuro’r cwricwlwm a’r
amserlen. Mae’r astudiaethau achos hyn yn awgrymu
bod ysgolion yn ceisio sicrhau bod dysgu yn dod

yn fwy dilys ac ystyrlon i blant, ac mae staff yn
derbyn cefnogaeth i newid eu harferion er mwyn
caniatdu mwy o ymreolaeth i gefnogi cynnydd.

Mae ein harchwiliad cychwynnol o’r achosion hyn yn
rhoi cipolwg ar ymdrechion ysgolion i weithredu o’r
gwaelod i fyny i wireddu CiG. Defnyddiwyd amrywiaeth
o ddulliau, gan ystyried cyd-destunau lleol, yn unol

&’r CiG. Gall y dulliau hyn ganolbwyntio ar y pedwar
diben, MDaPh, neu ddull mwy thematig. Er nad yw
bob amser yn amlwg sut bydd cynnydd yn cael ei
gysyniadoli, mae’n ymddangos bod symudiad tuag

at ddulliau sy’n canolbwyntio mwy ar y dysgwr.

6. Archwilio arferion ysgolion

36



Cynnwys

Crynodeb o’r canfyddiadau

B Y tu hwnt i waith Camau i’r Dyfodol, mae
athrawon yn cael mwy o ryddid i wireddu
CiG, gyda chefnogaeth datblygiad
proffesiynol a chyfleoedd ar gyfer ymchwil
sy’n cyd-fynd yn agos ag arferion.

unigryw, mewn cyd-destunau penodol, ar
draws sectorau gwahanol gyda phwyslais
amrywiol ar draws ysgolion a lleoliadau.

fel man cychwyn, neu ddull mwy thematig.
Mae cynllunio ar draws yr ysgol gyfan yn
aml yn canolbwyntio ar werthoedd ac mae
cynllunio trawsgwricwlaidd yn thema gyson,
a gefnogir weithiau gan ailstrwythuro staff.

B Er nad yw bob amser yn amlwg sut mae
cynnydd yn cael ei gysyniadoli, mae’n
ymddangos bod symudiad tuag at ddulliau
sy’n canolbwyntio mwy ar y dysgwr. Mae
ymdrechion yn canolbwyntio’n aml ar
wneud dysgu’n fwy ystyrlon i’r dysgwr, ac
mae llais y dysgwr yn cael mwy o sylw.

B O ganlyniad, datblygwyd amrywiaeth o ddullliau

Gellir defnyddio’r pedwar diben neu’r MDaPh

7. Adolygiad o wireddu cwricwiwm

7.1 Cyflwyniad
Roedd tri diben i’r adolygiad hwn:

B deall yn well yr heriau sy’n gysylitiedig & gwireddu
a nodwyd gan weithwyr proffesiynol yng Ngham 1;

B |lywio gwaith Llywodraeth Cymru i
gefnogi cydlyniant ar lefel system;

B |lywio’r gwaith o ddylunio Cam 3
prosiect Camau i’r Dyfodol.

Y cwestiwn ymchwil ar gyfer yr adolygiad oedd:
Beth mae llenyddiaeth ryngwladol yn ei ddweud
wrthym am ddiwygio a gwireddu cwricwlwm?

7.2 Dulliau

Defnyddiwyd dull naratif i nodi a chydgrynhoi
agweddau allweddol ar y testun ymchwil (Green et
al., 2006) gyda’r nod o’u deall yn well (Tahirsilaj a
Sundberg, 2020). Dilynodd y broses adolygu’r camau
a amlinellwyd gan Tahirsilaj a Sundberg (2020): dewis
cronfeydd data perthnasol, creu termau chwilio, creu
a chymhwyso meini prawf cynhwysiant ac allgau,
dadansoddi a chydgrynhoi canlyniadau’r chwiliadau.

Gwnaethom greu termau chwilio ar sail y cwestiynau
ymchwil a’u mewnbynnu i’r cronfeydd data canlynol:
Taylor and Francis Online, Science Direct a JSTOR.
Yna gwnaethom grynhoi canfyddiadau 46 o erthyglau
perthnasol i greu matrics, a defnyddio codio
anwythol i drefnu’r canfyddiadau yn dair thema:

1. Pwysigrwydd cydlyniant ac eglurder
i wireddu cwricwlwm.

2. Deall prosesau gwireddu: ‘trosi’ a dehongli,
gwneud synnwyr a gweithredu.

3. Cefnogi ymarferwyr fel gwneuthurwyr cwricwlwm.

Daeth y termau chwilio o hyd i rai erthyglau a oedd
yn canolbwyntio ar ddiwygio’r cwricwlwm yng
Nghymru. Rydym yn trafod y rhain ar wahan yn

yr adran olaf. Roedd erthyglau’r adolygiad hefyd

yn cynnwys gwybodaeth bwysig am y duedd
ryngwladol ddiweddar ym maes diwygio cwricwlwm
sy’n rhoi’r cyd-destun ar gyfer y cwricwlwm newydd
yng Nghymru. Rydym yn esbonio’r cyd-destun

hwn cyn cyflwyno canfyddiadau’r adolygiad.

7.3 Cyd-destun ar gyfer diwygio:
tuedd cwricwlwm yr unfed
ganrif ar hugain

Gellir deall y Cwricwlwm i Gymru (CiG) fel rhan o
duedd cwricwlwm yr unfed ganrif ar hugain ym maes
polisi addysg sydd wedi arwain at newid pwyslais
cwricwla o wybodaeth am bynciau academaidd i
bwyslais ar sgiliau generig (Sinnema et al., 2020).
Mae’r ‘sgiliau unfed ganrif ar hugain hyn’ yn cynnwys

creadigrwydd, meddwl yn feirniadol, datrys problemau,

cydweithio, a ‘rhuglder technolegol’ (Sullivan et al.,
2021, 1.526). Mae cwricwla’r unfed ganrif ar hugain
hefyd yn canolbwyntio llai ar yr hyn y dylai dysgwyr
ei wybod a mwy ar yr hyn y dylent fod yn y dyfodol
(Priestley a Sinnema, 2014). Maent yn ddatblygiadol

eu natur ac yn rhoi pwyslais cryf ar y dysgwr (yn
hytrach nag ar y pwnc) (Sundby a Karseth, 2022).

Mae sefydliadau fel yr OECD (y Sefydliad ar gyfer
Cydweithrediad a Datblygiad Economaidd) ac
UNESCO (de Almeida a Viana, 2022) wedi dylanwadu
ar duedd cwricwlwm yr unfed ganrif ar hugain. Mae’r
duedd wedi bod o gymorth i siapio’r broses o greu
cwricwlwm mewn gwledydd fel Iwerddon (Dempsey
et al., 2021), yr Alban (Humes a Priestley, 2021),

y Ffindir (Eronen et al., 2019), Norwy (Sundby a
Karseth, 2022) a Seland Newydd (Poulton, 2020).
Mae cwricwla yr unfed ganrif ar hugain yn tueddu i
ystyried ymarferwyr fel hwyluswyr dysgu, sy’n dylunio
cwricwlwm sy’n ateb anghenion eu dysgwyr (Red

a Baeck, 2020; Poulton, 2020; Bradfield ac Exley,
2020). Mae’r dull hwn yn rhoi mwy o hyblygrwydd

i ymarferwyr wrth addysgu a dysgu nag y byddai
fframweithiau cwricwlwm mwy cyfarwyddol (Byrne

a Prendergast 2020; Sinnema et al, 2020).

Yn unol & thuedd cwricwlwm yr unfed ganrif ar hugain,
mae CiG yn rhoi pwyslais ar ‘fwy o hyblygrwydd wrth
ddod i benderfyniadau addysgol’ ar gyfer ysgolion

ac ymarferwyr (Conn a Hutt, 2020, t.153), gan roi
llawer o ymreolaeth iddynt ddatblygu cwricwlwm yn
lleol. Mae CiG yn ddatblygiadol ei natur hefyd, ac yn
canolbwyntio ar gynnydd dysgwyr sy’n cael ei yrru gan
y pedwar diben. Mae’r dibenion hyn yn canolbwyntio ar
ddatblygu galluoedd unigol i wneud y canlynol: dysgu
drwy gydol eu bywydau; chwarae ‘rhan lawn’ mewn
bywyd a gwaith; dod yn ddinasyddion egwyddorol,
gwybodus; a byw bywyd ‘cyflawn’ fel aelodau cyflawn
o gymdeithas (gweler Jones, 2023; Power et al, 2020).

Yn ogystal & hyn, mae CiG yn defnyddio dull
integredig o drefnu’r cwricwlwm yn 6l chwe Maes
Dysgu a Phrofiad yn hytrach nag yn 6l pynciau
(Jones, 2023; Kneen et al., 2020). Mae CiG hefyd

yn gwneud cynnwys y cwricwlwm yn llai penodol
wrth annog dulliau addysgegol gweithredol sy’n
gosod dysgwyr wrth galon penderfyniadau ynglyn
a’r cwricwlwm. Felly, mae gan CiG nodweddion
allweddol dull cwricwlwm yr unfed ganrif ar hugain
(gweler Sinnema et al., 2020; Hughes a Lewis, 2020).

Mae nodweddion y Cwricwlwm i Gymru newydd yn
cynrychioli newid sylweddol o ran y ffordd o feddwl
am ddibenion a natur addysg yn y system. Mae’r dasg
o wireddu’r math hwn o gwricwlwm sy’n llawer llai
cyfarwyddol yn gofyn am lawer iawn o waith gwneud
synnwyr (Sullanmaa et al., 2021). Mae’r adolygiad
llenyddiaeth wedi canfod tystiolaeth o’r hyn allai
gefnogi’r dasg o wireddu’r cwricwlwm a rhai o’r heriau
posibl sy’n gysylltiedig &'r math hwn o ddiwygio
cwricwlwm. Cyflwynir y dystiolaeth isod fesul thema.

7.4 Thema 1: Pwysigrwydd
cydlyniant ac eglurder i
wireddu cwricwlwm

Er mwyn diwygio a gwireddu cwricwlwm, rhaid i
fframwaith y cwricwlwm gynnwys cydlyniant ac
eglurder: hynny yw, rhaid cael cysondeb mewnol
(cydlyniant) yn y ddogfennaeth ar draws y nodau,
dibenion, y cynnwys a’r dulliau addysgeg a dylai’r rhain
gael eu mynegi mewn iaith glir a chyson. Mae angen
eglurder ar draws y system ehangach hefyd orany
ffordd mae ymarferwyr yn deall y cwricwlwm, o ystyried
bod ymarferwyr ac ysgolion yn dehongli’r cwricwlwm
wrth iddynt ei wireddu yn ymarferol (Hardy, 2015).

Pwysigrwydd cydlyniant ac eglurder yn
nyluniad a fframweithiau cwricwlwm

Dylai cydlyniant cwricwlwm fod yn ystyriaeth ar
ddechrau’r broses o ddylunio cwricwlwm er mwyn
sicrhau ‘aliniad a chysondeb rhwng ac o fewn
cynnwys, dulliau addysgu ac asesiadau’r cwricwlwm’
(Sullanmaa et al. 2018, t.212). Cefnogir cydlyniant
pan fydd cwricwlwm wedi’i seilio ar ddamcaniaeth
(Humes a Priestley, 2021; Simmons a MacLean,
2018). Os nad yw wedi’i seilio ar ddamcaniaeth, gall
cwricwlwm ddod yn ‘gymysgedd annifyr’ o fodelau
gwahanol a all ddod yn anghyson ac yn anodd eu

gwireddu yn ymarferol (Priestley a Humes, 2010, 1.358).

Os bydd trafodaethau neu syniadau yn cystadlu yn
erbyn ei gilydd mewn cwricwlwm, gall ysgolion ac
ymarferwyr deimlo’n ansicr ynglyn & sut i roi polisi’r
cwricwlwm ar waith yn ymarferol (Hardley et al., 2021).

Mae eglurder o ran iaith ac arddull ysgrifenedig
dogfennaeth y cwricwlwm yn cefnogi dealltwriaeth

o’r system gyfan hefyd (Simmons a McLean 2018;
Priestley et al., 2014). Mae’r un peth yn wir am
eglurder a chysondeb yn yr wybodaeth a’r adnoddau
a gynhyrchir i gefnogi’r broses wireddu (Sullanmaa

et al., 2021). I'r graddau bod hynny’n bosibl, dylai
fframwaith cwricwlwm fod yn eglur o’r dechrau’n deg
(Salonen-Hakomaki a Soini, 2023). Gall ceisio sicrhau
eglurder mewn fframwaith cwricwlwm drwy ddarparu
dogfennaeth neu fanylion ychwanegol, ar wahan,
arwain at ddryswch (Salonen-Hakoméki a Soini, 2023).
Gall gormodedd o ddogfennaeth am y cwricwlwm fod
yn anodd ei deall a’i defnyddio (Hardley et al., 2021),
felly mae cael un fframwaith sydd wedi’i ysgrifennu’n
glir yn helpu i osgoi hyn (Humes a Priestley, 2021).

Fodd bynnag, mae angen sicrhau cydbwysedd rhwng
darparu gormod neu ddim digon o fanylion mewn
unrhyw fframwaith cwricwlwm (Salonen-Hakomaki a
Soini, 2023; Sundby a Karseth, 2022). Gall rhywfaint
o benodoldeb roi’'r ‘gafael a’r gefnogaeth’ sy’n

rhoi’r hyder mae ei angen ar addysgwyr yn ystod

y broses o wireddu cwricwlwm (Nieveen a Kuiper,
2012, 1.366). Fodd bynnag, gall gormod o fanylion

a chyfarwyddyd danseilio newid cyfranogol ar

draws y system drwy leihau ymreolaeth a galluedd
proffesiynol ymarferwyr, a’'u teimlad o berchnogaeth
ar y cwricwlwm newydd (Salonen-Hakomaki a Soini,
2023; Hardy, 2015; Remillard a Heck, 2014). Gall
gormod o gyfarwyddyd ymddangos yn rhy gaethiwus
(Remillard a Heck, 2014; Nieveen a Kuiper, 2012).

Gall cwricwlwm llai cyfarwyddol sy’n cynnig mwy

o hyblygrwydd i wneud penderfyniadau alluogi
ymarferwyr i greu dysgu sy’n bodloni anghenion eu
disgyblion yn well (Conn a Hutt, 2020; Red a Baeck,
2020). Fodd bynnag, mae angen llawer o ddehongli
lleol hefyd a ‘buddsoddiad sylweddol’ o ran amser,
adeiladu capasiti a gweithgaredd cydweithredol

i gefnogi ymarferwyr i wneud synnwyr o’r cyfan
(Salonen-Hakomaki a Soini, 2023, t.11). Gall diffyg
cyfarwyddyd mewn cwricwlwm arwain at anghydlyniant
ar draws y system os nad yw’r ddealltwriaeth yn
gyffredin a’r dull gweithredu yn gyson (Sinnema et
al., 2020). Os nad yw cwricwlwm yn ddigon penodol,
gall ymarferwyr gyfyngu eu haddysgu i’'r hyn maent
yn ei gredu fydd yn ystyrlon i'w myfyrwyr, felly
byddant yn cyfyngu ar gwmpas y dysgu y gallai’r
cwricwlwm ei gynnig (Sundby a Karseth, 2022).

Canlyniadau anghydlyniant a diffyg eglurder
i ymarferwyr a’r system addysg

Nid delfrydau haniaethol yw cydlyniant ac eglurder,
yn hytrach maent yn angenrheidiol er mwyn
gwireddu cwricwlwm yn effeithiol. Heb yr elfennau
hyn, bydd yn anodd ei wireddu (Hardley et al.,
2021; Priestley et al., 2014) a gall greu ansicrwydd
ymhlith ymarferwyr (Simmons a McLean, 2018).

Er enghraifft, mae Priestley a Sinnema (2014) yn
trafod y teimladau o ddryswch ymhlith ymarferwyr
yn yr Alban a Seland Newydd ynglyn &’u cwricwla
newydd, megis ansicrwydd ynghylch statws
gwybodaeth yn y cwricwlwm (Seland Newydd) a
diben y cwricwlwm a’i ddogfennaeth (yr Alban).

Gwelodd Hilt a Riese (2022, t.232) fod ymarferwyr y
cwricwlwm yn Norwy yn credu bod ‘diffyg cydlyniant,
gormod o nodau, [a] diffyg eglurder o ran cynnydd’
yn y cwricwlwm newydd. Yn 6l ymchwil Mellegard

a Pettersen (2016, 1.92), os bydd ymarferwyr yn
ystyried bod cwricwlwm newydd yn annelwig, gallant
fynd i boeni a yw eu dehongliadau yn ‘gywir’.

Mae fframwaith cwricwlwm llai cyfarwyddol yn
debygol o arwain at ddealltwriaeth a gwireddu
anghyson ar draws system (Sinnema et al., 2020),
bydd ‘gwahaniaethau sylweddol’ yn y ffordd y

bydd cwricwlwm yn cael ei roi ar waith (Alvunger a
Wahlstrém, 2021, 1.239) a gwahaniaethau sylweddol
rhwng y cwricwlwm a fwriedir a’r un y mae myfyrwyr
yn ymwneud ag ef (Sinnema et al., 2020; Hume a
Coll, 2010). Mae Humes a Priestley (2021, t.183) yn
cyfeirio at hyn fel ‘bwlch gweithredu’. Er mwyn lliniaru
hyn mae angen cydbwysedd rhwng dull o lunio’r
cwricwlwm o’r gwaelod i fyny a chanllawiau o’r brig

i’r gwaelod, er mwyn cefnogi dealltwriaeth gydlynol o
gwricwla newydd (Sullanmaa et al., 2021; Pietarinen
et al., 2019). Os oes bwich o ran gweithredu, gall

rhai myfyrwyr dderbyn ‘addysgu hollol nodedig’ ond
efallai na fydd hynny’n wir am bawb (Sinnema et al.,
2020, t.184). Mae Sinnema et al. (2020) yn tynnu

sylw at ‘ystadegau tegwch addysgol sy’'n peri gofid

yn Seland Newydd’ yn dilyn diwygio’r cwricwlwm yn
ddiweddar (Sinnema et al., 2020, t.184). Mae Alvunger
a Wahlstrém (2021) hefyd yn amlygu problemau yn
ymwneud & chwarae teg a chyfartaledd mewn ysgolion
a rhwng ysgolion yn Sweden (o ran adnoddau, dulliau
addysgu ac asesu) sy’n deillio o wireddu anghyson.

Cefnogi’r dasg o wireddu cwricwlwm cydlynol

Yn 6l Pietarinen et al. (2019, 1.493) dulliau ‘bwriadol,
systematig, a chydlynol’ sy’n fwyaf tebygol o gefnogi’r
broses o ddiwygio a gwireddu cwricwlwm. Gall
strategaethau diwygio sy’n ddiffygiol o ran cydlyniant
greu ‘anhrefn drwy arwain at wrthdaro rhwng dulliau
arloesol’ a bydd hynny yn ei dro yn arwain at ‘arferion
newydd, ynysig’ (Pietarinen et al., 2019, t.493). Mae dull
cytbwys ac effeithiol o ddiwygio cwricwlwm yn cyfuno
strategaethau rheoli o’r brig i’r gwaelod, fel cyfeiriad a
gwybodaeth glir am y cwricwlwm, adnoddau i gefnogi
dulliau arloesol o adeiladu capasiti, & dulliau o'r
gwaelod i fyny sy’n cynnwys gweithgareddau gwneud
synnwyr cydweithredol, rhannu gwybodaeth, a dod

i benderfyniadau ar y cyd (Sullanmaa et al., 2021).

Mae gwaith ymchwil Poulton (2020) yn tynnu sylw
at bwysigrwydd cydbwyso dulliau diwygio o’r

brig i’'r gwaelod ac o’r gwaelod i fyny o safbwynt
ymreolaeth a pherchnogaeth. Mae dulliau o ddiwygio
cwricwlwm o’r brig i'r gwaelod ‘yn aml yn methu a
meithrin perchnogaeth ac ymrwymiad’ ymarferwyr,
ond os oes gan ymarferwyr ormod o ymreolaeth
gall achosi ‘dryswch ac amwysedd wrth ddod i
benderfyniadau ynglyn &’r cwricwlwm’ (Poulton,
2020, 1.35). At hyn, gall symud o ddull cyfarwyddol
iawn, o’r brig i’r gwaelod, at ddull o’r gwaelod

i fyny olygu bod ymarferwyr yn teimlo’n ansicr
ynglyn a faint o ymreolaeth sydd ganddynt i wneud
penderfyniadau am y cwricwlwm (Poulton, 2020).

Mae profiad y Ffindir yn enghraifft ddiddorol o ddod

o hyd i gydbwysedd rhwng hwyluso perchnogaeth

leol o gwricwlwm a chreu cydlyniant &’r diwygiadau
bwriedig i'r cwricwlwm (Pietarinen et al., 2019, 1.502).
Er mwyn cefnogi’r broses o ddatblygu a gwireddu
cwricwlwm cydlynol, sefydlodd Gweinyddiaeth Addysg
y Ffindir grwp llywio diwygio canolog i hwyluso’r

dasg o ddatblygu cwricwlwm (Salonen-Hakomaki a

Soini, 2023). Cafodd y grwp ei arwain yn y lle cyntaf
gan broses adborth gynhwysfawr a oedd yn cynnwys
ymarferwyr ac, yn ail, drwy weithio gyda grwpiau
llywio ar lefel ardaloedd unigol a oedd yn cefnogi’r
broses ‘gwneud synnwyr’ yn lleol yn ystod y broses o
ddiwygio’r cwricwlwm (Anttila et al., 2023; Pietarinen
et al.,, 2019). Un elfen bwysig yn y broses o lunio’r
cwricwlwm yn ganolog oedd sylweddoli na ellid
gweithredu ar sail yr holl adborth: cafodd gwahanol
syniadau a nodau eu cynhyrchu ‘na allent fodoli ar

y cyd yn y cwricwlwm nac yn y gymdeithas, ac felly
roedd angen dod i benderfyniadau’ a chyfaddawdu o
ran yr hyn fyddai’'n cael ei gynnwys i greu cwricwlwm
cydlynol (Salonen-Hakomaki a Soini, 2023, t.9).

Yna chwaraeodd grwpiau llywio lleol ran ganolog

i gydbwyso’r gwaith o hybu perchnogaeth leol ar

y cwricwlwm wrth gefnogi aliniad &'r diwygiadau
arfaethedig i'r cwricwlwm (Pietarinen et al., 2019).

Er bod gweithio i gefnogi dealltwriaeth gyffredin fel hyn
yn hollbwysig, mae cam cyntaf diwygio cwricwlwm
yn hanfodol er mwyn meithrin dealltwriaeth gydlynol
o’r cwricwlwm newydd (Sullanmaa et al., 2021).

Caiff y cydlyniant hwn ei feithrin yn y lle cyntaf gan
brosesau rhannu gwybodaeth a gwneud synnwyr
ond gwelodd Sullanmaa et al. (2021) fod y berthynas
rhwng rhannu gwybodaeth a gwireddu cydlynol

yn llai arwyddocaol ar 6l blwyddyn gyntaf y broses
ddiwygio. Mae’n bosibl felly mai camau cyntaf
gwireddu cwricwlwm yw’r rhai pwysicaf er mwyn
meithrin dealltwriaeth gydlynol o gwricwlwm newydd.

Mae’r llenyddiaeth yn dangos bod yn rhaid i gydlyniant
gael ei adlewyrchu ar draws pob rhan o’r system
addysg pan fydd cwricwlwm newydd yn cael ei
gyflwyno. Er enghraifft, gall diwygio cwricwlwm ofyn
am ddealltwriaeth newydd o atebolrwydd, fel yn yr
Alban, lle ystyrid yn y lle cyntaf bod y ‘Curriculum for
Excellence’ (CfE) yn gwrthdaro ag adnodd archwilio’r
Arolygiaeth (MacKinnon, 2011. t.98): mae symud i
ffwrdd o ddiwylliant atebolrwydd uchel yn gofyn am
symud o ‘ddangosyddion a gaiff eu gosod yn ganolog
... i gwestiynau a dibenion a berchnogir yn lleol wrth
wireddu arferion’. Mae angen ystyried tensiynau
tybiedig neu densiynau go iawn rhwng ymreolaeth ac
atebolrwydd a mynd i’r afael & nhw er mwyn cefnogi’r
dasg o wireddu cwricwlwm (Wallace a Priestley, 2017).

7.5 Thema 2: Deall prosesau
gwireddu: ‘trosi’, gwneud
synnwyr, a gweithredu

Nid yw polisi ar gwricwlwm yn cael ei wireddu drwy
ddilyn llwybr unionlin o bolisi i ymarfer (Nordin a
Sundberg, 2021). Mae cwricwlwm newydd yn cael
ei ddeall a’i roi yn ei gyd-destun gan ymarferwyr yn
eu hystafelloedd dosbarth a’u hysgolion eu hunain
drwy brosesau dehongli unigol a chydweithredol
(Nordin a Sundberg, 2021; Hume a Coll, 2010).
Mae trosi a gwneud synnwyr yn hanfodol er mwyn
gweithredu, yn enwedig pan fydd gwireddu’r
cwricwlwm yn dibynnu ar ymarferwyr fel llunwyr
cwricwlwm ar lefelau lleol. Yn yr achos hwn, ‘ni
ellir cyflwyno newid cwricwlwm i fyd addysg, mae
bob amser yn cael ei drosi’ (Salonen-Hakomaki a
Soini, 2023, t.3, pwyslais y testun gwreiddiol).

“Trosi’ cwricwlwm a gwneud synnwyr

Yng nghyd-destun diwygio cwricwlwm, mae

‘trosi’ yn cyfeirio at y broses lle mae ymarferwyr a
rhanddeiliaid y system addysg yn ‘gweithio ar y
cwricwlwm diwygiedig i’'w ddeall’ ac yn ‘gweithredu
yn unol & hynny’ (Salonen-Hakomaki a Soini, 2023,
t.2). Mae dealltwriaeth gyffredin ar draws system yn
sylfaenol i wireddu cwricwlwm yn llwyddiannus, felly
mae’n rhaid cefnogi’r broses drosi. Yn Norwy, er
enghraifft, chwaraeodd Awdurdodau Addysg Lleol
(AALI) ran arwyddocaol wrth hwyluso’r broses drosi.
Astudiodd Nordholm (2016) un AALI a sefydlodd
grwp rheoli i weithio o fewn rhwydweithiau addysg
presennol ac ysgolion i gefnogi eu dulliau o drosi’r
cwricwlwm. Ni waeth pa ddull a ddefnyddir, mae’n
bwysig bod ymarferwyr yn teimlo bod ganddynt yr
hyder i drosi diwygio i ‘fyd go iawn’ eu hysgolion a’u

hystafelloedd dosbarth (Mellegérd a Pettersen, 2016).

Mae’r broses drosi hefyd yn cynnwys ‘gwneud
synnwyr’ am y cwricwlwm newydd fel unigolion ac ar
y cyd fel gweithwyr proffesiynol yn y system (Anttila
et al., 2023; Sullanmaa et al., 2021). Mae Dolfing

et al. (2021, t.129) yn diffinio gwneud synnwyr fel
‘proses wybyddol ac emosiynol, lle mae unigolyn

yn ceisio cymhwyso agwedd a gofynion newydd at
wybodaeth a chredoau presennol’, gan ‘ddehongli,
addasu, a throsi negeseuon polisi’ yng nghyd-destun
cymdeithasol y lleoliadau lle maent yn gweithio
(Pietarinen, 2019, 1.493). Mae gwneud synnwyr ar

y cyd yn datblygu dealltwriaeth gyffredin o ystyr ac
arwyddocad diwygio a’i oblygiadau i ysgolion, drwy
ddeialog a thrafodaethau (Anttila, et al., 2023).

Heb gyfleoedd i wneud synnwyr ar y cyd, gall
dryswch godi ynghylch cwricwlwm newydd mewn
system (Humes a Priestley, 2021; Sinnema et al.,
2020) ac mae’n bosibl na fydd newid yn cael ei
gynnal (Pietarinen et al., 2019). Er mwyn gwireddu

diwygio cwricwlwm yn llwyddiannus mae’n bwysig
rhoi ystyriaeth ddigonol i’'r broses o wneud synnwyr
ac integreiddio hynny’n effeithiol yn y broses
ddiwygio, gyda chefnogaeth cyfleoedd ar gyfer
dysgu a datblygiad proffesiynol (Anttila et al, 2023;
Dolfing et al., 2021). Gwelwyd bod ymholi ar y cyd
gan ymarferwyr wedi bod o gymorth yn y broses
gwneud synnwyr yn y Ffindir (gweler Sinnema et al.,
2020). Mae ymchwil Pietarinen et al. yn awgrymu
(2019, t.502) bod ‘newid dwfn ar draws system’ o'r
math a welir wrth ddiwygio cwricwlwm yn gofyn am
ddysgu proffesiynol arloesol a thrawsnewidiol fel
rhan greiddiol o’r strategaeth newid i annog gwneud
synnwyr ar y cyd ar lefel genedlaethol a lleol.

Gweithredu cwricwlwm

Mae trosi a gwneud synnwyr yn rhan o’r broses o
weithredu cwricwlwm. Yn 6l Remillard a Heck (2014),
gellir ystyried cwricwlwm fel rhywbeth sy’n bodoli ar
ffurfiau gwahanol: y cwricwlwm ffurfiol (ysgrifenedig),
sef y cwricwlwm a fwriedir; y cwricwlwm a weithredir;
a’r cwricwlwm sy’n cael ei brofi gan ddisgyblion.
Gellir rhoi cwricwla cyfarwyddol iawn ar waith heb roi
lawer o ymreolaeth i athrawon a heb wneud llawer

o newidiadau i'r cwricwlwm yn 0l y bwriad. Ar y

llaw arall, mae cwricwla llai cyfarwyddol yn dibynnu
ar ymarferwyr i'w gweithredu gan y bydd angen
iddynt greu cwricwlwm yn lleol fel arfer (Remillard a
Heck, 2014). Mae ‘gweithredu’ yn cyfeirio at y realiti
‘anniben’ o roi polisi cwricwlwm ar waith (Hardy,
2015, 1.72), pan fydd gweithwyr proffesiynol yn
mynd ati i ddehongli, beirniadu, derbyn a gwneud
synnwyr o’r cwricwlwm wrth iddynt ei drosi yn
ymarferol yn arferion eu hystafelloedd dosbarth
(Hardy, 2015). O ganlyniad, ynghyd a throsi a gwneud
synnwyr, mae prosesau gweithredu yn bwysig

wrth lunio’r cwricwlwm a brofir gan ddysgwyr.

Fel y nodwyd uchod, mae eglurder yn y cwricwlwm
yn cefnogi’r broses o’i wireddu. Os yw fframwaith
cwricwlwm yn gymhleth, gall fod yn anodd ei weithredu
heb esboniad digonol o’r hyn sy’n greiddiol i ddysgu
disgyblion (Sundby a Karseth, 2022). Fodd bynnag,
gall hwyluso arweinyddiaeth a darparu canllawiau

ar lefel ysgol, yn ogystal & chanllawiau digonol ar

lefel polisi, gefnogi’r broses weithredu (Simmons a
MacLean, 2018). Hefyd, mae’n bwysig rhoi amser
digonol i ymarferwyr ddod ynghyd yn lleol i gymryd
rhan yn y broses o ddatblygu’r cwricwlwm (Hardley
et al.,, 2021). Yn ychwanegol at hyn, gall arloesi

mewn ysgolion, lle mae ymarferwyr yn chwarae rol
ganolog i greu newid, arwain at weithredu mewn
ffordd fwy arloesol, yn enwedig lle defnyddir dulliau
cydweithredol o ddylunio cwricwlwm i wella aliniad &’r
cwricwlwm yn 6l y bwriad (Westbroek et al., 2019).

Pwysigrwydd credoau proffesiynol
er mwyn gweithredu

Gall diwygio cwricwlwm arwain ymarferwyr i gwestiynu
eu credoau a’u harferion proffesiynol (Anttila et al.,
2023) neu eu harwain i gwestiynu eu hunaniaethau
proffesiynol (Byrne a Prendergast, 2020). Daeth gwaith
ymchwil Wallace a Priestley (2017, t.324) ar wireddu’r
‘Curriculum for Excellence’ yn yr Alban i’r casgliad
bod ymarferwyr yn tueddu i ddehongli’'r cwricwlwm
swyddogol yn unol &'u credoau proffesiynol personol
am addysgu a dysgu ochr yn ochr ag anghenion eu
disgyblion. Gall ymarferwyr ei chael yn anodd rhoi
cwricwlwm ar waith os nad yw ei athroniaeth a’i nodau
sylfaenol, ynghyd ag ystyr y rhain i addysgu a dysgu,
yn cyd-fynd & chredoau proffesiynol yr ymarferwyr am
ddibenion addysgol ac addysgeg effeithiol (gweler
Humes a Priestley, 2021; Bradfield ac Exley, 2020).

Gall diffyg cysylltiad rhwng credoau a hunaniaeth
broffesiynol achosi pryder (Byrne a Prendergast,
2020), ac mae hyn yn wir hefyd am y disgwyliadau

ar ymarferwyr i ddod yn llunwyr cwricwlwm a
chyfryngau newid (Mellegard a Pettersen, 2016;
Priestley et al., 2014). Ar sail eu gwaith ymchwil ar
ddiwygio’r cwricwlwm yn lwerddon, daeth Byrne a
Prendergast i'r casgliad y bydd diwygio cwricwlwm
bob amser yn achosi rhywfaint o bryder o ystyried
bod ymarferwyr yn teimlo cyfrifoldeb proffesiynol
tuag at eu dysgwyr. Yn eu barn nhw, dylid mynd i’r
afael & hyn mewn ffordd weithredol drwy ‘gynnig
strwythurau cymorth i leddfu pryderon athrawon’
ynghyd a chyfleoedd datblygiad proffesiynol ‘effeithiol
a pharhaus’ cyn, yn ystod ac ar 6l unrhyw gyfnod
o newid’ (Byrne a Prendergast, 2020, t.301).

7.6 Thema 3: Cefnogi ymarferwyr
fel llunwyr cwricwlwm

Mae dull cwricwlwm yr unfed ganrif ar hugain yn

rhoi mwy o ymreolaeth i ymarferwyr lunio cwricwlwm
yn lleol i gyd-fynd ag anghenion dysgwyr. Yn

bwysig iawn, mae hyn yn gofyn am wybodaeth

a sgiliau sy’n berthnasol i ddylunio cwricwlwm
(Huizinga et al., 2019) a’r hyder i’'w rhoi ar waith.

Cefnogi capasiti, hyder ac arbenigedd ymarferwyr

Yn 6l Mellegard a Pettersen (2016, t.191), pan fydd
llunwyr polisi yn rhoi gweithredu lleol wrth galon
diwygio cwricwlwm, eu nod yn aml yw ‘cyfleu eu hyder
mewn athrawon’. Fodd bynnag, gall y dull hwn arwain
at rwystredigaeth os na fydd ymarferwyr yn gweld

eu hunain fel llunwyr cwricwlwm neu’n teimlo bod
ganddynt y capasiti i gyflawni’r rél honno (Mellegéard a
Pettersen, 2016, t.191). Mae Poulton (2020) a Sinnema
et al. (2020) yn nodi bod diwygio cwricwlwm yn aml yn
rhagdybio bod gan ysgolion ac ymarferwyr y capasiti
a’r arbenigedd i greu cwricwlwm yn lleol. Mewn realiti,
mae’r capasiti hwn yn amrywio (Sinnema et al., 2020).

Gwelodd astudiaeth Huizinga et al. (2019, t.121) o
ymarferwyr fel llunwyr cwricwlwm yn yr Iseldiroedd

fod tri bwlch o ran gwybodaeth: diffyg arbenigedd

ym maes dylunio cwricwlwm, diffyg gwybodaeth

am gynnwys addysgegol a diffyg arbenigedd mewn
cysondeb cwricwlaidd. Roedd gan ymarferwyr yr
Iseldiroedd ddiffyg hyder ‘yn eu gwybodaeth am 'y
cwricwlwm a’u sgiliau dylunio ac roeddent yn cael
anhawster defnyddio eu rhyddid cwricwlaidd yn

llawn’ (Sinnema et al., 2020, t.186). Dylid ystyried yn
ofalus felly y sgiliau a’r wybodaeth mae eu hangen ar
ymarferwyr er mwyn ‘ymwneud ag arferion cwricwlwm
o ansawdd uchel a chynaliadwy’ (Poulton, 2020, t.37).
Gellir cyflawni hyn drwy ddysgu a datblygu proffesiynol
sy’n adeiladu arbenigedd mewn dylunio cwricwlwm
(Huizinga et al., 2019; Pietarinen et al., 2019; Colmer et
al., 2015) er mwyn cefnogi ymarferwyr i ‘ddysgu crefft
y lluniwr cwricwlwm’ (Dempsey at al., 2021, 1.218).

Mae Dolfing et al. (2021, t.135) hefyd yn tynnu sylw at
strategaethau effeithiol i wella datblygiad proffesiynol
ymarferwyr yn ystod newid yn y cwricwlwm:

dysgu gweithredol, cydweithio, rhannu profiadau,
adfyfyrio, gweithgareddau sy’n canolbwyntio ar
wybodaeth am gynnwys a phwyslais ar waith sy’n
agos at ymarfer. Gwelodd Colmer et al. (2015)

fod datblygiad proffesiynol cydweithredol hefyd

yn ffordd effeithiol o gefnogi’r broses o wireddu
cwricwlwm, yn enwedig pan fydd yn integreiddio
dysgu ymarferwyr ag arferion addysgegol ac yn annog
adfyfyrio beirniadol. Yr elfen allweddol yma yw annog
‘prosesau trawsnewidiol sy’n galluogi addysgwyr i
ailystyried eu credoau presennol, gan arwain at ...
newidiadau o ran arferion’ (Colmer et al., 2015, 1.271).

Gall llunio cwricwlwm ar y cyd hefyd gefnogi
datblygiad proffesiynol cymheiriaid yn ystod y broses
o wireddu (Voogt et al., 2015). Gwelodd Voogt et

al. (2015, t.260) y gall rhyngweithio cydweithredol
rhwng ‘cymheiriad ac arbenigwyr’ yn ystod y broses
ddylunio ‘ddyfnhau a herio syniadau ymarferwyr am
fwriadau’r diwygiadau i’r cwricwlwm a’u goblygiadau
i ymarfer’. Yn yr Iseldiroedd, sefydlwyd timau dylunio
lle bu ymarferwyr yn gweithio gydag arbenigwyr
dylunio cwricwlwm (Westbroek et al., 2019). Roedd
y gwaith hwn yn canolbwyntio ar weithgareddau
dadansoddi, dylunio, datblygu, gweithredu, a
gwerthuso cwricwlwm (Huizinga et al., 2019, t.121).
Roedd y broses yn cefnogi ymarferwyr i fod yn
ymwybodol o ddylanwad y gweithgareddau hyn ar
gysondeb mewnol ac allanol y cwricwlwm a luniwyd
gany tim (Huizinga et al., 2019, t.121). Gall y math
hwn o weithgaredd cydweithredol gefnogi aliniad
rhwng y cwricwlwm a fwriedir a’r cwricwlwm a gaiff
ei roi ar waith (gweler Westbroek et al, 2019, t.86).

Galluedd a pherchnogaeth ymarferwyr

Mae angen i ymarferwyr deimlo bod ganddynt

alluedd (agency) a pherchnogaeth dros y broses o
ddiwygio cwricwlwm (Kneen et al., 2023; Dempsey et
al., 2021; Pietarinen et al., 2019; Wallace a Priestley,
2017). Mae galluedd fel cysyniad yn ymwneud &’r

hyn mae ymarferwyr yn credu y gallant ei wneud yn
broffesiynol (Wallace a Priestley, 2017) o ran ‘cael

y grym i weithredu, effeithio ar faterion, [a] gwneud
penderfyniadau a dewisiadau’ (Vahasantanen, yn
Poulton, 2020 t.38). Mae annog teimlad o alluedd

ar gyfer newid cwricwlwm yn cynnwys datblygiad
proffesiynol i feithrin gwybodaeth a sgiliau (Porcenaluk
et al., 2023) ond hefyd, darparu amser, adnoddau
ffisegol, a meithrin diwylliant cydweithredol mewn
ysgolion, ac arweinyddiaeth gefnogol (gweler Kneen et
al., 2023; Poulton 2020, Simmons a MacLean, 2018).

Mae Kneen et al. (2023, t.262) yn nodi bod teimlad o
alluedd yn dibynnu ar gyd-destun proffesiynol a’i fod
yn ‘cael ei bennu pan fydd agweddau fel profiadau,
amgylchiadau a pherthnasoedd yn rhyngweithio’.
Maent yn dod i'r casgliad bod ffactorau ‘strwythurol
a diwylliannol’ mewn ysgolion yn hanfodol felly

er mwyn diwygio cwricwlwm yn effeithiol.

Ochr yn ochr a galluedd, gall teimladau ymarferwyr o
berchnogaeth ragfynegi llwyddiant neu fethiant wrth
ddiwygio cwricwlwm (Mikser et al., 2023, t.542). Cyflwr
seicolegol yw perchnogaeth lle mae ymarferwyr yn
teimlo mai nhw sy’n berchen ar ‘y broses o wneud
penderfyniadau ynglyn &’r cwricwlwm a’i roi ar waith’
(Mikser et al., 2023, t.543). Mae sylwadau Ruiz et al.
(2023, 1.239) ar ddiwygio’r cwricwlwm yn Denmarc

yn awgrymu ei bod yn ‘hanfodol’ sicrhau bod y sawl
sydd am gyflawni newid yn y cwricwlwm ‘yn cael
perchnogaeth nid yn unig ar yr angen am newid ond
hefyd ar y dull o’i gyflawni’. Os na fydd hyn yn digwydd,
gall newid fod yn arwynebol ac ‘ni fydd yn cael effaith
wirioneddol ar sylwedd yr hyn sy’n ddymunol ac yn
ddisgwyliedig’ (Ruiz et al., 2023, t.239). Mae cymryd
rhan mewn proses ddylunio cwricwlwm gydweithredol,
fel y trafodwyd uchod, yn un ffordd o annog
perchnogaeth (Voogt et al., 2019), yn enwedig pan fydd
y dull hwn yn cael ei ddilyn o gamau cyntaf y prosesau
diwygio cwricwlwm (Roblin a McKenney, 2019).

Mae cydbwysedd rhwng dulliau o’r brig i lawr ac o’r
gwaelod i fyny wrth ddiwygio cwricwlwm yn bwysig
yma hefyd. Yn 6l Poulton (2020, t.35), mae dulliau o
ddiwygio cwricwlwm o’r brig i lawr ‘yn aml yn methu a
meithrin perchnogaeth ac ymrwymiad’ yr ymarferwyr ac
arweinwyr ysgolion. Fodd bynnag, os rhoddir gormod
o ymreolaeth i ddehongli’r cwricwlwm gall achosi
‘dryswch ac amwysedd wrth ddod i benderfyniadau
ynglyn &'r cwricwlwm’ (Poulton, 2020, t.35). Er

mwyn gwireddu cwricwlwm yn effeithiol, gwelodd
Pietarninen et al. (2019) fod angen cydbwysedd rhwng

hwyluso perchnogaeth leol ar y cwricwlwm a chreu
cydlyniant &’r diwygiadau i'r cwricwlwm a fwriedir.

7.7 Deall gwireddu yng nghyd-
destun Cwricwlwm i Gymru

Yn ystod yr adolygiad llenyddiaeth, daethpwyd o hyd i
erthyglau yn ymwneud yn benodol &'r broses ddiwygio
yng Nghymru. Rydym yn s6n am y rhain yn yr adran
hon, gan mai pwyslais yr adolygiad oedd deall yr hyn
mae llenyddiaeth ryngwladol — hynny yw, o systemau
heblaw Cymru — yn ei awgrymu am brosesau diwygio.

Roedd yr erthyglau am y Cwricwlwm i Gymru newydd
yn cyfeirio at ganfyddiadau cadarnhaol yn gyffredinol
0 gamau cyntaf y broses ddiwygio. Er enghraifft, mae’r
newid o gwricwlwm cyfarwyddol yn cael ei ystyried

yn fuddiol gan ymarferwyr (Conn a Hutt, 2020) ac
mae’r newid wedi ‘meithrin optimistiaeth’ (Newton,
2020) ac ‘adfer gobaith’ (Robinson, 2022). Gwelodd
astudiaeth Chapman (2020, t.240) fod ymarferwyr
wedi ‘croesawu’ cyfleoedd a gyflwynir yn sgil diwygio’r
cwricwlwm i greu dysgu sy’n fwy addas ar gyfer
anghenion disgyblion. Mae’r broses newid yn cael

ei chydnabod hefyd fel un sy’n cynnwys ymgysylltu
gwirioneddol ag ymarferwyr y system addysg, yn
hytrach nag ymgysylltu artiffisial (Sinnema et al., 2020).

Ystyrid bod trefnu’r cwricwlwm o amgylch Meysydd
Dysgu a Phrofiad (MDaPh) yn rhoi cyfle i ‘greu
cysyllitiadau’ rhwng meysydd pwnc a datblygu
cymwyseddau mwy cyfannol, sydd ‘wedi’u
diffinio’n eang’ ymhlith dysgwyr (Breeze et al.,
2023, t.57). Mae’r dull mwy integredig hwn hefyd
yn rhoi cyfleoedd i ‘ailddychmygu’ meysydd pwnc,
yn enwedig ar y lefel uwchradd (Aldous et al.,
2022, 1.257; gweler hefyd Breeze et al., 2023).

Mae’r testunau sy’n cyfeirio’n benodol at y CiG hefyd
yn tynnu sylw at rai heriau wrth wireddu’r cwricwlwm
yng Nghymru. Er enghraifft, mae amheuon ynglyn a
chydlyniant y cwricwlwm (Gatley 2020; Lyakhova et
al., 2019), yn enwedig o safbwynt dylunio’r cwricwlwm
(Gatley, 2020). Yn 6l Gatley (2020, t.205), mae’n

dod yn anodd cyfiawnhau dulliau yn ymwneud

ag addysgeg a chynnwys 0s yw’r cwricwlwm yn
anneglur. At hyn, mae rhoi lle amlwg i gwricwlwm
sy’n seiliedig ar sgiliau ac sy’n canolbwyntio ar
MDaPh integredig yn golygu bod y berthynas a’r
wybodaeth am ddisgyblaethau yn ansicr (Robinson,
2022). Mae’n fwy anodd gwireddu integreiddio hefyd
yny sector uwchradd lle mae’r cwricwlwm yn cael

ei drefnu fel arfer o amgylch pynciau sy’n tynnu ar
wybodaeth ddisgyblaethol (Kneen et al., 2020).

Mae rhywfaint o ddiffyg eglurder hefyd ynghylch faint
o hyblygrwydd ac ymreolaeth a roddir i ysgolion ac
ymarferwyr wrth roi’r CiG ar waith (Newton, 2020).

At hyn, nid yw’r cysyniad o sybsidiaredd wedi’i
ddiffinio’n dda a gall hyn fod yn heriol oherwydd
gallai gwneud y cwricwlwm yn fwy perthnasol i
gyd-destunau lleol arwain at fwy o amrywioldeb

yn 'y system (Newton, 2020). Mae perygl y gallai’r
amrywioldeb hwn arwain at anghydraddoldeb ar draws
ysgolion ac yn y system, fel y gall amrywioldeb o ran
dulliau o ddylunio’r cwricwlwm (Robinson, 2022).
Mae Robinson (2022) yn tynnu sylw at amrywiaeth

0 ddulliau o ddylunio’r cwricwlwm Daearyddiaeth

a safle’r pwnc yn y MDaPh Dyniaethau. Mae’r rhain
yn cynnwys dulliau thematig, ‘y cwestiwn mawr’,
dulliau dilyniannu, disgyblaethol, amlddisgyblaethol,
integredig a rhyngddisgyblaethol (Robinson, 2022,
t.63). Awgryma Robinson (2022, t.63) ‘na wnaiff un
ateb y tro ym mhob man’, ond mae’r amrywiaeth o
ddulliau a ddefnyddir yn golygu bod perygl y bydd
hyn yn arwain at yr ymagwedd ‘y gwnaiff rhywbeth

y tro’, rhywbeth y mae Sinnema et al. (2020) yn
rhybuddio rhagddo. Hefyd, fel y gwelodd Conn a Hutt

(2020, t.164), gall yr amrywiaeth o ddulliau awgrymu
‘fod syniadau gwahanol ynglyn ag egwyddorion
sylfaenol diwygio’ yn bodoli yn y system addysg.

7.8 Casgliad

Mae canfyddiadau’r adolygiad yn awgrymu
rhagofynion pwysig ar gyfer diwygio cwricwlwm
yn effeithiol. Mae’r rhain yn cynnwys:

B Creu fframwaith cwricwlwm clir a chydlynol, wedi’i
wreiddio mewn damcaniaeth cwricwlwm i gefnogi
dealltwriaeth o’r hyn mae dylunio cwricwlwm yn ei
olygu er mwyn gwireddu cwricwlwm yn ymarferol.

B Cydbwysedd rhwng gormod neu ddim digon o
fanylion fframwaith y cwricwlwm. Gall gormod
o fanylion gyfyngu ar ymreolaeth ymarferwyr
i lunio cwricwlwm yn lleol; gall dim digon o
fanylion greu ansicrwydd ymhlith ymarferwyr.

B Cydbwyso dulliau o’r brig i lawr ac o’r gwaelod i fyny
wrth ddiwygio er mwyn rhoi digon o gyfeiriad yn 'y
broses ddiwygio wrth feithrin perchnogaeth ymhlith
ymarferwyr ac arweinwyr ysgolion ar yr un pryd.

B Ymhlith y dulliau o’r brig i lawr a gafodd eu
hawgrymu fel rhai defnyddiol yn yr adolygiad mae
strategaethau rheoli effeithiol, adnoddau digonol,
defnyddio grwpiau llywio diwygio canolog a
lleol, sefydlu timau dylunio cwricwlwm, darparu
cyfleoedd ar gyfer gwneud synnwyr ar y cyd,

a chyfleoedd dysgu proffesiynol parhaus.

B Roedd y dulliau o’r gwaelod i fyny a awgrymwyd
yn cynnwys gwneud synnwyr ar y cyd, rhannu
gwybodaeth a gwneud penderfyniadau gyda
chefnogaeth arweinyddiaeth ysgolion.

B Roedd canfyddiadau’r adolygiad hefyd yn
rhoi enghreifftiau o systemau lle’r oedd
prosesau diwygio wedi wynebu anawsterau
a lle’r oedd dulliau o weithredu cwricwlwm
wedi creu heriau. Y prif heriau oedd:

B Perygl o fwlch gweithredu, yn enwedig yn achos
fframweithiau cwricwlwm llai cyfarwyddol. Mae
hyn yn digwydd pan fydd y cwricwlwm a fwriedir
yn wahanol i’r cwricwlwm mae athrawon yn ei
roi ar waith ac mae’r dysgwyr yn ei brofi.

B Gall gwireddu anghyson ar draws system
arwain at ddulliau amrywiol o lunio cwricwlwm
a’i roi ar waith yn lleol. Gall hyn olygu ei bod
yn anodd sicrhau tegwch a chydraddoldeb
i ddysgwyr ar draws y system.

® Er mwyn llunio cwricwlwm, mae’n ofynnol gwybod
sut i ddadansoddi, dylunio, datblygu, gweithredu a
gwerthuso cwricwlwm. Mae’n bosibl bod bylchau
yng ngwybodaeth ymarferwyr o’r meysydd hyn os
ydynt yn symud o gwricwlwm cyfarwyddol iawn i un
sy’n cynnig llawer mwy o ryddid wrth ei ddylunio.
Mae systemau sy’n adeiladu capasiti ymarferwyr
i lunio cwricwlwm drwy weithio gydag arbenigwyr
dylunio wedi meithrin capasiti adeiladu lleol.

Mae’r broses o ddiwygio cwricwlwm yn hynod
gymhleth a gall heriau fod yn anorfod. Fodd bynnag,
mae’r heriau a nodwyd fel rhan o’r adolygiad hwn
yn ymddangos yn llai tebygol pan roddir sylw i’r
ffactorau y gwelwyd eu bod yn cefnogi’r broses

o ddiwygio cwricwlwm yn llwyddiannus.

Crynodeb o’r canfyddiadau

B Mae CiG yn dilyn tuedd cwricwlwm yr unfed

ganrif ar hugain gan ei fod yn gwricwlwm
datblygiadol, sy’n canolbwyntio ar y dysgwr ac
ar sgiliau, gan roi llai o bwyslais ar yr hyn y dylai
dysgwyr ei wybod a mwy ar yr hyn y dylent fod.
Er mwyn gwireddu’r math hwn o gwricwlwm

yn llwyddiannus, mae angen eglurder a
chydlyniant ar draws y ddogfennaeth hanfodol a

dealltwriaeth gydlynol ar draws y system addysg.

Mae proses wireddu Iwyddiannus yn gofyn am
gydbwysedd rhwng dulliau gweithredu o’r brig i
lawr ac o’r gwaelod i fyny: mae angen cyfeiriad
digonol wedi’'i gydbwyso ag ymreolaeth,
perchnogaeth a galluedd ymarferwyr.

Er mwyn i ymarferwyr ymwneud yn hyderus
ac yn effeithiol &'r prosesau o drosi, gwneud
synnwyr a gweithredu cwricwlwm, mae
angen rhoi gwybodaeth a sgiliau am lunio
cwricwlwm iddynt, a'r amser a’r cyfle i
weithio ar y cyd & chyd-weithwyr sy’n
ymarferwyr ac arbenigwyr ar y cwricwlwm.

8. Tystiolaeth ryngwladol

8.1 Cyflwyniad a dull gweithredu

Fel prosiect, rydym yn dwyn ynghyd tystiolaeth o
waith ymchwil, polisi, ac ymarfer o Gymru ac yn
rhyngwladol fel rhan o’r broses datblygu ar y cyd.
Defnyddiwyd y mewnwelediad i fiyrdd gwahanol o
feddwl o wledydd a chenedl-wladwriaethau eraill i
gefnogi’r broses o wneud synnwyr wrth i weithwyr
addysg proffesiynol a phartneriaid addysg yng
Nghymru wireddu CiG. Er mwyn cefnogi’r gwaith o
rannu’r dystiolaeth mewn ffordd ddifyr, gwnaethom
ei chasglu ar ffurf cyfres o sgyrsiau wedi’u recordio.

Gwnaethom gymryd rhan mewn proses ofalus

i ddethol testunau ac arbenigwyr rhyngwladol

ar gyfer y cam hwn o’r gwaith. Gofynnwyd am
fewnbwn gan arweinwyr ymchwil y prosiect,
aelodau’r GDC, ac aelod o Lywodraeth Cymru er
mwyn cynorthwyo i nodi testunau a blaenoriaethau
ar gyfer y sgyrsiau wedi’u recordio. Ar yr un pryd,
gwnaethom ymchwilio i arbenigwyr rhyngwladol
eraill i lunio rhestr fer o unigolion penodol. Ein nod
oedd cael cyngor gan dri safbwynt cenedlaethol
gwahanol a chan unigolion yr oedd eu gwaith a’u
harbenigedd yn cyd-fynd & gweledigaeth CiG.

Dewiswyd y cyfweleion o blith aelodau o’r Rhwydwaith
Asesu Addysgol Rhyngwladol (IEAN: International
Educational Assessment Network). Mae’r rhwydwaith
hwn yn dwyn ynghyd arbenigwyr ymchwil a pholisi o
genhedloedd a gwladwriaethau o bob cwr o’r byd sy’n
debyg i Gymru o ran poblogaeth. Roedd yr arbenigwyr
rhyngwladol a ddewiswyd, ar sail eu profiad cyfredol
neu ddiweddar o ddiwygiadau cwricwlwm tebyg i
Gymru, yn dod o Ganada, Seland Newydd a Norwy.

Mae’r Athro Christopher de Luca yn Athro Asesu
yn yr Ystafell Ddosbarth a Deon Cyswllt ym
Mhrifysgol Queens, Canada. Ar hyn o bryd mae’n
arwain Grwp Asesu a Gwerthuso Ysgol Addysg
ei brifysgol, lle mae gwaith ymchwil aelodau’r
gyfadran a myfyrwyr graddedig yn seiliedig ar y
dybiaeth bod asesu a gwerthuso o ansawdd yn
sail i benderfyniadau ystyrlon, ar sail tystiolaeth.

Mae’r Athro Jenny Poskitt yn Athro Cyswillt yn
Sefydliad Addysg Prifysgol Massey, Seland Newydd.
Mae ei maes profiad yn amrywio o addysgu

cynradd i ymchwil, rolau yn y Weinyddiaeth

Addysg a gwahanol rolau Ymgynghorol
Rhyngwladol. Mae ganddi ddiddoreb arbennig
mewn asesu, dysgu proffesiynol, a phwysigrwydd
perthnasoedd, cyfathrebu a chydweithredu.

Mae’r Athro Kari Smith yn Athro Addysg yn Adran
Addysg Athrawon, Prifysgol Gwyddoniaeth a
Thechnoleg Norwy. Ei phrif ddiddordebau yw deall yr
addysgeg y tu 6l i asesu, datblygiad proffesiynol a’r
ffyrdd gorau o addysgu athrawon dan hyfforddiant.

Cafodd yr holl sgyrsiau eu cynnal gan Dr Jennifer
Farrar, Prifysgol Glasgow a Chyd-ymchwilydd ar y
prosiect. Gofynnodd i’r cyfweleion ddisgrifio eu cyd-
destunau a’u diwygiadau penodol, ac i rannu eu
meddyliau ar y broses o roi diwygiadau tebyg i rai
CiG ar waith, yn enwedig y rheini sy’n ymwneud &
chynnydd mewn dysgu. Cafodd cwestiynau’r sgyrsiau
eu dylunio ar y cyd ag ymchwilwyr Camau i’r Dyfodol.
Mae’r sgyrsiau yn eu cyfanrwydd wedi’u rhannu ar-
lein. Rhoddir crynodeb o’r hyn a drafodwyd isod.

8.2 Sgwrs a’r Athro Christopher
de Luca, Canada

Mae cwricwlwm Canada yn seiliedig ar safonau,
ac wedi’i drefnu o amgylch pynciau a lefelau
graddau. Yr athrawon dosbarth sy’n bennaf
gyfrifol am asesu, ac ategir at hyn gan raglen
asesu fawr sy’n defnyddio asesu crynodol yn
bennaf at ddibenion atebolrwydd cyhoeddus.

Yn 2010, cyflwynodd talaith Ontario, Canada,

bolisi newydd yn canolbwyntio ar asesiad o’r enw
‘Growing Success’. Yn hytrach na threfn asesu
‘ffurfiannol’ a ‘chrynodol’, roedd y polisi hwn yn
canolbwyntio ar ‘asesu i ddysgu’ — asesu i gefnogi
dysgu myfyrwyr yn hytrach nag ar gyfer dibenion
rheoli neu atebolrwydd llym. Roedd yn rhoi pwyslais
o’r newydd ar ddysgu sgiliau fel cydweithio, dysgu
annibynnol a hunanreoleiddio fel rhan o sgwrs bob
dydd yr ystafell ddosbarth yn ogystal & bod yn
rhan amlwg o’r asesu, er enghraifft, y rhan amlwg a
roddwyd iddynt ar y cardiau adroddiad newydd.

Wrth roi’r polisi newydd hwn ar waith yn Ontario,
cymerodd amser i ddefnyddwyr ddysgu iaith newydd
ar gyfer asesu a’i defnyddio yn eu harferion presennol.
Cafodd trafodaethau rhwng ymarfer presennol a
syniadau newydd eu hannog ond ni chawsant eu
cyflawni’n gyson. Roedd rhai athrawon yn croesawu’r
datblygiad greddfol a oedd yn rhoi eglurder i arferion
presennol. Ar y llaw arall, roedd athrawon a oedd

yn ffafrio addysgeg draddodiadol ac yn dibynnu

mwy ar asesu crynodol yn gwrthwynebu’r hyn
roeddent yn ei weld fel llwyth gwaith ychwanegol.

Roedd anghysondeb o ran dealltwriaeth o'r polisi

a’i weithrediad ond cafodd athrawon eu hannog i
ddisgwyl hyn a’i groesawu. Roedd y polisi newydd
yn deillio o waith ymchwil mewn cyd-destunau
penodol, felly nid oedd ei roi ar waith yn gyffredinol
wedi cael ei ystyried yn bosibilrwydd erioed, ac

nid oedd disgwyl i gysyniadau aros yr un fath. Y
ddealltwriaeth oedd bod asesu ar gyfer dysgu yn cael
ei weithredu yn y ffordd fwyaf dilys pan wneir hynny
mewn dull arbrofol, yn rhydd rhag unrhyw bwysau
neu ddisgwyliadau llym. Byddai’r myfyrwyr yn rhan
allweddol a llafar o’r broses asesu, mewn amgylchedd
dysgu cyfoethog o ran adborth a ddyluniwyd i annog
dysgu. Nid oes yn rhaid i'r broses 0 gymhwyso polisi
asesu newydd fod yn weithdrefnol, yn hytrach gellir
ei ystyried yn fodel i ddatblygu addysgeg newydd
sy’n canolbwyntio ar asesu ar gyfer dysgu.

Mae’r mandad atebolrwydd ym maes addysg yn gryf
ac yn cryfhau, ond roedd Canada yn ceisio hybu
trafodaeth ac ymarfer sy’n mynd yn groes i hynny.
Nod y polisi newydd oedd creu amgylchedd sy’n
canolbwyntio ar y broses ddysgu yn hytrach nag

ar y canlyniadau. Roedd y tensiwn hwn yn gliryny
system ac mewn diwylliannau lleol lle cafodd polisi ei
ddehongli yn wahanol yn 6l blaenoriaethau gwahanol.

Mae’r system adrodd yng Nghanada wedji’i rhannu
yn 6l disgyblaethau’r cwricwlwm, ond mae athrawon
yn cael eu hannog fwyfwy i hwyluso teithiau dysgu
sy’n cael eu symbylu gan ymholi ac sy’n integreiddio
pynciau o amgylch maes sydd o ddiddordeb i’'r
dysgwr. Mae athrawon a rhanddeiliaid eraill yn dal i
geisio dod o hyd i ffyrdd o weithio drwy’r ddau syniad
hyn a sicrhau eu bod yn cyd-fynd yn fwy agos.

Mae gwrthdaro cynhenid wedi’i wreiddio yn'y
system ehangach ac nid oes unrhyw atebion sydyn.
Mae adeiladu cymuned, lle mae athrawon yn
rhannu ymarfer ac yn creu dealltwriaeth gyffredin

yn ddefnyddiol hefyd. Agwedd ddefnyddiol arall

yw’r syniad o ‘strwythur llac-tyn’: elfennau ‘tyn’
gweithredu polisi sy’n cynnig cyfeirnodau a chyfeiriad,
ac elfennau ‘llac’ sy’n caniatdu amrywiadau lleol

o ran gweithrediad ac ymarfer sy’n anorfod.

Defnyddiwyd dull gweithredu aml-fodd a systematig i
gyflwyno ‘Growing Success’. Mae hyn wedi cynnwys
arweinwyr yn gweithio fel dysgwyr ochr yn ochr &’u
staff, gan rannu cyfrifoldeb dros ddatblygu ymarfer
newydd. Defnyddiwyd dull ‘rowndiau cyfarwyddiadol’
(instructional rounds) lle mae’r polisi yn cael ei roi ar
waith ‘ar ffurf darnau llai’: byddai athrawon yn dewis
un agwedd er mwyn arbrofi yn eu hystafell ddosbarth,
gyda chyd-weithiwr yn arsylwi ac yn rhoi adborth ar
yr addysgeg newydd. Roedd athrawon yn defnyddio
asesu ar gyfer dysgu er mwyn dysgu am asesu ar gyfer
dysgu, gan greu cyfleoedd ar gyfer y math o sgwrs
gyfoethog sy’n cael ei hannog yn y polisi newydd.

Mae’r Athro de Luca wedi ysgrifennu am ddwy

elfen yn ymwneud ag addysgeg -y ‘llythyren’, neu
fabwysiadu unrhyw ymarfer mewn ffordd weithdrefnol,
a’r ‘ysbryd’ sy’n ymgorffori’r diben dyfnach neu’r
rhesymeg ddilys dros y dull addysgegol. Mae
ymchwil wedi dangos bod athrawon yn tueddu i roi
unrhyw bolisi newydd ar waith yn y bylchau rhwng y
llythyren a’r ysbryd. Datblygwyd graddiant ymarfer
rhwng y ddwy elfen fel bod modd meddwl am sut gall
newidiadau gronynnol arwain at weithredu dyfnach.

Mae cynnydd yn faes sy’n dal i gael sylw yng
Nghanada. Mae’r defnydd o asesu ffurfiannol i

adeiladu naratifau cynnydd yn cael ei annog, gydag
asesu ffurfiannol yn rhoi’r dystiolaeth sydd ei hangen

i ddisgrifio cynnydd. Dysgwyr sydd yn y sefylifa orau

i gyfarwyddo hyn, os byddant yn cael eu grymuso a'’r
capasiti i asesu eu hunain ac adrodd eu straeon dysgu
dilys. Mae hyn yn datrys y broblem o athrawon yn honni
bod gormod o ddata a thystiolaeth i’w trin, ffeilio a’'u

defnyddio. Mae ysgolion Reggio Emilio yn defnyddio’r
dull hwn i ddatblygu straeon dysgu gweledol manwl
am yr hyn sy’n digwydd yn yr ystafell ddosbarth,

ond mae mabwysiadu’r dull hwn yn fwy eang yn
gofyn am strwythur cwricwlwm mwy integredig.

Ni ddylid annog ffordd o feddwl ddwyrannol
(dichotomic) rhwng proses a chynnyrch. Mae athrawon
wedi tueddu i bwyso ar yr olaf o’r rhain ac asesu
crynodol mewn ffyrdd sy’n rhy gyfyngol. Gall asesu
crynodol fod yn ymarfer yr un mor gyfoethog ag

asesu ffurfiannol ac wrth integreiddio mwy a meddwl
yn agored, gall fod yn ffordd o ganolbwyntio mwy ar

y dyfodol. Gall meddwl am y math o gynnydd sy’n
deillio o ddysgu ein helpu i feddwl am y broses hefyd.

Y tu hwnt i Ontario, yn ddiweddar mae British Columbia
wedi cyflwyno cwricwlwm sy’n seiliedig ar gynnydd

a rhai blynyddoedd yn 6l cyflwynodd rhanbarth y
Peithdir yn ardal Manitoba bolisi dogfen asesu sy’'n
debyg i ‘Growing Success’, o’r enw ‘Rethinking
Classroom Assessment with a Purpose in Mind’.
Cafodd ei lansio bron i ugain mlynedd yn 6l ac mae’n
enghraifft o weithredu polisi mwy hirdymor a all amlygu
dulliau o fynd i’r afael & materion mwy parhaus.

8.3 Sgwrs a’r Athro Jenny Poskitt,
Seland Newydd

Mae cwricwlwm presennol Seland Newydd wedi
bod ar waith ers 2007. Mae ganddo weledigaeth
gyffredinol ar gyfer dysgu gydol oes, gan

hybu cymwyseddau allweddol fel meddwl a
gweithio’n annibynnol, a gweithio’n dda gydag
eraill ar draws disgyblaethau. Caiff ei gyflwyno
fel fframwaith arweiniol, ac mae ysgolion yn cael
eu hannog i'w ddehongli yn 6l anghenion lleol.
Mae gan Seland Newydd ail gwricwlwm hefyd
sy’n rhedeg ochr yn ochr &’r prif gwricwlwm.

8. Tystiolaeth ryngwladol

47



Cynnwys

Enw’r cwrciwlwm hwn yw ‘Te Marautanga’

a'i nod yw cynnal treftadaeth a hunaniaeth
ddiwylliannol y gymuned Maori, ac mae parchu
eraill a chyflawni rhwymedigaethau cymdeithasol
yn cael eu hystyried yn bwysig iawn.

Ar hyn o bryd, mae tair blynedd gyntaf yr ysgol
uwchradd yn cael eu hystyried fel cyfnod i baratoi

ar gyfer arholiadau. Enw’r prif gymhwyster ar gyfer
myfyrwyr ysgol uwchradd yw’r ‘Tystysgrif Cyflawniad
Addysgol Genedlaethol’ (The National Certificate

of Educational Achievement). Mae tair lefel ar gael

ac mae’r rhan fwyaf o’r myfyrwyr yn gweithio ar y
cymhwyster pan fyddant rhwng 15 a 18 oed, gan
ddefnyddio asesu mewnol ac allanol. Mae’r asesiadau
mewnol yn cael eu safoni, gyda chymorth dysgu

proffesiynol ar-lein a defnyddir safonau hygyrch i asesu.

Erbyn hyn mae gan Seland Newydd gwricwlwm
newydd a’r gobaith yw y bydd yn cael ei weithredu’n
llawn erbyn 2026. Y prif newid cyntaf yw mwy o
bwyslais ar hanes y wlad. Mae Cytundeb Waitangi
1840, a oedd yn addo partneriaeth rhwng ‘pobl y

tir a ‘phobl eraill’, er mwyn parchu ac anrhydeddu
ffordd o fyw y Maori, yn cael ei gynnwys fwyfwy mewn
fframweithiau polisi. Yr ail bwyslais yw ‘dysgu na ellir
ei adael i siawns’: egwyddorion craidd a meysydd
gwybodaeth y mae’n rhaid eu haddysgu cyn y gellir
arfer cwricwlwm mwy lleol. Cefnogir hyn gan ‘Fodelau
Ymarfer Cyffredin’ sy’n cael eu datblygu i sicrhau
mwy o gysondeb ac ansawdd addysgu a dysgu

sy’n seiliedig ar ymchwil. Mae’r trydydd pwyslais ar
gynnydd mewn dysgu eang dros amser, ynghyd a
threfniadau pontio mwy pwrpasol ac wedi’'u cefnogi’n
well, rhwng pob cam yn ystod addysg y dysgwr.

Ymgynghorir & griwp o’r enw ‘Grwp Lleisiau’r
Cwricwlwm’ (Curriculum Voices Group) ynglyn a
phob un o’r diwygiadau hyn. Mae’r grwp 60 aelod yn
cynnwys ymchwilwyr, athrawon, darparwyr dysgu,
aelodau undebau a grwpiau ieuenctid, ac mae’n

cynrychioli’r holl ddiwylliannau a lleoliadau gwahanol.
Fel rhan o’r grwp hwn, mae athrawon wedi cael

cyfle i glywed am ymarfer newydd a bod yn rhan o’r
broses 0’i greu, wedi cael gwell dealltwriaeth o bolisi
newydd ac felly dylent allu ei roi ar waith yn well.

Fodd bynnag, mae tensiwn rhwng model ‘o’r gwaelod
i fyny’ ar gyfer cwrciwlwm a chynnydd, a’r Modelau
Ymarfer Cyffredin cyffredinol. Er bod arweinwyr yn
ceisio hwyluso gweithredu sy’n driw i ddelfrydau’r
cwricwlwm newydd, un her yw’r ffaith bod dysgwyr
yn dysgu mewn ffyrdd gwahanol a bod ganddynt
alluoedd gwahanol i ddysgu mewn meysydd gwahanol,
ac mae’r syniad hwn yn gwrthdaro & syniadau am
safonau cyffredin. Mae natur ranedig diwylliant

ledled Seland Newydd yn dyfnhau’r tensiwn gan

fod y cwricwlwm yn debygol o gael ei ddehongli’n
wahanol gan arweinwyr ysgolion gwahanol.

Mae’r cwricwlwm newydd wedi derbyn ymateb
cymysg. Mae athrawon blinedig wedi dweud eu bod
yn teimlo fel petaent wedi’u cau allan o’r ymarfer
newydd ac maent yn ei wrthwynebu gan eu bod

yn teimlo mor flinedig ar 6l y pandemig. Cynigiwyd
rhagor o arweiniad a chefnogaeth ond mae’r broses
ailadroddol o ddylunio cwricwlwm yn golygu bod
datblygu ymarfer newydd ar sail ymateb athrawon i
giwiau cychwynnol yn golygu bod yn rhaid i athrawon
weithio heb lawer o gyfarwyddyd mewn ystafelloedd
dosbarth. Un ffactor allweddol a allai oresgyn hyn
yw sicrhau bod gan athrawon wybodaeth gadarn
am bynciau cyn y cyflwynir unrhyw ymarfer newydd.
Mae gwybodaeth gadarn am bynciau yn gofyn

am ddysgu proffesiynol mewn ffyrdd ychwanegol

i’r sesiynau mewnbwn ynysig a chyfarwyddol. Er
mwyn i hyn ddigwydd, rhaid i’'r staff gynnal sgyrsiau
a rhannu eu profiadau, drwy arsylwi, mentora, a
modelu arferion rhwng ystafelloedd dosbarth. Mae
rhwydweithio gydag unigolion sydd & diddordebau
penodol mewn meysydd arbenigol yn werthfawr, ac

mae’n bosibl hwyluso’r cydweithio rhyngddynt a phobl
o gyd-destunau gwahanol sy’n rhannu diddordebau
tebyg drwy ddefnyddio’r cyfryngau digidol.

Mae angen creu hinsawdd gefnogol heb feirniadaeth
nac ymyrraeth gan y cyfryngau hefyd, fel bod
athrawon yn teimlo y gallant arbrofi’n ddiogel &'u
hymarfer, beth bynnag yw’r canlyniad. Mae hyn yn
gofyn am werthfawrogi greddfau a chreadigrwydd
athrawon a’u dysgwyr ar bob lefel yn y system.

Mae Seland Newydd yn ceisio cryfhau’r cysylltiadau
rhwng pawb sy’n rhan o’r broses datblygu polisi —
llunwyr polisi, y rhai sy’n dylanwadu ar y polisi, a’r
rhai sy’n rhoi’r polisi ar waith (athrawon) — fel bod
dealltwriaeth gyffredin er mwyn osgoi’r gwrthwynebiad
i newid ac unrhyw weithredu anghyson neu
anghywir gan athrawon. Dylai athrawon gydweithio
ar draws rhanbarthau, rhannu sgiliau a syniadau,

a phrofiadau o gyd-destunau gwahanol. Dylai

pawb yn y system weithio i ymddiried yn ei gilydd

a deall ei gilydd, ac mae hyn yn cael ei hwyluso
gan boblogaeth gymharol fechan Seland Newydd.
Mae cydberthnasau cryf rnwng pobl yn galluogi
beirniadaeth adeiladol a chefnogaeth agored.

Peidiwch & disgwyl i newid cwricwlwm fod yn broses
hawdd. Bydd sawl barn a syniad gwahanol, ond ni
ddylid osgoi hyn. Bydd datrys gwrthdaro o’r fath yn
gwneud y broses yr un mor werthfawr &’r cynnyrch
terfynol. Peidiwch & disgwyl i’'r broses fod yn gyflym.
Os na fydd amser yn cael ei gymryd i ymgynghori
a’r holl bartion yn ystod y cam o ddatblygu polisi,
ac i ddeall bod dealltwriaeth o’r polisi newydd, ni
fydd gweithrediad yn llyfn nac yn llwyddiannus.

Yn olaf, peidiwch & disgwyl perffeithrwydd — mae
addysg, o ran natur, yn newid bob amser, ac felly

ni fydd perffeithrwydd yn para — ond dylid anelu am
ragoriaeth, a gwneud y gorau y gallwch bob amser.

8.4 Sgwrs a’r Athro Kari Smith,
Norwy

Yn hanesyddol, mae system addysg Norwy wedi
canolbwyntio ar arholiadau ond erbyn hyn mae’n
edrych yn wahanol iawn. Nid yw tair blynedd
olaf yr ysgol uwchradd yn orfodol ac, yn ystod y
blynyddoedd hynny, gall dysgwyr ddewis naill ai
llwybr academaidd neu lwybr galwedigaethol.

Mae saith blynedd cyntaf yr ysgol yn ddi-radd, ac

yn ystod tair blynedd gyntaf yr ysgol uwchradd yr
athrawon sy’n graddio dysgwyr, ar sail trafodaethau ac
amrywiaeth eang o fathau o dystiolaeth. Mae dysgwyr
yn sefyll arholiadau cenedlaethol ar ddiwedd yr ysgol
uwchradd. Er bod rhai dysgwyr yn sefyll pob arholiad,
20% yn unig o ddysgwyr fydd yn sefyll arholiadau
eraill, ac maent yn cael eu dewis gan loteri ac yn cael
gwybod ddeuddydd cyn yr arholiad. Yn ogystal &'r
arholiadau hyn, mae athrawon yn graddio eu dysgwyr
mewn ffordd gyfannol, ond os oes anghysondeb
rhwng graddau athrawon a chanlyniadau’r arholiadau,
yr olaf o’r rhain fydd yn drech. Mae’n ymddangos

bod tuedd i berfformiad mewn profion ysgrifenedig
ddylanwadu’n ormodol ar raddau athrawon ac

mae’r system yn fwy argyhoeddiadol o ran theori

nag ydyw o ran ei gymhwyso’n ymarferol.

Ar hyn o bryd, mae’r Athro Smith yn cymryd rhan
mewn gwaith ymchwil sy’n archwilio proses asesu
newydd o’r gwaelod i fyny sy’n cefnogi ysgolion i
‘fod yn ddi-radd’. Fel rhan o’r dull gweithredu hwn,
heblaw am raddau ar ddiwedd y flwyddyn, mae
dysgwyr yn derbyn adborth ffurfiannol yn unig
drwy gydol y flwyddyn. Mae’n ymddangos mai
‘cyflawnwyr uchel’ sy’n gweld eisiau graddau fwyaf.

Mae llywodraeth Norwy wedi gorchymyn bod
cwricwlwm yr ysgolion yn cael ei lywodraethu gan
nodau cymhwysedd sy’n seiliedig ar feithrin gwerth

pob unigolyn. Felly, mae athrawon yn cael eu
hannog i safoni a dylai galluoedd wedi’'u rhagnodi
(fel hunaniaeth a lluosogrwydd diwylliannol, meddwl
yn feirniadol, a pharch i fyd natur) fod yn sail i’r holl
addysgu. Yn 6l yr Athro Smith, mae’n ymddangos
bod tensiwn rhwng y dull hwn a gofyniad cyfreithiol
y llywodraeth, sef bod gan bob plentyn yr hawl i gael
ei asesu’n ffurfiannol, ac mae hi’n feirniadol o hyn.

Un newid diweddar yn y system yn Norwy yw’r
pwyslais cryfach ar ‘ddysgu manwl’. Diffinnir hyn fel
datblygu yn raddol wybodaeth a dealltwriaeth barhaus
o gysyniadau, dulliau, a’r berthynas & phynciau

a rhwng meysydd pwnc. Nid yw hyn wedi cael ei
weithredu’n dda. Mae’n ymddangos bod athrawon yn
defnyddio dull gweithdrefnol ond nid oes ganddynt

y ddealltwriaeth sydd ei hangen i roi ‘dysgu manwl’

ar waith mewn ffordd gysyniadol, a chydag unrhyw
elfen o hyblygrwydd, addasrwydd neu lwyddiant.

Bydd y broses ddiwygio yn fwyaf llwyddiannus os
caiff ei chysyniadoli mewn tri cham: cael gwybodaeth
gadarn o gynnwys y diwygiadau; perchnogaeth, sef
pan fydd defnyddwyr yn addasu’r wybodaeth honno
at eu cyd-destun eu hunain, gan wneud iddi weithio
ar gyfer eu myfyrwyr eu hunain a’u safbwyntiau
addysgegol personol; a rhoi ‘ysbryd’ y polisi ar waith
yn ymarferol, rhywbeth a all gymryd blynyddoedd

i'w gyflawni yn ymarferol. Yn aml iawn, mae gormod
o0 amser yn cael ei dreulio ar gam un, a dim digon o
amser ar gamau dau a thri gan arwain at ‘ymarferiad
cosmetig’. Mae hyn yn debygol o ddigwydd os na fydd
athrawon yn cael digon o amser i fewnoli a gweithio
drwy bolisi newydd. O ganlyniad, dylid caniatau
cymaint o amser & phosibl i weithredu’r polisi newydd
ynghyd & dull cydweithredol ac ymchwil gweithredol
sy’n annog ffyrdd newydd o weithio sy’n arbrofol ac
yn agored. Ni ddylai diwygiadau gael eu gwerthuso’n
ffurfiol cyn pen blwyddyn neu ddwy ar 6l iddynt gael
eu cyflwyno er mwyn rhoi sylw priodol i gamau dau

a thri, ac mae angen rhoi’'r amser hwn i athrawon.

Ni ddylid disgwyl na dymuno llwyddiant ar unwaith:
dylai athrawon deimlo’n gyfforddus i arbrofi &'u
hymarfer ac ni ddylent wynebu pwysau o’r math sy’n
gysylltiedig ag arolygon allanol yn ystod y cyfnod hwn.

Dylai athrawon sylwi’n fanwl ar y pethau sy’n ysgogi
dysgwyr unigol. Dylent gymhwyso damcaniaethau
cymhelliant a hunaneffeithiolrwydd at eu hymarfer
wrth ystyried dysgu eu dysgwyr a’u dysgu personol.
Dylent geisio meithrin yr hunanidiosyncrataidd, yn
hytrach na’r hunanwybodus, academaidd. Dylent
feithrin creadigrwydd a meddwl yn feirniadol i
ddatblygu gwir gymhelliant ar gyfer dysgu gydol
oes sy’n gryfach nag unrhyw fath o gymhelliant

a gaiff ei greu gan bwysau ac arholiadau.

Mae athrawon yn cael eu hannog i leisio eu barn
yn gryf, i fod yn angerddol dros eu cyd-destunau
lleol ac i wneud i ganllawiau safonol weithio ar
gyfer y dysgwyr yn eu dosbarthiadau. Dylid eu
hannog i fod yn feirniadol o’r hyn sy’n cael ei
gyflwyno o’r brig i lawr, ac i siarad yn hyderus yn
erbyn yr hyn sy’n anghydnaws ag ymarfer lleol.

Mae cynnydd, ac asesu cynnydd, mewn rhai ffyrdd

yn rhywbeth hollgyffredinol, ni waeth beth yw’r cyd-
destun. Fodd bynnag, yr hyn mae’r Athro Smith yn

ei gwestiynu yw pwy sy’n penderfynu beth yw’r man
cychwyn penodol (A) a’r man terfynol (B) ar gyfer
unrhyw ddisgybl. Yn ei barn hi, yn broblemataidd, mae
cwricwlwm wedi’i wneud o ddarn bach iawn, sydd
wedi’i ragbenderfynu, o ddarn o wybodaeth mawr
iawn. O’r darn hwn, penderfynir ar nodau, ac yna
mae’n rhaid i’r holl ddysgwyr wneud cynnydd ar hyd
continwwm sy’n cael ei benderfynu o’r brig i lawr. Y
broblem yw bod dysgwyr yn unigryw felly bydd asesu
yn 6l un set cyffredinol o nodau yn rhoi argraff wahanol
o gyfraddau cynnydd ar gyfer dysgwyr gwahanol.

Dull amgen yw un lle mae ansawdd perfformiad y
dysgwr yn cael ei gymharu &’i berfformiad blaenorol,
yn hytrach na thrwy gyfeirio at ei gyfoedion neu

yn 6l safonau disgwyliedig yn unig. Mae asesu

yn 6l perfformiad blaenorol (ipsative) yn galluogi’r
dysgwr — ochr yn ochr &’i athro — i osod ei heriau

a dathlu ei lwyddiannau ei hun, a phrofi cynnydd

ni waeth a yw’r cynnydd hwnnw’n uwch neu’n is

na’r safonau disgwyliedig ar y cam hwnnw. Mae’r
Athro Smith yn credu bod y dull hwn o asesu yn

rhoi mwy o gymhelliant i ddysgwyr a’u gwneud yn
fwy uchelgeisiol, ac mae hi’n argymell ailedrych ar
waith Tomlinson a’i system asesu 3-dimensiwn. Yr
hyn a ddaw’n bosibl yn sgil asesu yn 6l perfformiad
blaenorol (ipsative) yw addysg sy’n debycach at
ddelfrydau Bildung: hynny yw, addysg sy’n rhoi mwy o
bwyslais ar feithrin yr hunan nag ar adnabod yr hunan
mewn perthynas & nodau cymhwysedd safonol.

Sylwer. Mae recordiadau fideo a thrawsgrifiadau
o sgyrsiau Camau i’r Dyfodol ag arbeniwyr

rhyngwladol ar gael ar-lein.

Crynodeb o’r canfyddiadau

B Datgelodd adroddiadau personol arbenigwyr

am ddiwygio’r cwricwlwm yng Nghanada,
Seland Newydd a Norwy fewnwelediadau
a allai fod yn berthnasol i wireddu CiG.

Mae gwireddu cwricwlwm yn gofyn am amser a
lle, a bydd yn anniben. Gall hyn ddatblygu mewn

camau wrth i ymarferwyr symud o ‘lythyren’

y diwygio i ‘ysbryd’ y diwygio. Mae angen
hinsawdd addysgol sy’n annog ffyrdd o weithio
newydd sy’n gydweithredol ac yn agored.

Gall aliniad cryf a gweledigaeth gyffredin
rhwng llunwyr polisi, dylanwadau polisi,
a gweithredwyr polisi (ymarferwyr)
gynorthwyo i leihau anghysondebau wrth
i ymarferwyr wireddu cwricwlwm.

Gall tensiynau fodoli rhwng polisiau a dulliau
gwahanol yn y system a all greu anawsterau
wrth wireddu cwricwlwm. Rhaid sicrhau
cydbwysedd rhwng elfennau ‘tyn’ y polisi sy’'n
cynnig cyfeirnodau a chyfeiriad ag elfennau
‘llac’ sy’n caniatau ar gyfer amrywiadau lleol.

Mae arweinwyr sy’n gweithio fel dysgwyr
ochr yn ochr a staff, sy’n gwrando ar
leisiau’r dysgwr, ac yn datblygu gwybodaeth
am bynciau yn ddulliau defnyddiol.

9. Crynodeb o’r canfyddiadau

Mae Camau i’r Dyfodol yn brosiect ymchwil ar
y cyd 3 blynedd o hyd sydd wedi’i gynllunio

i gefnogi gweithwyr addysg proffesiynol yng
Nghymru i wella dealltwriaeth ymarferol o
gynnydd mewn dysgu. Mae pedwar cam i’r
prosiect, ac mae’r adroddiad hwn wedi rhannu
canfyddiadau Cam 2 y prosiect (Medi 2022

— Awst 2023). Nodau Cam 2 oedd meithrin
gwybodaeth a dealltwriaeth o gynnydd dysgu
gyda phartneriaid addysg drwy’r broses o
ddatblygu ar y cyd, a chefnogi cydlyniant y
cwricwlwm yn y system drwy greu gwybodaeth
ac adnoddau wedi’u datblygu ar y cyd.

9.1 Y broses o ddatblygu
adnoddau

Un o weithgareddau canolog Cam 2 prosiect Camau
i’r Dyfodol oedd gweithio gyda’r GDC. Rhan o waith y
GDC oedd ystyried heriau fel ‘clymau’ yr oedd angen
eu datglymu. Un her a nodwyd ar sail tystiolaeth
Cam 1 prosiect Camau i’r Dyfodol a’'r GDC yng
Ngham 2 oedd bod gweithwyr addysg proffesiynol
yn y system yn deall ac yn gwireddu’r CiG mewn
ffyrdd gwahanol iawn. Yn ymarferol, mae’r fiyrdd
gwahanol hyn o ddeall y cwricwlwm yn arwain at
ddulliau gweithredu gwahanol wrth greu cwriwlwm

a dulliau gwahanol o addysgu a dysgu. Mae pob un
o’r dulliau hyn yn cyd-fynd & modelau cwricwlwm
gwahanol. Yn sgil hyn, gwnaethom ddysgu drwy’r
broses datblygu ar y cyd fod rhai o’r rhain yn cyd-fynd
yn agosach nag eraill &'r dull o ddylunio, addysgu a

dysgu’r cwrciwlwm a awgrymir gan framwaith CiG.
Gall hyn yn ei dro effeithio ar wahaniaethau yn y
ffordd y caiff CiG ei wireddu yn ymarferol, ac yn fwy
penodol o ran ein prosiect, ar y ffordd mae cynnydd
dysgu yn cael ei ddeall a’i gefnogi mewn ysgolion.

Arweiniodd y trafodaethau ynglyn a ‘chwlwm’
cydlyniant y cwricwlwm at drafodaethau am faint

o amrywiad sy’n dderbyniol yn y system. Fel y
gwnaethom ddysgu drwy ein canfyddiadau, mae
diwygio yn gofyn am ffordd newydd o feddwl, ac
mae’n bwysig bod arweinwyr ysgolion ac athrawon yn
datblygu dealltwriaeth gyffredin o’r dulliau newydd sy’n
sail i'r CiG. Ar yr un pryd, mae’n bwysig bod hyn yn
cael ei ategu gan eglurder o’r brig i lawr yn y system
o ran bwriad y CiG. Felly, yn y cam hwn o’r prosiect,
daeth cyfranogwyr GDC, gyda chymorth sgyrsiau &'n
partneriaid yn Llywodraeth Cymru, i ddealltwriaeth
gyffredin o CiG fel un sy’n cyd-fynd yn agos & model
cwricwlwm lle mae’r pwyslais ar broses. Cafodd

y model hwn ei ystryried yn GDC, gyda chymorth
seminarau, ond bydd yn cymryd amser i bartneriaid
addysg ddeall cymhlethdod y syniadau sy’n cael eu
cyflwyno gan y CiG. Fel y gwnaethom ddysgu hefyd
o’r dystiolaeth ymchwil ryngwladol, nid yw hyn yn
unigryw i Gymru a gall diwygio addysg sylweddol
mewn unrhyw wlad, o’r math sy’n ofynnol gan CiG,
gymryd blynyddoedd o waith ‘gwneud synnwyr’.

Er mwyn cefnogi’r broses ‘gwneud synnwyr’ hon,
datblygwyd set o adnoddau, a oedd yn dwyn ynghyd
gwaith y GDC, yr adnoddau a’r mewnbynau a luniwyd
gan bob is-grwp, ac a oedd yn seiliedig ar ein sgyrsiau
ehangach a’r ymchwil ategol a gynhaliwyd yn ystod
Camau 1 a 2 y prosiect. Mae deunyddiau cymorth
ymarferol Camau i’r Dyfodol ar gael ar-lein yma.

Mae’r adnoddau wedi’u llunio er mwyn i bartneriaid
addysg weithio drwy’r syniadau eu hunain a datblygu
eu hymarfer yn eu cyd-destunau eu hunain. Mae ein
canfyddiadau yn awgrymu bod hyn yn hollbwysig

— mae gwaith ymchwil cyhoeddedig a’n sgyrsiau

ag athrawon a phartneriaid addysg yng Nghymru

yn awgrymu na fyddai ymagwedd ‘oddi ar y silff’ at
gynnydd mewn dysgu yn llwyddiannus wrth ddiwygio’r
cwricwlwm. Gall cael sylfaen ddamcaniaethol

gadarn fod yn elfen hollbwysig er mwyn dod o hyd

i’r cydbwysedd rhwng y cwricwlwm cenedlaethol

a hyblygrwydd lleol. Pan fydd yn seiliedig ar
ddealltwriaeth gyffredin o ddiben y cwricwlwm ac ystyr
hyn ar gyfer cynnydd dysgu, yna bydd sail fwy cydlynol
i'r dulliau a’r strategaethau gwahanol a ddefnyddir

ar draws lleoliadau gwahanol. Mae hyn yn ei dro

yn helpu i sicrhau bod gwahaniaethau yn bosibl ar
draws cyd-destunau lleol ond bod tegwch yn parhau

o ran y profiadau addysgol a gynigir i ddysgwyr.

9. Crynodeb o’r canfyddiadau

51


https://hwb.gov.wales/cwricwlwm-i-gymru/deall-y-cwricwlwm-ar-waith-camau-ir-dyfodol/

Cynnwys

9.2 Rhoi sylw i gwestiynau
ymchwil Cam 2

Dyluniwyd pum cwestiwn ymchwil ar gyfer Cam 2
(gweler adran 2.2). Isod, ceir crynodeb o sut mae ein
canfyddiadau yn rhoi sylw ar y cyd i'r cwestiynau hyn.

Beth sy’n cefnogi’r broses o ddatblygu
dealltwriaeth a gwybodaeth gyffredin o
gynnydd dysgu wrth wireddu cwricwlwm?

Mae ein dadansoddiad o’r data o weithgareddau a
sgyrsiau’r GDC, yn ogystal &'r SRhC, yn awgrymu bod
datblygu dealltwriaeth gyffredin o gynnydd dysgu yn
gofyn am hwyluso trafodaethau a phroses ‘ddatglymu’
gyda gweithwyr proffesiynol ar draws y system i weld
mentrau cwricwlwm lleol drwy lygaid gwahanol. Mae
lleoliad y broses hon yn bwysig, oherwydd nid yw
cyfnewid syniadau yn unig o reidrwydd yn arwain at
ddealltwriaeth gyffredin. Heb ddeall y cwricwlwm yn 'y
lle cyntaf, gall fod yn anodd datblygu dealltwriaeth o
gynnydd. Dywedodd cyfranogwyr fod y ddealltwriaeth
hon yn cael ei chefnogi gan fewnbwn o waith ymchwil
a theori, ond bod angen cydbwyso hyn ag ystyriaethau
ymarferol ac amser i drafod gyda chyd-weithwyr. Gall
dealltwriaeth a gwybodaeth am gynnydd dysgwyr
ddyfnhau dros amser wrth i’r defnydd ymarferol ohono
gael ei ddatblygu, ei werthuso a’i rannu ar y cyd.

Mae angen cydbwyso dull o’r gwaelod i fyny sy’n

cael ei arwain gan athrawon & chefnogaeth o’r brig

i lawr, gan fod y ddau ddull yn hanfodol i ddatblygu
dealltwriaeth a gwybodaeth gyffredin o gynnydd dysgu.
Awgrymwyd bod angen llai o orgyffwrdd a gwrth-
ddweud yn y negeseuon a’r canllawiau. Ymddengys
bod dehongli’r cwricwlwm yn arwain at roi’r pwyslais

ar gynnydd, a’i ystyried yn ‘ffactor’ ar ei ben ei hun,

yn hytrach na’i weld yn rhan o ddealltwriaeth fwy
cyfannol o gynnydd drwy’r cwricwlwm, addysgeg

ac asesu. Mae eglurder yn bwysig hefyd o safowynt
atebolrwydd a’r math o gyfathrebu am gynnydd a
fydd yn dderbyniol i randdeiliaid. Mae diffyg eglurder
a phryder ynglyn ag atebolrwydd yn arwain at
ddulliau fel torri’r camau cynnydd yn elfennau llai

y gellir eu holrhain, ac mae perygl y gallai hynny
arwain at ddychwelyd i’r arfer o roi ‘ticiau mewn
blychau’ y mae ymarferwyr yn ceisio ei osgoi.

| ba raddau mae’r wybodaeth yn gydlynol ar
draws rhannau gwahanol o’r system addysg?

Mae teimlad cyffredin yn system newydd y
cwricwlwm bod angen ffyrdd newydd o feddwl am
ddysgu a chynnydd dysgwyr, ac ailfeddwl am sut
mae cynnydd yn cael ei drafod gyda disgyblion,
rhieni a rhanddeiliaid. Trwy ein dadansoddiad o
ddata’r GDC a’r SRhC, gwnaethom ddysgu bod
gweithwyr proffesiynol yn y system yn gweithio i greu
cydlyniant ar draws ysgolion a chlystyrau. At hyn,
mae ysgolion yr yr astudiaethau achos a astudiwyd
ar Hwb yn awgrymu bod ysgolion wedi bod yn
symud tuag at amrywiaeth o ddulliau gweithredu sy’n
canolbwyntio ar y dysgwr, gan gynnwys ailddychmygu
rol aelodau staff, datblygu modelau ar gyfer cyd-
destunau penodol, datblygu arweinyddiaeth a
gwerthoedd ysgolion, ailstrwythuro eu cwricwlwm,

a chynnwys llais y dysgwr yn eu gwaith cynllunio.

Fodd bynnag, dangosodd ein canfyddiadau fod CiG
hefyd yn cael ei ddeall mewn ffyrdd gwahanol ar
draws y system ac ar draws aelodau o’r GCD. Daeth
amrywiadau o ran dehongliadau a dealltwriaeth o
fframwaith a chanllawiau’r cwricwlwm yn amlwg, ac nid
oedd gwybodaeth am ddulliau o ddylunio cwricwlwm
yn amlwg iawn yn y data. Yn ogystal & hyn, mae’r
astudiaethau achos ysgolion a ddadansoddwyd yn
awgrymu bod ysgolion yn edrych ar CiG o onglau
gwahanol (mae rhai yn dechrau &’r 4 diben, mae

rhai yn dechrau & MDaPh, mae rhai yn dechrau a
themau). At hyn, roedd rhai cyfranogwyr o’r farn bod
mewnbynnau allanol yn anghyson &’r CiG newydd.

Mae’n ymddangos bod dwy elfen i gyfrif am yr
amrywiadau o ran dulliau o ddehongli a rhoi’r
cwricwlwm ar waith. Yn gyntaf, dywedwyd bod y
cwricwlwm yn gymhleth ac yn agored i ddehongliad
a bod hyn yn gwneud dealltwriaeth gyson yn anodd;
yn ail, mae’r rhyddid i ddehongli’r cwricwlwm a
chynnydd yn lleol yn golygu bod cydlyniant yn
heriol wrth roi’r cwricwlwm ar waith ar draws y
system. Gall y gwahaniaethau sylfaenol hyn yn'y
ffordd mae’r cwricwlwm ei hun yn cael ei ddeall
arwain at ddulliau gwahanol o gefnogi cynnydd.

Sut gall partneriaid addysg dderbyn cymorth
i ddatblygu sylfaen wybodaeth i gefnogi
dealltwriaeth barhaus o gynnydd y dysgwr?

Trwy gydol ein gwaith gyda’r GDC ac wrth wrando ar
sgyrsiau ehangach yn y SRhC, roedd yn ymddangos
bod diffyg hyder a rhesymeg glir o ran pam mae dulliau
penodol yn cyd-fynd, neu ddim yn cyd-fynd, &'r CiG. Er
mwyn cefnogi dealltwriaeth, awgrymodd y cyfranogwyr
bod dysgu proffesiynol parhaus yn bwysig. Mae
dyddiau hyfforddiant mewn swydd yn ddefnyddiol

ond efallai nad ydynt bob amser yn rhoi digon o gyfle

i feddwl yn fanwl nac yn cynnig y ‘lle seicolegol’ sy’n
ofynnol er mwyn datblygu gwybodaeth am lunio
cwricwlwm a chynnydd dysgwyr. Nodwyd y byddai
arafu ffyrdd o feddwl, myfyrio gyda chyd-weithwyr, ac
archwilio ymchwil sy’n debyg i arferion gwaith drwy
ymholi yn ddefnyddiol i ddatblygu’r sylfaen wybodaeth
hon. Fel y nodwyd mewn man arall, byddai rhagor o
eglurder a chydlyniant yn y canllawiau hefyd yn rhoi sail
i gefnogi dealltwriaeth barhaus o gynnydd dysgwyr.

Mae’r CiG yn awgrymu dull gweithredu datblygiadol,
a arweinir gan ddibenion, ac ymagwedd integredig at
y cwricwlwm. Er mwyn helpu i wella ein dealltwriaeth
o sut gellir cefnogi partneriaid addysg ac ymarferwyr
yng Nghymru i wireddu’r cwricwlwm, awgrymodd

ein hadolygiad llenyddiaeth y gellir cefnogi’r broses
gwneud synnwyr drwy gynnig eglurder ynglyn a
sylfaen ddamcaniaethol y cwricwlwm. Yn ogystal

a hyn, gall cyfathrebu clir yn y system, a chefnogi
cydlyniant rhwng ffyrdd o feddwl unigolion yn

ogystal & chydlyniant rhwng eu ffordd o feddwl

hwy a phartneriaid addysg eraill, oll fod yn bwysig i
gefnogi ymarferwyr i ddatblygu sylfaen wybodaeth

fel y gall ymarferwyr ‘drosi’ eu dealltwriaeth newydd
i'r byd ymarferol a’u rhoi ar waith yn eu hysgolion.
Mae’r llenyddiaeth yn awgrymu hefyd y gall dysgu
proffesiynol sy’n cyd-fynd yn agos ag arferion gwaith
ac sy’n meithrin hyder, arbenigedd a galluedd, gefnogi
athrawon yn ystod y broses o wireddu cwricwlwm.

Gan ategu hyn, roedd y dystiolaeth ryngwladol

hefyd yn cynnig fframwaith defnyddiol i ystyried sut
gall athrawon drosi polisiau addysg newydd i’r byd
ymarferol. Gall athrawon weithio yn y bylchau rhwng
llythyren y polisi, y broses weithdrefnol o fabwysiadu
ymarfer, ac ysbryd y polisi, sy’n ymgorffori diben
dyfnach neu resymeg ddilys y dull addysgegol. Felly,
er mwyn cefnogi ‘ysbryd’ CiG a datblygu dealltwriaeth
gyffredin o gynnydd mewn dysgu yng Nghymru,
bydd angen i’r proffesiwn symud o ‘lythyren’ CiG

(e.e, ceisio ‘dangos cynnydd’ oherwydd bod hynny’n
ofynnol) tuag at ddatblygu dealltwriaeth wybodus

a chyffredin o’r rhesymau dros ddefnyddio dulliau
penodol i gefnogi cynnydd. Er mwyn datblygu’r
sylfaen wybodaeth hon, mae ein tystiolaeth ryngwladol
yn awgrymu ymhellach fod angen gwybodaeth
gadarn am bynciau, a bod hyn yn gofyn am ddysgu
proffesiynol manwl yn hytrach na sesiynau mewnbwn

a ragnodir yn unig, yn debyg i’r hyn a ddywedodd

ein cyfranogwyr hefyd. At hyn, mae angen amser
digonol ar athrawon i symud tuag at arferion asesu sy’n
canolbwyntio ar y dysgwr ac sy’n cefnogi cynnydd.

Beth sy’n cefnogi newid cynaliadwy wrth
wireddu cwricwlwm a sut gall y dulliau hyn
ystyried cyd-destunau lleol wrth gynnal
uniondeb y proffesiwn a’r system?

Mae ein tystiolaeth yn awgrymu bod CiG wedi cael
derbyniad cadarnhaol gan ymarferwyr a’i fod yn
gyfle i ailddychmygu ymarfer. Fodd bynnag, mae’r
adolygiad llenyddiaeth yn awgrymu’n gryf bod
cydbwyso ymreolaeth leol & chysondeb cenedlaethol
yn her hollbwysig wrth ddiwygio cwricwlwm ledled
y byd. Efallai fod llunwyr polisi yn ystyried bod
mwy o ryddid addysgegol yn grymuso pobl, ond
gall athrawon weld hyn fel gofyniad ychwanegol.
Mae’r her o leoleiddio’r cwricwlwm cenedlaethol
yn amlygu’r angen i ystyried yn ofalus y setiau
sgiliau sydd eu hangen ar athrawon i ymwneud &
dylunio cwricwlwm cynaliadwy o ansawdd uchel.

Mae ein dadansoddiad o ddata’r gweithgareddau
datblygu ar y cyd yn awgrymu bod angen darparu
amser a lle i greu newid cynaliadwy yng Nghymru,
a hynny yn barhaus, er mwyn i bawb ymwneud yn
llawn ac mewn manylder digonol &'r cwricwlwm
newydd. Roedd ein cyfranogwyr yn credu bod y
prosesau meddwl, cyfnewid a thrafod a gafodd eu
hwyluso yn ystod y broses datblygu ar y cyd yn
bwysig er mwyn gwneud synnwyr o gymhlethdodau
gwireddu cwricwlwm. Mae angen datblygiad
proffesiynol parhaus, adfyfyrio a meddwl yn ddwys
er mwyn gwireddu cwricwlwm newydd a gwahanol
iawn. Mae ein sgyrsiau ag arbenigwyr rhyngwladol
yn awgrymu ymhellach fod newid cynaliadwy yn

Camau i’r Dyfodol
Creu dealltwriaeth ymarferol o’r Cwricwlwm i Gymru

gofyn am roi cyfleoedd rhwydweithio parhaus

i athrawon proffesiynol, hinsawdd gefnogol, a
dealltwriaeth gyffredin rhwng llunwyr polisi, y rhai
sy’n dylanwadu ar bolisi, a gweithredwyr polisi.

Nod yr adnoddau a ddatblygwyd o ganlyniad i
weithgareddau datblygu ar y cyd yr athrawon,
fel set adnoddau a deunyddiau Camau i’r
Dyfodol a ddatblygwyd yng Ngham 2, neu ar
sail astudiaethau achos o arferion fel y rhai 'y
gwnaethom eu harchwilio, yw helpu i wireddu’r
cwricwlwm yn ystafelloedd dosbarth ysgolion a
lleoliadau er mwyn ystyried cyd-destunau lleol.

Sut gall yr hyn a gaiff ei ddysgu yn ystod Cam 2
gefnogi adeiladu capasiti ar draws y system?

Yn ystod y cam hwn o’r prosiect, daeth cyfranogwyr
y GDC, gyda chymorth y sgyrsiau &'n partneriaid

yn Llywodraeth Cymru, i ddealltwriaeth gyffredin
bod CiG yn cyd-fynd yn fwyaf agos & chwricwlwm

lle mae’r pwyslais ar broses. Mae dealltwriaeth
gyffredin o bwyslais sylfaenol CiG yn helpu i greu
sylfaen gydlynol er mwyn adeiladu dealltwriaeth
ymarferol o gynnydd. | gefnogi adeiladu capasiti ar
draws y system, datblygwyd deunyddiau cymorth
ymarferol Camau i’r Dyfodol ar sail gwaith a ffordd o
feddwl y rhai a gymerodd ran yn ail gam y prosiect.
Cafodd y set o0 adnoddau eu cynhyrchu ar gyfer
unigolion, ysgolion a chlystyrau er mwyn cefnogi
dealltwriaeth ddyfnach o’r CiG fel cwricwlwm a
arweinir gan ddibenion, lle mae’r pwyslais ar broses,
ac er mwyn cefnogi dulliau o feithrin cynnydd wrth
ddylunio cwricwlwm. Trwy ddefnyddio’r adnoddau
hyn, ein nod yw darparu ‘maen prawf er mwyn helpu
i adeiladu capasiti ar draws y system ehangach.

Roedd yr adolygiad llenyddiaeth ar y broses o wireddu
cwricwlwm yn amlygu pwysigrwydd cefnogaeth
barhaus, datblygiad proffesiynol parhaus, adnoddau,
ac amser ar gyfer dylunio cwrciwlwm ar y cyd fel
dulliau pwerus o ddysgu proffesiynol ac adeiladu
capasiti ar draws y system. Gwnaethom hefyd

ddysgu gan y dystiolaeth ryngwladol fod adeiladu
capasiti yn cymryd amser a’i bod yn fuddiol darparu
lle i wneud hynny er mwyn datblygu ymarfer mewn
ysgolion heb bwysau allanol gwerthuso. Efallai y

bydd angen rhoi cymorth i ymarferwyr ddatblygu
gwybodaeth am gynnwys y diwygio, ac yna addasu
hyn at eu cyd-destun a’u safbwyntiau addysgegol, cyn
iddynt ymwneud &’r broses ymarferol o roi ‘ysbryd’

y diwygio ar waith. Gall adeiladu ar yr adolygiad
llenyddiaeth a chanfyddiadau’r cyfranogwyr, y
cysyniad o dimau dylunio, fod yn ffordd ddefnyddiol

o weithio gydag ymarferwyr yn y dyfodol i gefnogi’r
broses o greu cwricwlwm mewn cyd-destunau lleol.

9.3 Negeseuon a goblygiadau
allweddol

Goblygiadau i ymarferwyr ac ysgolion

B Mae ymarferwyr yn gweithio mewn gwahanol
ffyrdd i wneud synnwyr o gynnydd mewn
dysgu, a gellir ystyried hyn yn her o safbwynt
cydlyniant wrth wireddu’r cwricwlwm a
chyfle i ddatblygu dealltwriaeth o gynnydd
sy’n fwy cadarn ac ymarferol.

B Gwelwyd tystiolaeth bod dealltwriaeth rhai o
gyfranogwyr ein prosiect o gynnydd yn newid
o fod yn gysyniad unionlin i ddull mwy cyfannol
drwy gwricwlwm, aseseu, ac addysgeg.

B Un o’r ‘clymau’ mawr a oedd yn peri anhawster i

ymarferwyr yn y cam hwn oedd diffyg cydlyniant
o ran dealltwriaeth a dulliau gweithredu ar draws
y system. Yn ystod y cam hwn, daeth y GDC, wrth
sgwrsio a thim prosiect Camau i’r Dyfodol ac yna
mewn sgyrsiau &'n partneriaid yn Llywodraeth
Cymru, i ddealltwriaeth gyffredin bod CiG yn fwyaf
tebyg i'r model cwricwlwm lle mae’r pwyslais

ar broses. Gall deall hyn gynnig rhywfaint o
eglurder i ddeall nodau a dyluniad CiG, ac yn

ei dro gall hyn helpu ysgolion ac ymarferwyr i
greu dealltwriaeth fwy cydlynus o gynnydd.

Yn bwysig iawn, gwnaethom ddysgu nad yw’n
ymddangos bod ymagweddau ‘oddi ar y silff’
tuag at gwricwlwm, asesu, ac addysgeg yn
gyson & nodau CiG. Nid yw cydlyniant yr un peth
a chysondeb —gall cael dealltwriaeth gyffredin
o’r hyn yw CiG ganiatau ar gyfer amrywiadau

o ran ymarfer ar draws cyd-destunau lleol
gwahanol wrth sicrhau bod ymarferwyr a dysgwyr
yn rhannu ymagwedd gydlynol. At hyn, nod

CiG yw bod athrawon yn dod yn ddylunwyr
cwricwlwm yn hytrach nag yn ddarparwyr.

Pwysleisiodd cyfranogwyr ein prosiect pa mor
bwysig yw damcaniaethau sy’n sail i’'r cwricwlwm
er mwyn arwain y broses o ddatblygu dulliau
gweithredu ar gyfer cyd-destunau lleol sy’n cyd-
fynd &'r CiG. Mae’n cymryd amser i ddeall diwygio
ac mae newid arferion yn anodd, a gall rhoi cynnig
ar strategaeth newydd heb ddeall ei diben fod yn
aneffeithiol. Er mwyn creu dealltwriaeth o CiG fel
cwricwlwm a arweinir gan ddibenion, lle mae’r
pwyslais ar broses, mae’n bosibl y bydd angen i
ymarferwyr ddefnyddio iaith newydd wrth sén am
gynnydd mewn dysgu ac addysg yng Nghymru
yn ehangach, yn ogystal ag ymagweddau newydd
tuag at gwricwlwm, asesu, ac addysgeg.

B Er mwyn helpu ysgolion i barhau yn eu hymdrechion
i greu dealltwriaeth o CiG a’r goblygiadau i
gefnogi cynnydd mewn dysgu, mae ysgolion a
phartneriaid addysg yn cael eu hannog i ddefnyddio
deunyddiau cymorth ymarferol prosiect Camau
i’r Dyfodol a ddatblygwyd yn ystod Cam 2.

B Er mwyn gwneud y defnydd gorau o’r adnoddau
hyn, efallai y bydd angen i ymarferwyr fynd drwy
broses datblygu ar y cyd eu hunain yn eu hysgolion.

Goblygiadau i’r Haen Ganol a Llywodraeth Cymru

B Yny cam hwn, ystyrid bod cydlyniant y cwricwlwm
yn bwysig. Mae angen i’r holl bartneriaid a
sefydliadau addysg ar draws y system fod
yn gyson o ran eu dealltwriaeth sylfaenol o
CiG. Mae angen cyfathrebu’r ddealltwriaeth
gyffredin hon o’r brig i lawr fel bod gan ysgolion
eglurder wrth ddatblygu dealltwriaeth ymarferol
o’r gwaelod i fyny o gynnydd wrth ddysgu.

B Mae angen i bartneriaid addysg a sefydliadau ar
draws y system fod yn gyson o ran eu dealltwriaeth
o CiG. Yna, mae angen cyfathrebu’r ddealltwriaeth
gyffredin hon o’r brig i'r gwaelod er mwyn i ysgolion
gael eglurder wrth ddatblygu dealltwriaeth ymarferol
o’r gwaelod i fyny o gynnydd mewn dysgu.

B Rhaid i negeseuon a chanllawiau presennol CiG
fod yn effeithlon, yn glir ac yn gydlynol. Nid yw
gwybodaeth a chanllawiau ychwanegol o reidrwydd
yn cael eu hystyried yn ddefnyddiol gan ysgolion ac
ymarferwyr. Maent yn ei ystyried yn heriol i weithio
drwy’r holl ddogfennaeth sydd eisoes ar gael iddynt.

B Mae angen darparu cyfleoedd strwythuredig
i ymarferwyr ac ysgolion ar draws y system
i ddatblygu, adfyfyrio a rhannu eu harfer a’u
dulliau gweithredu. Yn hytrach na’u rhannu fel
map manwl gywir o’r hyn y dylid ei wneud, dylent
gael eu hystyried yn ffyrdd o wneud synnwyr
o sut gall dealltwriaeth o CiG fel cwricwlwm a
arweinir gan ddibenion, lle mae’r pwyslais ar
broses, gael ei roi ar waith yn ymarferol.

B Mae datblygu ymddiriedaeth ymhlith cyfranogwyr
o’r haenau gwahanol yn y system addysg yn cael ei
amlygu fel elfen allweddol yn y broses datblygu ar
y cyd. Mae’n bosibl y bydd angen ystyried dulliau
gweithredu newydd er mwyn ailfframio atebolrwydd
mewn ffyrdd sy’n gyson & phwyslais ar broses.

B Mae creu’r ddealltwriaeth a’r cydlyniant hyn
wrth wireddu cwricwlwm yn cymryd amser ac
nid yw gwneud synnwyr ohono yn ddigwyddiad
untro. Dylid gwerthuso ymarfer a datblygiad
cwricwlwm gan bwyll bach er mwyn cynnig
lle diogel i ymarferwyr ddatblygu ymarfer.

B Er mwyn cefnogi dealltwriaeth gyffredin a
chydlyniant wrth wireddu cwricwlwm, dylai
deunyddiau atodol, adnoddau a dysgu proffesiynol
geisio cyd-fynd &'r CiG fel cwricwlwm a arweinir
gan ddibenion, lle mae’r pwyslais ar broses.

Goblygiadau i brosiect Camau i’r Dyfodol

B Gwnaethom ddysgu am rolau hanfodol y
mathau gwahanol o gydlyniant a dealltwriaeth
ddamcaniaethol ddyfnach sydd eu hangen, ar
bob lefel, er mwyn gwireddu CiG yn llwyddiannus.
Arweiniodd hyn at ddatblygu deunyddiau er
mwyn helpu i gyflwyno dealltwriaeth am fodel y
cwricwlwm a ystyrid a oedd yn fwyaf tebyg i CiG.
Yn ei dro, mae’r ddealltwriaeth am CiG, a arweinir
gan ddibenion a lle mae’r pwyslais ar broses, yn
sail ar gyfer dealltwriaeth ymarferol o gynnydd.

B Gwelsom fod cysyniadau cydlunio a man ‘ar y
trothwy’, a gyflwynwyd yng Ngham 1, yn gwbl
weithredol yng Nham 2. Roedd y man y gwnaeth
y prosiect a'r GDC weithio ynddo yn aml yn llawn
ansicrwydd a chymhlethdod, gan ymgorffori heriau
a photensial y broses o ddiwygio cwricwlwm.
Gwelsom fod defnyddio dull ailadroddol ac adfyfyriol
yn fanteisiol hefyd, a gwnaeth hyn ein galluogi i
ddatgelu a dechrau datod y ‘clymau’ yn y broses
o greu dealltwriaeth ymarferol o gynnydd.

B Ar lefel ymarferol, rydym wedi parhau i ddarganfod
pa fathau o gymorth mae eu hangen ar gyfer
meddw! mewn ffordd gymhleth, y mathau o
ddulliau y gallai partneriaid addysgol eu defnyddio
i grwpio gyda’i gilydd yn effeithiol, a hyd yn oed
pa bryd y dylai ymarferwyr ddod ynghyd, a bydd
hyn oll yn bwydo i mewn i gam nesaf yr ymchwil.

B Gwnaethom ddysgu trwy wahanol fathau o

dystiolaeth a gasglwyd ar draws y cam hwn'y
bydd angen i ymarferwyr ac ysgolion fynd at i
ystyried, cymhwyso a gweithio ar y cwricwlwm

yn eu hysgolion er mwyn gwneud synnwyr o CiG
a arweinir gan ddibenion, lle mae’r pwyslais ar
broses. Mae angen cefnogi’'r dulliau hyn yn ofalus,
er enghraifft, gyda thimau o ymarferwyr yn gweithio
drwy eu hymarfer mewn ysgolion ochr yn ochr &’i
gilydd yn ogystal ag ymchwilwyr ac arbenigwyr.
Mae hyn wedi helpu i lywio ein dull gweithredu
wrth symud ymlaen at Gam 3 y prosiect.

